
1 SIN AK'SIN ]esus Christ David okkuai'

Abraham okkuai' un'ix o sinaks' oaiéxeésts.
2 Abraham ikuyiu' Isaac; ki Isaac 1kuy1u Jacob;

ki Jacob ikuyiau' ]udas ki omu' pappiipix;
3 Ki Judas ikuyiu' Phares ki Zara, Thamar
ipau'kaiimmiuax; ki Phares ikuyiu' Esrom;
ki Esrom ikuyiu' Aram; 4 Ki Aram ikuyiu'
Aminadab; ki Aminadab ikuyiu' Naasson; ki
Naasson ikuyiu' Salmon; > Ki Salmon ikuyiu'
Booz, Rachab ipau'kaiimmiuaie; ki Booz ikuyiu'
Obed, Ruth ipau'kailmmiuaie; ki Obed ikuyiu'
Jesse; 6 Ki Jesse ikuyiu' David omux'nin'a; ki
David omux'ina ikuyiu' Solomon, annok' ake'uok
itom'itomiuok Urias man'itotsipokaiilmmiuaie;
7 Ki Solomon ikuyiu'. Roboam; ki Roboam
ikuyiu' Abia; ki Abia ikuyiu' Asa; 8 Ki Asa ikuyiu'
Josaphat; ki Josaphat ikuyiu' Joram; ki Joram
ikuyiu' Ozias; 9 Ki Ozias ikuyiu' Joatham; ki
Joatham ikuyiu' Achaz; ki Achaz ikuyiu' Ezekias;
10 Ki Ezekias ikuyiu' Manasses; ki Manasses
ikuyiu' Amon; ki Amon ikuyiu' Josias; 11 Ki
Josias ikuyiu' Jechonias ki o mu' pap piipix,
annik' ito'todpikau Babylon; 12 Ki ot'sitotos au
Babylon, Jechonias ikuyiu' Salathiel; ki Salathiel
ikuyiu' Zorobabel; 13 Ki Zorobabel ikuyiu' Abiud;
ki Abiud ikuyiu' Eliakim; ki Eliakim ikuyiu'

Azor; 14 Ki Azor ikuyiu' Sadoc; ki Sadoc ikuyiu'
Achim; ki Achim ikuyiu' Eliud; 15 Ki Eliud
ikuyi u' Eleazar; ki Eleazar ikuyiu' Matthan; ki
Matthan ikuyiu' Jacob; 16 Ki Jacob ikuyiu' Joseph,
Mary om', annok ipau'kaiimmiudk Jesus,
anistau Christ. 17 David otsis'tsits'unoauai

Abraham itsipuk’ stupokosinimotseiiau
ke'pitappiiau nissekoputtsi; ki ot'sitotosau
Babylon omats'istsits'unoauai David

mats'itsipukstipokosimmotseiiau,
matsisse'koputtsi; Christ omats'istsits'unoauai
ot'sitotosau Babylon mats'itsipuksipkosimmotseiiau
matsisse'koputtsi. 18 Jesus  Christ,
otsipokai'isinni Un'niniitsiu: Annik' Mary,
Jesus oksis'tsi, Joseph otak'okemattosaie
itop itappi'inai, otse'kosatsok Atsim'istaaw.

19 Joseph om'i mokom'motsitappiu, ki

matsitsitau'ats _. mmok'aiitsinnikottosaie;
osime'tsitan moksisim'ianistipskoodsaie.
20 Ki otai'ksimstatosaie, Satsit,

Ap'istotokiudoto'tokatatsis otsipopdk'toakaie
ki otan'ikaie, Joseph, David okku'i,
pinstinnos Mary kok'okemattosi, otse'kosatsok
Atsim'iStaaw. 21 Ki ai'aksipokaiimmiuaie
okku'yi, ki kitak'anistsinnikottau  Jesus:
tukka, otsitappim'ix otsauum'itsitappi'isuauésts

aiakitaikomotse'piuax. 22 Ttun'nitsiuaie
mok'itsentupanistosi Ap'istotokiua
otse'poawslists, otsipropheti itotse'poawsinésts,
ki an'imai, 23 Satsik, mokok'iake
ai'akopitappiiu, ki ai'aksipokailmmiuaie

okku'yi, ki ak'anistsinnikottsiauaie Emmanuel,
ito'kisasattop Ap'istotokiua ipokai'tappiimmau.

24 Joseph otsipuawk'si otso'kani, in'niitsitappiiu
Ap'istotokiud oto'tokatatsis otan'iipiaie, ki
ito'tuyiuaie otokem'an: 25 Ki ototom'okkuyi
otsauomai'pokaiisaie matpoksokamiu'atsaie:
kinitsin'nikottsiuaie JESUS.

2

1 JESUS otai'pokaiisi Bethlehem, audsin'im
Judeea, annists'isk ksistsiku'istsk, = Herod
otsitsinaiipi, Satsik, mokok'ietappix
umut'autstsipi  apindk'kuyi  itsipuk'sipuiau
Jerusalem, 2 An'iau, inan'ck manipok'audk Jews
otsin'aimoaiauaie? Tukkd, annim' apinok'kuyi
stai'tappiosi nitsino'inan okokatosim, ki
nimut'otopinan nok'itauatsimmimmaosinan.
3 Herod omux'ina otokh'tsisaie, otap'itsi-
tanaie, ki Jerusalem istokoOnai'tappix ikono-
nokap'aitsitamiuax. 4 Tkonaumoi'pitsax
omuk'atoiapiekuax ki ai'sinakix,
stippoottsesattsiuax Christ mok'itsipokaiipiaie.
5> Ki an'stsiauaie, Bethlehem, Judeea
Istaudsin'im, un'nimaie; un'anistappi
prophet osin'aksin; 6 Ki ksésto'a Bethlehem,
Judea iIstaudsin'im, kimats'inukstsipuaua,
Judah Istsin'ax; Nin'auok, ksesto'a

ak'itsistauasiu_ ki_ osto'i ai'akaukokitsimau
nitsitappim'ix Israel. 7 Herod, simi'nikotussax

mokok'ietappix, sokap'stippootsesattsiuax
otsokap'indkuyisaie = kokatosi. 8 Ki
itiput'okottsiuax Bethlehem; kian'iu, kukko'
sokap'apsimmok pokau'ok; ki ikonoainoeniki,
itum'atskitsinikokik nok'itsitotosi nok'it a
tsim mim mosi. 9 Otokh'tsisau omuxina

otan'iipiaie, itsis'tapuiau; ki satisk, anni'isk
kok'atosiisk  otsitsinoauaiisk umut'autstsipi
apinok'uyi otsitom'akoaiauaie, Kki otai'totosi
inuk'sipokai ot'sitaupipiaie itots'iketsipuyiuaie.
10 Otsinno'Ossauaie kok'atosi, eks'’kamuk
otse'tametiksuaii. 11 Ki otaitsipis'sau nap'ioyis,
Mary oksis'tsi ipinnu'yiauaie pokai'isk, ki
Innissi‘iau, ki itatsim'mimmiau: ki otaipa-
suk'Inissauésts otakomutskotuksuauésts,
Issak'okotsiauaie gold ki frankincense ki
myrrh. 12 Ap'istotokiua papaukokianistcsax
mokstaiskito'tosau, noke'tsi moksokui
itup'akaiiau. 13 Ki otau'mattosau, satsik,
Ap'istotokiud sto'tokatatscs papauta'atsiuaie
Joseph, an'isitouaie, Nipuat, ki mattos'au
pokau' ki oksis'tsi ki ikum'itappoat Egypt,
ki stau'pit ki Kkitak'otumanisto;  tuk'ka,
Herod ai'akapsummiuaie inuk'sipokau
moks'enitosaie. 14 Otai'puawksi,
sepiai'akotuyiuax intk'sipokau ki oksis'tsi
ki Egypt itup'itappoiau: 15 Ki itau'piuaie
otai'lnsaie Herod, moksenup'anistosi
Ap'istotokiud otse'poawsin, otsiprophet i
totsi'uaie, Egypt, Un'nimaie nitsit' utummau
noko'a. 16 Herod, otaimoO6sax mokok'ietappix
otap'apistotoyisax, eks'kaiistsetukkiu, ki
itup'otokottsiuax (otsen'nakemix) Bethlehem
ki sa'akapotsim, ai'stokistuyimix sdok'umappix

ikdn'ainittsiauax; kuttaistoki'stuyimix
sok'umappix mat'okonainittsiauax,
umut'otsksinippi otsokap'suppootsesattisax
mokok'ietappix. 17 Itim'entpanistomaie

Jeremy prophet otse'poawsin otan'ipi,

18 Epo'awsinni itsik'kitokhtsip Rama, asain'sinni
ki aiim'motseisinni ki omukoyesinni,
Rachel o'kosix itau'asuniu ki matokuiki-
awpiketukkiu'ats, tukka, itsen'iau. 19 Herod
otse'Insi, sat'sik, Ap'istotokiud oto'tokatatsis
Joseph otsipapau'takaie, Egypt otsitai'tappiisaie.
20 An'istsiuaie, Nipuat'ki mattos'au intk'sipokau
ki oksis'tsi, ki itup'itappoat Israel istau'osinim;
tuk'kd ini'au anniks'isk ap'ussummiiskaie
otsipai'tappiisinni. 21 Ki itsipuau ki
aiako' tuyiuax pokau'a ki o ksis'tsi, ki Israel

istaudsin'im ito'to. 22 Ki otokh tsissi Archelaus
otau' atsuautSltapal naiisi un'ni otsin'naiisinni,

Isstun'Imaie mok'ittapposaie; ki Ap'Istotokiud
otsipapauanistosaie, Galilee itanis'tipitappo:
23 Ki akapioyis, Nazareth anistau, ito'to
kiitoko'yiu; mokenupanistosaie prophetix
otan'iipiax, akanistai'nikottau Nazaren'aikuun.

3

1 ANNISTS'ISK ksistsiku'istsk John Baptist
ito'to  Judeea  istoksis'tapiksokkui, itus'-
ksinimatstokiu, 2 Ki an'iu sauai'tsitak,
spots'im Istsin'naiisinni aststsiu’. 3 Am'auk
annok' matap'piudk Isaiah prophet an'iu
Nitsitappiua ksistapitauosinim sokse'puyiu,
Suppoatsistotokh'sattoat Nin'a oksokui,
oksoku'ists mokOm'otstsisests. 4 Ki John,
Camel oku'yists, itsis'totosiu, ki istsikOp'okui
itsep'siu; ki otso'Ossinésts tsikatsix ki
namap'iniu. 5 Jerusalem istokOnai'tappix
otokOnitota'akax, ki Judaea IstokOnai'tappix,
ki Jordan Istaulssin'im IstokOnai'tappix

mat'okonitautaakax. 6 Ki nie'tuktai
Jordan (an'istop),  otsit'Ustapinopiax, ki
otsauum'itsitappiisuésts aiinup'anistomiauésts.
7 Ki otsinno'dssax otas'taaiissax
akai'tappiiax Pharisees ki Saducees,
otsittip'auaudkossax otsitlista'pinukipi,
an'istsiuax, Pitseksinau'kosix, tukka'
kitan'ikoau kokanistupistiupiksatossuai annik’
istse'tliksinik astai'tsiik? 8 Ai'stisksattok
matsiin'ists mok'itanistosi  Kkitsauai'tsitani:
9 Pini'tsitsiikasik Kkitsitsi' tanauésts
kok'kitinissuai Kin'un  Abrahami; ki-
tan'istopuau Ap'istotokiua, am'oxim okotokix
ikotsistauatomoaiau Abraham pokax.
10 Kiannok' kots'eksists kaxa'kin itsipo'toau:
konai'lstsis  sailnasissi  ak'aikakiaiau ki
ak'aututsaiau. 11 Okke' kimut'sitiistapinopuau
kokkitsisauai'tsitasuai: apatotsik annok'
ai'aksakootook ails'skunitapsiu, ni-
matsikOkokotopa'tomoauats matsikists': Ostoi'
kimutak'istapinokoau Atsim'istaaw ki 1s'tsi:
12 Ose'kotukkiatsis ai'inimaie, kiaupux'ixtoxixi
otsit'aisuisuitsipik'iakipi aiaksokapse'maie,
osos'tsipikiapioyis aiakitsiptsipotomeésts
otapaién'Insimmanists; ki istotox'ksiists istsi'i
matakatsiu'ats ai'aketsinsimésts. 13 Jesus Galilee
ituim'aumatto, Jordani nie'tiktai ito'to, John
mokitsistapiniisaie. 14 Ki John paiau'tsimiuaie,
ki otan'ikaie, ksésto'a Is ta' pin o Kkit,
kitaketak'sipuksipat to kokokotsis'tapinnoksi,
ki kumauksipuksipaakiks? 15 Jesus an'istsiuaie
pokitse'tsit annok': noks'istutsisinan
mokom'motsitappiisinni. Itimipaio'kits
etomoyiuaie. 16 Ki Jesus aiis'tapinndssi,

itopitsissoa'tomaie okke': ki, sat'sik, spots'im
kau'opiu, ki nan'nuyiuaie Ap'istotokiua
otatsim'istaaw itutui'sipinimaie sistsi'i
itsinaulini'inai, ki itokhitopi'inai: 17 Kij,
satsik, epo'awsinni spots'im itunni'u amok'auk
nituk'omimokoa, nitsekokh'simau.

4
1 ATSIM'ISTAAW ksis'tapiksOokkui
itimituppip'ivaie Jesus, sauum'itsitappiua
mok saksksinnodsaie. 2 Ki nisip'puyi
koku'ists, ki nisip'puyi ksistsikuists
otsit'saioyipists, itsakoo'notsiu. 3 Ki
Issaks'ksinimaitappii  itoto'yinaie  an'iinai,
Ikim'tumeniki Ap'istotokiua okku'i,
am'oxim ok'otokixim sitsip'satsisau
mokitapaiénasau. 4 Ki itunis'tsiuaie, Sinaip
Matap'pi matokot'otsipaitappi'iuats napaién,
Ap'istotokiua maoil umutokOnai'poawsists

aiakotsepaitappiiu. 5  Sauum'itsitappiud
otsitsitapippiok Atsim'akapioyis, ki
itokhit'sipotoyeik Nato'iapioyis, 6 Ki

an'istsiuaie, Ikim'umeniki  Ap'istotokiua
okku'i, Inis'suiaulnit: sin'aip, akanistsiuax
oto'tokatatsix ksésto'a: ki otsu'auésts kitakitot-
siketsi'enokiau, kokot'sists kokstai'tukokhsau
ok'otoki. 7 Jesus itlinis'tsiuaie, mat'sinaip,
kimataksaksksinoau'ats Nin'a, kitap'istotoka.
8 Sauum'itsitappiua spaiistukki ot-
sittimmi'piokaie itailstummut'tsiikaie
konauau'Osinists ki istsap'inatsiikiests; 9 Ki
anistsiuaie, am'ostsim konauau'dsinists
kitak'okoto, apis'tuksisanopieniki,

atsim'mimmokeniki. 10 Jesus itiman'istsiuaie,
Mis'taput, Satan: sin'aip, Nina Ap'istotokiua
kitak'atsimmimmau, ki kitak'aitanistaitoau.
11 Ki Sauum'itsitappiua otai'skikaie ki,
sat'sik, oto'tokatatsix ito'toyikiax ki otspum
'okax. 12 Jesus otokh'tsimsi John éen'Osaie
itsitap'po Galilee: 13 Ki otunistupa'atosaie
Nazareth, Capernaum ito'to ki itoko'yiu,

issoots'i omuk'sikimi ai'aketsksOkkui Zebulon
ki Nephtalim: 14 Tsaiah otse'poawsin

moksentpanistosi otanipi, 15 Zebulon
Istau'ossinni ki Nephthalim istau'Ossinni o
muk'sikimi ista'potsim, Jordan ap'Ummotsim,
Galilee istok'auaax; 16 Anniksisk matap'pixk,
skimatsi itau'pixk omuk'anatsi nan'immiau:
ki anniks'isk matap'pixk audssin'ni einsin'ni
itstsi'ipi ki einiu'tuxissinni itstsi'ipi, itau'pixk,
ksistsikui'natsiu otsus'kopsiu. 17 Annik' Jesus
aumutupsokse'puyiu, ki an'iu, Sauai'tsitak;
Spots' Imistokok'itsimani daststsiu'. 18 Ki
Jesus, auau'Okassi, Galilee Iistomuk'sikimi,
itsinnu'yiuax  ails'kinnimotseiyix, Simon,
an'istau Peter; ki oskun' anistau Andrew,

isksimmatuk" klomlkat31s omik'sikimi
itai'suiapiximiauaie, tuk'ka itomik'aitappiisau.

19 Ki itUnis'tsiuax, nokstppa'akik, ki
kitakitaumik'ottaiau = matap'pix. 20 Ki
atomik'atsuai itskim'miau ki itopokiuo'iauaie.
210 mut'tukkiosi matsitsinnuyeiuax
mat'toskinimmotseiix, James, Zebedee o ku'yi,
ki John oskun', ipit'supinnuyiuax ak'iosatsis,
Zebedee, iin'oauaie, aip'simiax otomik'atsuauax:
ki itsin'nikOttsiuax. 22 Ki ipit'skittsiiauaie

un'oauaie ki ak'iosatsis, ki itopokiuo'iauaie. 23 Ki
Jesus Galilee IstokOnau'Ossinni itap'auaudkau,
otatoiapioko'auésts itai'pistsksinimatstokiu ki
aisokse'puyiu spots’ im istsetam'itsiniksinni;
ki matap'pix opus'tsimmesuai ki
otok'tokossinuauésts 1ikon an'kuttutuyiuax.
24 Ki otap'istutuksinni ikOnauanetlinistopaie
Syria istau'Ossinni; ki ikdnai'oktokosix, ki ami-
anistsipts'tsimisix, ki anniks'isk matap' pixk
sauumitsitappiud itsips'tokoyiau, ki mat'tsapsix,
ki an'auxenix, ikOnitautsippotoaiax;
ki  ikonau'kuttutuyiuax 25 Ki  Galilee
IstokOnai'tappix ikdnawk'pokiuoiauaie,
ki Decapolis, ki Jeiusalem, ki Judeea, ki
Jordan ap'ummotsim Istokonai'tappix
matsekdnawkpokiuo'iauaie.

S

1 Ki otsinno'ossax akai'tappix ni tum'mo
ita'misso: ki otau'pissi otsitappim'ix ototaakax:
2 Ki itsipa'kuiakiu ki itasksinim'atsiuax,
ki itiniu, 3 Anniks'isk matap'pixk
oskéttsipOppuauéxk ikikin'etukkiisk,
etam'etukkiau: spots'im  istsin'naiisinni
osto'auai  otsinan'oaiau. 4 Au'yesix
etam'etukkiau: aiaksikiawpiksistotoaiau.
5 Ikkinap'itappiix etam'etikkiau: ksok'kum
otaksinan'oaiau. 6 Ino'tattomix
mokom'motsipaitappiisinni ki indk'attomix
mokOom'motsipaitappiisinni etam'étukkiau:
ai'akokuyian. 7 Kimapi'itappix etam'etiikkiau:
otak'sikimokiau 8 Ksikus'skéttsipoppix
etam'etikkiau: ai'aksinnuyiauaie

Ap'istotokiua. 9 Inlus'tsetappix etam'etiikkiau:
akanistainikOttaiau  Ap'istotokiua  o'kosix.
10 Anniks'isk matap'pixk itsikim'atsistotoaiau
otokommo'tsitappiudsoauésts etam'etukkiau;
otsinan'oaiau  spots' im  istsin'naiisinni.
11 Oksis'totokoeniki ki maka'pi sitsip'sukoeniki,
ki aisimmim'motsenikiau, tukka
kituk'omimmokoau kitse'tametuksuai.

So poke'tamettikkik, spopai'piik;
kitakitakai'sakinnosiko  spots'im: apa-
tots'ik neto'yik unninetoksistotoyiuax
Ap'istotokiua otsiprophetix. 13 Késto'akauk
ksok'kum Istsistsixipoku: atstosai'e
umut'aiawxipi itsix'ipokuyi, tsanistapiu
ksok'kum umutaiaksitsixipokuistutsip?
Matutokoapi'uats, ki  aksis'tapixip, ki
akitsitaututsamiai'osi. 14 Keésto'akauk
ksok'kum Istin'natsii. Akap'ioyls
aitokittokhi netum'moyi matokotsiksisattop'ats.
15 Matap'pix matotstsim'axauaie anak'imatsis

mokitsitaistakhtotosauaie assuyin'i,
itai'suppatomiau itai'supanakimatsopi,
ki matap'pix itsIps'taupix napioyis
itokdbnnauan'akimaiau. 16 Neto'yik
kitan'akimatsis  Istot'Unnasayit = matap'pix
mok'itsinniisau kitawx'Istutsipists
mok'itstsakiuttosauaie kin'a spots'im.

17 Pinstak nimut'otopi nokitunnistupipotsisau
okok'itsimani, ki prophet ix otin' issuai:
nimatitoto'pa nokitinnistupipotsisau,
nimut'oto mokitsupanis'tsistutsisau.
18 Kitau'munistopuau spots'im ki ksok'kum
otsauomai'tsinikasi, ki okok'itsimani

otsitsauomsupanistsiopi tiks'kai sikik'sinaksin
okok'itsimani itstsi'ipi mat'akitsinikauatsaie.
19 Annok tukskai am'ostsim inlxe'poawsists
kuttai'aksistutsimokaie, ki ai'aksksinimatsokax

matap'pix mok'staiistutsisaxaie,
ak'anistainikottau inuks'tsim spots'
im; annok' ai'aksistutsimests
ki ai'aksksinimatsokax matap'pix
moks'istutsimésts, ak'anistainikottau
omuk'sim spots'im. 20 Kit an'Istopuau

kitokOmotsipaitappiisinni sails'tipukuiokhsissi
Scribes ki Pharisees ot'okOmotsipaitappiisuésts
kimatakitsipipuauats spots'im Istsin'naiisinni.
21 Kikai'okhtsipuau Uukkaiiap'ix otan'ikoaiau,

Pinuye'nikik: ki annok'ai'akoyenikiuok
ai'akesetsimaie okok'itsimani: 22 Ki
kitan'istopuau annok’ ksistapistsim'iudok
ox'okoa ai'akesetsimaie okok'itsimani;
ki annok' ak'anistsiudk ox'okoa Raca,
alakesetsimaie okok'itsimani: ~ ki annok'

ak'anistsiuok, Kkitut'tsapsi, ai'akesetsimaie
Gihenni ots'tsiimiaie. 23 Puksipip'potominiki
kitak'iksistomutskotiksinni natoi'apioyis, Kki
isksinim'iniki kixokoa kitsis'tsimmok, 24 Un'nim
altar  Istsskit'  kitakiksistomutskotuksinni,
ki matskot’; matom'ots matsin'nustseik
ksésto'a ki kixokoa, ki tum'utsipuksiput ki
sakumuts kotoat  Kkitsiksist'omutskotuksinni.

Kipinnus'tselmis kikakhtum'o,
k1tsak10khpokau pimaossi: kokstaiistapipiok
au'kokitsimaii, ki au'kokitsimaii Ok'staukotsei
eénakemai, ki kitakitsips'tapixik itai'inukiopi,

26 Kitau' munisto Kkitsauomai'ponitatossi
kitak'sakookotossi, kimataksuxpa.

27 Kikai'okhtsipuau otanipuauésts ukkaiiap'ix,
Kimatakaudkotapuaua: 28  Ki nestoa
kitan'istopuau, annok' us'summiudk akeudk
mok'sta tossaie, uUkaukhtauaudkautadttseuaie
u'skéttsipoppi. 29 Kinet'oopspi itsuyisseeniki,

sauau'tos ki mis'tupapiksistsis: Okh'siu
tuks'kima mok'sailnakuaiissi kooOpspi,
Okstails'tupapiksis kostim Gehenna.

30 Kinet'otsis  itsuyisse'eniki  kawksinnit',
ki mis'tipapixit: 0kh'siu tuks'kaii Kkotsis'i
mok'sailnakuaiissi, 0kstails'tupapiksis kostum
Gehenna. 31 Uk'auanistop annok' aiaksik-
siuatsiu0k otokem'ani Unnianist'okotsis ik-
siuo'isinaksin: 32 Ki kitan'istopuau annok' aiak-
siksiuatsiuok otokem'ani, otsauomauau'okotasi,
nokets'lnai  otaudkotats'okaie; ki annok'

aiakokkem'iuok otai'ksiuatai'isk itau'okatau.
33 Stsik'i, kikai'okhtsipuau otan'ipuauésts

uk'kaiiap'ix, kimataksiksistapataulni'pa,
ki, kitakitauanistau Ap'istotokiua ki-
tataulin'issinni: 34 Ki  kitan'istopuau,
Pinut'auunik; spots'im  pinituputauunik;
tuk'ka Ap'istotokiua otspiso'potsisaie:
35 Ksok'kum pini'tiputauunik; itsissuikau'piu:
Jerusalem pini'tiputautnik; tikka Omiux'ina
ot'akapioyimaie. 36 Kimat'akitiputauunipa
kotokon', kimatkotsiksixistutsipats nitu'kuyekai
ki  kimatokotsixistutsipats. 37 Ki
anik' A, A; Sa, Sa; mato'ketauanieniki,
mat'0khsiu. 38 Kikai'okhtsipuau, uk'auanistop
sauau'toainiki mooOps'pi, kitak'okotanistotoko:
ki sauau'tsiminiki mokhpe'kinni, ki-
tak'okotanistotoko. 39 Ki Kkitan'istopuau

pinstsimmim'motsemis sauum'itsitappiua:
ki annok' Kkitakauaiak'iokok Kkitsets'stoksis
matoko'tsis ki mat'stoksis'. 40 Ki matap'pi
makitotsissip'puyissaie au'kokitsimaii,
ki  stakhts'isokdsim  mok'otsisaie, mat
un'nistotsis kisau'tutsisokdosim. 41 Ki annok'
kitsitappa'atsokok  tuks'ka  uskskak'sinni,
pokom'is na'toki iskskaksinni. 42 Annok'
kitau'komonikok, ko'tsis, ki annok'
kitai'akikkumatukok, pino'tikaatsis.
43 Kikai'okhtsipuau uk'auanistop ki-
tak'Ukomimmau  kitopokau  'pimoka ki
kitak'aukimaukikakhtum'o. 44 Ki kitan'istopuau
ukomim'misau kikakhtum'ix, Atsim'mimmisau
anniks'isk matap'pixk kitai'pakosinikokoauaxk
Okhs'Istutosau anniks'isk matap'pixk

kitau'’kimokoauaxk, ki aua'tsimoiikatomosau
anniks'isk matap'pixk Kkitse'ksistotokoauaxk,

ki kitai'kimatsistotokoauaxk;
45 Kokaukosimmi'issuai Kin'oau spots'im:
tuk'ka ikkunats'iuaie natos'i sauum'itsitappix

ki Okh'sitappix, ki soio'timstuyiuax
mokom'otsitappix ki  sau'okOmotsitappix.
46 Ukomim'mainoainikiau anniks'isk
matap'pixk kitik'omimmokoauixk,
tsaak'anistappiuats kisa'kinosuai?
Kuttomumstauukomlmmotseln axau

publicanix? Ki namikse-
matsim'ainoainikiau kixokoax,

tsanistapiu'ats kumutaumotsapiau stsik'ix?
Kuttomunistaiksematsimmotseiu'axau publi-
canix? 48 Ki stip-puiap'sik manist'stippuiapspi
kin'oau spots'im.

6
1 ISKSKATS'IK kokstau'kdmmotsitappiisuai
matap'pix kokainu'yissi; iklimits'tsiki

kin'oau spots'im kimataksakinosukoauats.
2 Mak'aumutskotukkieniki pinik'it manistsik'ipi

aiksistapokomotsitappikasix itai'puyissax
natoi'apioyists ki moksoku'ists, matappix
moksinnu'yissax. Kitau'munistopuau

sakino'sattaiau. 3 Ki aumuts'kotukkieniki pin-
sksinis' i'aksissautsis kinet'otsisi otai'istutsipi;
4 MoOksisimis'si kitaumuts'kotuksinni;
ki Kin'a, aisimmius'stuppiudk, ki-
taksinnoam'sakinostk. 5 Ki atsimoi'ikainoeniki
pinet'omanistsik aiksistap'okOmotsitappikasix:
otik'ometsimanoaiau mokauatsimoiikasau
otsitai'puyisau natoi'apioyists ki moksoku'ists
itsi'’kokeists, matap'pix moksinnu'yissau. Ki-
tau'munistopuau, sakino'sattaiau. 6 Ki Ksésto'a,
a'tsimoiikainiki, Istsipi koko'ai, okim'iniki,
a'tsimoiikamis kin'a ai'simmiapsiud; ki kin'a,
aisimmius'stuppiudk, kitaksinnoam'sakinosuk.
7 Ki atsimoi'ikainoeniki piniksistape'puawtsis,
manistaiksistapepoattopiauaie saie'tukkix:
tuk'ka us'taiau ak'aiokhtokiau otakai'puyissau.
8 Pinet'omanistsik, tikka Kin'oau isksinim'ests

kitsipu'inakitsipists kitsauomauan'istopi.
9 Un'anistuttsimoiikak: Nin'an  spots'
im kitsitau'pipi, unanistatsim'metsis

kitsin'ikosim: 10 Unanisto'tos Kitotimap'sinni:
spots'im  Kitsitsi'tan kanis'tutsipi, annom’
ksuk'kum  nokit'anistutsit: 11 Annok’
ksistsiku'ik nokkok'inan aau'0ssin: 12 Ki
unniksksinit'au  nitsauum'itsitappiisinanésts,

manistis'ksinoawpi anniks'isk
matap'pixk nitsauum'itsistotokinanixk:
B Ki pinistskim'tkinan, ki nokit-
sikdbmotse'pidokinan Sauum'itsitappiud;
kitisk'sainaniau nin'naiisinni, ki
otunmap'sinni, ki 1stsap1na sinni.
Amen. 14 Unniksksinno'ainoeniki
matap'pix otsauum'itsitappiisuauésts,

Kin'oau spots’ im kitak'oksksinokoau.
I Ki sauoksksino'ainoemki matap'pix
otsauum'itsitappiisuauésts, Kin'oau Spots'im
kimatakoksksinokoau'ats. 16 Kiittaioyienoeniki

pinomus'suppik manist'omussuppipiau
ksistapokOmotsitappikasix: tukka
iksistuts'imiau  ostokso'auésts, matap'pix
moks'ksinodsax kittaau'yiau. Ki-
tau'munistopuautk'otsimiau saiakinosat-
topiau. 17 Ki ksésto'a, kuttaiau'yeniki

pu'ikiniit, ki  Issis'kiosit; 18 Matap'pix
kokstai'isksinokiau kikutauyi, koksksinnu'yissi
Kin'a aisimmiussuppiua: ki Kin'a
aisimmits'stippiua  kitaksinnoam'sakinosuk.
19 Pinaumoi'potosik akau'tsapsinni annom'
ksok kum, apun'ix ki apissu'yei otsits'oyipi,
ki kom os'iepitsix otsipis'sax ki otsikOmos'sax:
20 Ki aumoi'potosik akau'tsapsinni spots'im,
apun'ix ki apissu'yei otsitsau'oyipiau, ki
komosiepitsix otsitsauaisisuppokatin'akiipiau
ki  otsitsauai'’kdmospiau: 21 Ttstsi'piau
kitsinan'ists, un'nimauk  ku'skéttsipoOppi.
22 Mostum'i ista'natsii moops'piina; nituks'kissi
koopspi, kostum' ak'otuitsiu anat'sii: 23 Ki
koOps'pi  minix'issi,  kostim'i  ak'otuitsiu

ski'natsii. Anat'sii annik' 1 tsispsts'tsiik
kostim'i ski'natsissi maum'aumiiko ski'natsinni!
24 Tukskiim matap'pi matokotsapotomoyiuatsax
na'tokimix nin'ax: aksikimokkimiu tukskum
ki aks'ikimukomimmiu stsik'i; akikime'eniu
tuks'kum ki aksikum'istsimmimmiu
stsik'i. Kimatokotapotomoauaxau
Ap'istotokiua ki sauum'itsitappiua.
25 Unnikaie Kkitan'istopuau pinap'itsitatoat
kitsipai'tappiisinni kitaks'oattoppi ki
kitak'simattoppi: ki pinap'itsitatoat
kostim'i Kkitai'aksipskawsattoppi. Tse'ka
Isskits'tau  opai'tappiisinni ki  aau'0ssin,
mostum'i ki istotos'ists? 26 Sim'mokau
paiu'tax: mat'omaiinsimmauaxau ki
matomaipokiakiuaxau, ki matomau-
moipotukkiii'axau Insim'apioyists; ki Kin'oau
spots'im ai'issoyiuax. Tukka' isskits'tau,
ksésto'a ki osto'auai? 27 Us'tainoeniki
kok'spltappusual tsiksim a' ak'aatspitappiiu?

Kumauk'apaitsitatoppuaisksistsaii

1stotos ists? Sat'sikau  anat'suiopokists
itai'suskiiau; matapotukkiu'astsau, matapis
tutikkiu ‘'dsts'au _istotos'ists. 2 Ki
kitan'istopuau Solomon otstsap'istotossi
mat skit stom'atsésts annists'isk
suio'pokistsk. 30 Is'totosatstopiésts
saius'kiists manistis'totosatstoppiésts

annists'isk annok' ksistsikuik na'paitappiiisk
ki apinok'wis apittip'apixipiau Istsi'i:
kikuttomaiakstaiisttupistotosatskokoauats,

kitsenuk'aumaitikkipuau. 31 Un'nikaie
pinapai'tsitatoak kok'anissuai Tse'a
noks'auattopinan? Ki, Tse'a nok'simattopinan;

ki; Tse'a noks'istotosattopinan? 32 (Tuk'ka
annists'isk, Gentiles apissatsimésts:) Kin'oau
spots'im  isksinim'aie kitsim'mukitatosésts.
3 Ki Matom'apsatsik Ap'istotokiua
otsin'naiisinni ki otokomotsitappiisinni ki
annists'isk Kkitak'itokonokokésts. 34 Un'nikaie
pin ap'itsitatok  apinok'wis; apimok'wis
ak'apitsitasiu. Tuks'kai ksistsikui, maka'pi
sup'anistsiu.

7

1 PINOKOK'ITSIMAK ki kimatakokokitsimiik
o'a 2 Kanistau'kokitsimapuai ki-

takanistaukokitsimukosuai; ki
kanistau'kotawpi kitakanistau’kuyissi. 3 Ki
kumauk'satsiks késkun' osuppa'komosinni,
ki kimatstatopats kitomuksuppa'kOmosinni?
4 Ki kikuttaukot'anistau késkun'
nok'sauautsissi  kitsippa'kOmosinni; ki
sat'sit, omuk'o kitauutsuppa'kdomosinni?
5 Kitsiksistapo'komotsitappiansi, Matom'-
sauautsit kitomuk'suippakdmosinni, ki
kitakotimsokapsatsip koksauautsissi
késkin' o suppa'kdmosinni. 6 Annists'isk
natoap'istsk piniko'tokau imitax,
ki pearls pinitup'istupapixikau
ak'sinix, Oksikkumitauau'Okaiau ki
akotimotukau'auyiau ki Kkitak'otumsixipok.
7 Anik: ki kitak'okoko; apsatsik, ki kitak'okonip;
istok'iakik, ki kitaksikauai'pixik. & Anniks'isk
matap'pixk au'komonixk au'kuyiiau; ki annok'
ap'satsimok, au'konimaie: annok istok'iakiuok,
otak'sikauaipixikaie. 9 Tukka' nin'naua,
aukom'Onistussi okku'i napaién, aiakokotsiuaie

okotoki? 10 Ki aukOm'Onistissi mammi',
aiakikotsiuaie pitse'ksina? 11 Ksésto'au,
kitsauum'itsitappiipuau, isksinim'enoainiki
kok'okotosuai ko'kosoauax Okh'sists,
Kin'oau spotsim  kuttomaiakokotsiu'atsax
Okh'sists anniks'isk matap'pixk
otau'’kdmonikixk? 12 Kanist'sitsitatopnai
matap'pix kokunistsitsitaiissuaiau,
kitak'unistsitsitattaiau: unnianistap'piu
okok'itsimani ki prophetix otse'puawsuai.
13 Aput'okitsimi pi'ik; sokokit'simi apuk'oksokui

itup'itsiiau  akotap'sinni, ki  akai'tappii
itsipim'ix: 14 Annik' kitsim'ik, ki annik'
moksoku'ik  itup'itsiikiau  opai'tappiisinni,
aput'tsiiau; ki  unna'tsitappii  ikon'imix.
15 Stim'nokau ksis'tapatoiapiekuax
kit'sitotaakixk emuk'ikinalstotosixk,
ki o'pistokini itapis'onotsiau. 16 Kit-
aks'ksinoaiau otsin'asoauésts. Matap'pix

kuttomautuyiu'atsauax ksissi'ix min'ists, ki
ksis'tapsuskiists  kuttomautsim'axau  figs?
17 Neto'i konai'Okhsistsix ai'0Okhsinasiau: ki

makap'istsix makap'inasiau. 18 QOkhsistsis
matokotokapinasiu'ats, ki makap'istsis
matokot'0khsinasiuats. _ 19" Konai'istsix
kuttadkhsinasiix kakiok'au, ki Is'tsi
itsis'tupapiksistaiau. 20 Un'nikaie
kitaks'ksinoaiau ~__otsin'asoauésts.
21 Konai'tappixk nitan'ikixk, Nin'a,
Nin'a, matakokoOnitaipim'axau spots'im

Ists'in'naiisinni: anndk' ap'istutsimok Nin'a
spots' im otsitsi'taniaie, ai'akitsipim. 22 Annik'
ksistsiku'ik akai'tappii nitak'anikiau, Nin'a,

Nin'a, nikuttomaisitsipspinanats kitsin'ik0sim?

Ki L nikuttomaistiskounaniauaxau
sauum'itsistaawx_ 5 kitsIn'ik0sim?
Nikuttommutaipissatskaspinana kitsin'ikdsim?

23 Ki nitakotimanistaiau, kimats'ksinopu
aua; Mistupa'akik, ksésto'au kit-
sauum'itsistutsipuaii. 24 Annok' aiokh'tsimiudk
annists'isk nitse'poawsistsk aks'istutsiu
mokokiiin'ai annok itokhit'okoiskauuk
ok'otoki: 25 Ki ai'sotau, ki ai'sauksikimskau,
ki ai'sopu, ki annik' napioyis itot'sippu; ki
matsistokhopiu'ats; tuk'ka, itokh'itokoiskau
ok'otoki. 26 Ki annok' aiokh'tsimiudk annists'isk
nitse'poawsistsk, ki  matsistutsim'atsésts
aks'istutsiu mattsapsin'ai, annok'
itokhit'okoiskautik spots' ikui: 27 Ki ai'sotau,
ki ai'sauksikimskau, ki ai'sopu, ki annik'
nap'ioyis itot'suppu; ki istokhopi'u; ki omuk'o
otsis'tokhopiisinni. 28 Ki un'nitsiu, Jesus
otaiksiste'poattosésts annists'isk epo'awsistsk,
matap'pix skaie'tukkiau otsksinimats'tuksinni;

29 Ototimap'sinni itus'ksinimatsiuax,
ki sinak'ix manistis'ksinimatsawpiax,
matusksinimatsiu'atsax.

1 OTSIN'NISAATOSSI nitum'mo akai'tappiii
itopokiuo'iauaie 2 Ki, satsik, ninuau leper
otsittotaakaie ki otsit'atsimmimmokaie, Id
otsit'anikaie, Nin'a, atsi'tatominiki kitokot-
siksixistotok. 3 Ki Jesus itsau'ksikinstsiakiu,
ki itsixen'iuaie, ki an'iu, nitak'anistutsip;
ksiksit'. Ki soksiksik'siuaie. 4 Ki
Jesus  anistsiuaie, Sat'sit, pinaiitsinikos

matap'pi; mis'taput, annis'tsinnosattsis
natoi'apiekuun, ki aniiik' otan'ipik Moses
issa'kumutskotoat moks'ksiniisau. > Ki

Jesus otsito'taipilssi Capernaum, eén'aken'ai
otsitto'taakaie, ki otau'kdmonikaie, 6 Ki
otan'ikaie @ Nin'a, anrok' nitapotomokdok
noko'ai itsis'tokhaitsiu, ai'papuyiu,
eks'kaaipuinum. 7 Ki Jesus an'istsiuaie,
nitak'ittappo nitak'okuttutoau. & Eénaken'ai
an'istsiuaie, Nin'a, nimat'sipumapspa
kokitsipissi noko'ai: kakse'puyit, ki annok’
nitapotomokdk ak'okuttutoau. 9 Nésto'a
nitap'otomoki, ki eén'akex nitap'otomokiau;
ki nitan'istau am'ok mis'taput, ki ai'lstapu;
ki nitan'istau stsik'i, puk'siput ki ai'paksipu;
ki annok' nitap'otomokok nitan'istau,
am'oi Unnianis'tutsit, ki au'anistutsimaie.
10 Jesus otokh'tsimsaie, skai'etukkiu, ki
an'istsivax anniks'isk matap'pixk ipokiuo'ixk,
Kitau'munistopuau manist'omukopi
otaumai'tiksinni nimatinistokonip'ats Israel
Istaudsin'im. 11 Ki kitan'istopuau akai'tappii
umutautstsipi apinok'kuyi ki otsit'tistukkopipi
ak'ltotoiau, ki akopokau'pimiuax Abraham ki
Isaac ki Jacob spots' im istsin'naiisinni. 12 Ki
nin'naiisinni Istokos'ix ak'satupiksistsiauax
ski'natsii; annim asain'sinni ki satse'kinan
ak'itstsiian. 13 Jesus an'istsiuaie
eénaken'ai mis'taput, Kkanist'aumaitukkipi
kitakunisttutoko ki annok' otap'otomokok
itsok'okuttutoau. 14 Ki Jesus otsitsipissaie Peter
oko'aiaie, nannuyiuaie otokem'ani o'ksistsiaie
itsis'tokhaitsiinaie, ai'okhtokim pus'tsimesinni.

15 Ki kaien'imaie otsissi, ki pus'tsimesinni
itskimaie: ki itsipuau/, ki ito'yiuax,
16 Autukkus'si ito'tsipotuyiauaie akai'tappiiau
sauum'itsistaawx pakh'tokinattsiikiauax:
ki otse'poawsinni itsa'tupiksistsiuax
staawx, ki ikut'tutuyiuax ikonai'okhtokosix:
17 Moks'entpanistosi otan'ipiaie Esias
prophet, ki an'iu, Osto'l  mat'simésts
kitsauut' tsikotsapsinunists, ki ipa'tomésts
kitokh'tokosinunists. 18 Jesus otsinno'0ssax
akai'tappiiix oto'tuksipuyimokax, ikdk'itsimau
mok'opimmosau. 19 Ki tukskiimini aisinaki'ina
itoto'yinaie ki an'istsiuaie, Nin'a kitak'ittappopi
nitak'opokiuo. 20 Jesus an'istsiuaie, ota'tuyix
au'ottsimaniau, ki paiu'tax au'yiiiau; ki
Nin'nau okku'yi matsistokhotom'atsaie
otokon'. 21 Ki stsik'i otusksinimats'aie
an'Istsiuaie Nin'a, nok'otomitappo nok'akitsosi
nin'a. 22 Ki Jesus an'istsiuaie, suppa'kit;
ki enix unanistak'itsdsauax enix. 23 Ki
otsippopls'si akh'iosatsis, otlus'ksinimatsax
ipokitsippo'piiax. 24 Ki satsit iek'opaikimskau,
ki ai'sikopaikimskau akh'iosatsis; ki ai'okau.
25 Ki otus'ksinimatsax otsit'totaakikax ki
otsitsiksekenokikax, ki an'istsiikiauaie,
Nin'a komotse' p10k1nan: nitaks'inetspinan.
26 Ki an'istsiuax kumauk'sikopupuauaisks
kitsenukumaitukkipuan? Itumit'sipuau, ki
ai'sitsipsattomésts sopu'ists ki pai'kimskaiists;
ki ikonau' maitsiésts. 27 Ki nin'ax skai'etikkiau,
ki an'iau, Tsokhtanistap'inandkhtauts,
sopu'ists ki omuk' sikimi manistse'tokésts?
28 Ki otopummo'si Gergesenes Iistaudsin'im



ST. MATTHEW 8:29 Xxii ST. MATTHEW 9:3

ito'tatsemiauaie natsitappii sauumitsistaawx
pakh'tokinattsiikiax, aken'imanists itsux'iax,
eks'kainixiikiax, matap'pi matokottotsitsko'pats.
29 Ki satsit, aisokse'puyiau, ki an'iau,
Tsaakanistappikitsimattopinan, ksésto'a
ki néstunan, Jesus, Ap'istotokiud okku'yi?
Kikut'tautotopa kokkitsikimatsistotoksinan
otsauomo'tosi itaiksistsikumiopi
kok'kitsikimatsistotoksinan? 30 Ki Pistsiksi'pio
akaiém ak'sinix itau'yiau. 31 Ki sauum'itsistaawx

au'komonistsiauaie ki _  an’istsiauaie,
saiai'pixikinaniki, nok'itsipisinaniau
ak'sinix. 32 Ki an'istsiuax kukku'. Ki
otsuksax, ak'sinix itsipim'iax: ki, satsit,

konak'sinix itsin'aukskasiau inno'tsistuppakui,
ki omuk'sikimi suioks'kasattomiau, ki
inets'iau. 33 Ki anniks'isk matap'pixk
usks'kumiiskax itsis'tupaukskasiau, ki
akap'ioyis itsipim'iau ki ai'itsinikOttsiauax,
ki anniksisk matap'pixk pakhtokkinattsixk
sauum'itsistaawx mats'itsinnikottsiauax. 34 Ki,
sat'sit, KoOnai'tappix ikOnai'stuxkitsimiau
akap'ioyils mokittotatsemosau Jesus: ki
otsinno'Ossauaie, au'’kdmonistsiauaie
moks'Istapusaie otau'dssuai.

9

1 KI itsuppo'piu akh'iosatsis, ki ito'pummo
ki otauutakap'ioyim ito'to. 2 Ki, sat'sit,
itotsip'iauaie nin'nau, ai'pakhpuyiu,
istokhai'tsiu uksin':  Ki Jesus otsinis'saie
otaumai'tuksuaiax anistsiuaie ai'‘pakhpuyiua,
Noko'a, oOkh'situkkit; kitsauum'itsitappiisists
isksinip'iau. 3 Ki, sat'sit, stsik'ix ai'sinakix

Istai'au  am'o (ninnau) makapie'puyiu.
4 Ki Jesus Isksinim'ésts otls'tapuauésts
ki an'iu, kumauk'itsitatopuauaisks maka'pi
ku'skéttsipoppuauésts? 5 Tsim'a ksistspa'pi,
kok'ansi, kit sauum' itsitappiisistsisksinip'iau;

ki kok'anisi, Nipuat' ki audkat'? 6 Ki
koks'ksiniisuai Nin'a okku'yi ikots'ksinimésts
sauum'itsitappiisists annom' ksokkum
(itim'anistsiuaie aipakhpuyii) Nipuat',
matsit' kituk'sin, koko'ai is'taput. 7 Ki
itsipuau’ ki oko'al itsitap'po. 8 Ki

akai'tappiii otsinis'sax, skai'etukkiau, ki
a'tsimmimmiauaie Ap'istotokiua annok'
ikotsiu'0k matap'pix otimap'sinni. 9 Ki
Jesus otaumatto'si, nannuyiuaie nin'nau,
an'istau Matthew, itaupii'inai itai'ponitatopiaie,
ki an'istsiuaie Suppa'kit. Ki itsipuau'
ki pokio'attsiuaie. 10 Ki Un'niitsiu Jesus
otsitsips'taupissi nap'ioyis, otau'yissi, sat'sit
akai'tappiiau publicanix ki sauum'itsitappix,
itsito'taipimiau ki ipokau'pimiauax (Jesus) ki
otus'ksinimatsax. 11 Ki Pharisees otsinno'0ssax,
itunis'tsiauax otusksinimats'axaie.
Kitsin'aimoau maukopoks'oyimiax publicanix
ki sauum'itsitappix? 12 Jesus otokh'tsisaie,
an'istsivax, anniks'isk matap'pixk ikut'totoaxk

matsimmuki tappi'uaxau assokinakki,
anniks'isk matap'pixk ai'okhtokosixk
kimuk'ittappiiau. 13 Is'tapuk, us'ksinik
manistap'ipi, nitokh'sitsip  kim'apiisinni,
ki nimatdkhsitsipats ikit'stuksinni:
tuk'ka nimat'utotopa nok'ainikottosau

mokom'otsitappix moks'isauaitsitasau,



ST. MATTHEW 9:14 Xxiv ST. MATTHEW 9:23

sauum'itsitappix = nimut'oto. 14 John

otus'ksinimatsax  otsitim'ittotaakax, _ ki
an'iau, Tsanistapiu'ats nimutsauau'yipinan

nestun'an ki Pharisees, ki kitusksinimatsax
kuttaisauauyiu'axau? 15 Ki Jesus anistsiuax
kuttaukotau'yesiuaxau man'okkemiudk oko'ai
istokos'ix, itsa'kiitawpissi man'okkemiuok?
Ki annists'isk ksistsiku'ists ak'otoiau
man'okkemiudk otai'" akitotoawpistskaie, ki
akotimsauau'yiau. 16 Kimatanipsospuau
makap'isokosists; annik' psak'sinik aksoksip-
inikau ki saku'apinikan aksistupaipinikau.

17 Matap'pix matomaisuppasuyinimeésts
mani'ists min'iokkelsts ukautokeissuyinists,
Oks'kaklimipinikau uk'autokeissuyinists,
ki min'iokke ak'saikimsskau, ki
aks'iksistsuyinasiau: Manin'iokkeists
itsippa'suyinimiau man'otokeissuyinists ki
ai'aketokhsiau. 18 Otsakiaisitsip'sattosax

annists'Isk epo'awsists, tukskum'ini eenakin'ai
itoto'ilnai ki a'tsimmimmiuaie, ki an'iu,
Nitin'na uk'ainiu;  puk'siput ki kotsis'i

tsixen'ls, ki aks'ipui tappiiu. 19 Ki Jesus
itsipuau’, ki itopokom'iuaie, ki otusksinimatsax
mat'opokomiauaie. 20 Ki sat'sit ake'ua,
au'atinikau usksaumawksaikimskau
otok'tokossinni na'tsikoputtuyi stuyi'ists,
itsip'paatsiuaie, ki itsix'enimaie
opekakun'imaniaie: 21 Tuk'ka, Is'tau,

ksen'Iminiki opekaklin'imani, nitak'okuttotoko.
22 Ki Jesus ito'tukkau; ki otsinno'dssaie, itlini'u,
Nitun'na, Ookh'situkkit, kitaumai'taksinni
kumut'okuttotoko. Ki ake'ud annik
itokut'totoau. 23 Ki Jesus otsitto'taipiisi

eenakin'ai oko'ai, ki otsinno'Ossax au'yesix
ki matap'pix eis'tsekiniau, 24 An'istsiuax,
anis'tapaauk, ake'kulin matseniu'ats, ai'okau.
Ki itai'imiauaie. 25 Ki otsis'tipskodsax
matap'pix, itsipim, ki ito'tsimaie, otsis'aie,
ki ake'kuln itsipuau. 26 Ki otap'istutsipi,
annik' auosin'ik, motus'ksinipaie. 27 Ki
Jesus otsistipaumatta'atossi, na'tokiimi naps'
tsix nin'ax ipokiuo'iax, ki aisokse'puyiax
ki an'iau, David okkui, Kim'okinan. 28 Ki
otsitsipis'si nap'ioyls, naps'tsix itoto'yiauaie:
ki Jesus an'istsiuax kikiutau'maitsipuan
nok'okotunistutsis?  An'Istsiiauaie A, Nin'a.
29 Ttum'itsixeniuax o0ps'puauax, ki itlini'y,
kanisto'maitsipuai, Unnianistsis'. 30 Ki
itsikau'opiii o0ps'puauax: ki Jesus saiemiuax
mokstanis'tosax matap'pix. 31 Ki osto'auai,
otsis'tapusau ikoOnai'tsinnikoyiauax matap'pix

annik'audsin'ik. 32 Ki otsuksax, sat'sit
ito'tsipiauaie kuttaiai'puyiua sauum'itsistaaw
pakto'kinattsiuaie. 33 Ki sannm'itsistaaw

otsai'piksistOssaie, kuttaiai'puyind itse'puyiu:
ki konaitappix skai'etikkiau, ki an'iau,

matsikainip'ats Israel Istaudsin'im.
3¢ Ki Pharisees an'iau _ sauum'itsistaawx
otsin'aimoauai itai'saipiksistsiuax

sauum'itsistaawx. 35 Ki Jesus itap'auaudkau
konau'akapioyists, ki inuk'akapioyists, ki
itis'ksinimatstokiu ota'toiapioyimoauésts, ki
ai'semokiu nin'naiisinni Istokhs'itsiniksinni,
ki Ok'kuttutsimésts matap'pix

otokonai'oktokosuauésts ki otokonau'atunikauésts.
36 Ki otsinno'Ossaie otappiisin'na, kaiim'iuaie,

tukka us'tsimsiu, aneto’ manistau'anetopiax
emuk'ikinax saiits'tsissi usks'kumokiuad,
37 Itiman'istsiuax otusksinimatsax, akauo'yi
insin'manists, ki ap'otukkix unna'tosimiau;
38 Atsim'oiikuttok Insim'manists istsin'nau
mok'itupskoosax otinsimmanists apotukkix.

10
1 OTSIPUK'SUPINNIKOTUSAX
na'tsikoputtsiau otusksinimatsax, ikot-
siu'ax otuma'sinni mok'saipiksistosauax
sauum'itsistaax, ki mok'okuttutsisax

amian'istokhtokosists ki amian'istatunikésts.
2 Na'tsikoputtsixk itokot'tsiuax otsin'ikdsoauésts

am'ostsiaukiésts; Matom'itappiu, Simon,
mat'anistau Peter, ki Andrew oskun: James,
Zebedee okku'i ki John oskun'; 3 Philip, ki
Bartholemew; Thomas, ki Matthew, anndk' pub-
licandk; James, Alpheeus okku'i. Ki Lebbeeus,
mat'anistau Thaddaeus; 4 Simon, Canaanite;
Ki Judas Iscariot annok' aienupanistsiudkaie.
5 Anniks'isk natsikoputsixk Jesus itokot'tsiuax

ki saiem'iuax ki anlstsiuax,  Gentiles
oksoku'auésts pinitap'pok, ki Samaritans

otakap'ioyimoauests  pintt'sitsipik: 6 Ki
Israel  oko'au  otomuk'ikinaumix  ats'ax
is'tapuk. 7 Ki auau'okainoniki sem'okik,
ki anik', spots'im Istsin'naiisinni astst-
siu'. 8 Ai'oktokosix kut'tutokau, leperix
Issin'nomokau, enix' nipua'atsokau,
sauum'itsistaawx sai'aipiksistokau; Kit-
siksist'okoko, ksistoko'tukkik. 9 Gold

ki silver ki brass pinitsup'pitukkik
kitsitai'sipopumatsopuauésts, 10 Assuia'tsiman

pinots'ik aumatto'ainoainiki, pinots'ikau
na'tokaists spiks'isokosists, ki a'tsikists, ki
otoats'ists; ap'otukkiud ak'otsimaie o0tso'0sin.
11 Annik' akap'ioyisk  Kkitai'akitsipipika
suppo'ottsesatsik annok' oks'apsiuok; ki annim’
stau'pik kitsauomai'stukskitsissuai. 12 Ki
pim'innoainiki nap'ioyis, ksematsim'attok.
13 Ki 0Okhs'issi nap'ioyls unnianistsito'tos

kitsin'nustseisuauésts; ki saudkhs'issi
unnianistsska'atok kitsin'nlustseisuauésts.
14 Ki annok' kikut'tautokok, ki
kut'tauotsimikok kitse' poaw31sts,
sukskitsim'Innoainiki annik’ akap'ioyisk
sostsik'asattok. 15 Kitau'munistopuau
akok'itsimaiksistsikuik Sodom ki Gomorrha
ak'skitstom annik' akap'ioyisk. 16 Sat'sik
emuk'ikinax mis'tupskoawkiapis'ix
neto'yik  kanistsis'tupskopuau: mokok'ik
manistsokdkipi pitse'ksinax, ki
iIkkinaps'ik manistik'kinapspi kukku'ix,
17 Ki  usks'kimokau  matap'pix; ki-
takaumuts'kaukoau akok'itsimani,
ki otatoi'apioyimoauésts kitakitaip-
stusistsipis'okoau; 18 Kinin'ax ki

omux'lnax Kitakittipip'iokoai, nésto'a Kku-
mut'aiakaitipipiokoai, kokkite'nupanistosau ki
Gentiles. 19 Ki aumtts'kaukuinnoainiki pinstak
kokunistse'puylisuai; annik' kitak'okokoau
kitai'akanipuai. 20 Kimats'epuyipuau, Kin'oau
osta'aw ksésto'au itsipstai'puyiu. 21 Ki
umu'pappiipi akumuts'kaivaie umu'pappiipi
moks'einsi, ki nin' a akumuts'kaiuaie okku'i;
ki pokax aksenilipanistaiau un'oauax ki
oksis'toauax moks'enitésauax. 22 Ki konai'

tappix kumut'akaukimokoaiau nésto'i; ki
annok' eikak'imauok umuts'ipaitappiuaspi akit-
sikdmotse'piauaie. 23 Kim'atsistototsenoainiki
tuks'’kai akap'ioyls, mis'tupokskasik stsik'i:

kitau'munistopuau kimatakokonitotopuau
Israel istokOnau'akapioyists otsauomai'akotosi
Nin'au _ okku'l 24 Usksinimats'au
matskitsimiu'ats =~ = otusksinimats'tokiua,
ki apotuk'kiua matskitsimiu'ats
otsin'aim. 25 Okh'siu  usksinimats'au

moketim'anistsau otusksinimats'tokiua, ki
apotuk'kiuda moketum'anistsau  otsin'aim.
Anistsin'nikottlisauaie = nap'ioyls otsin'aim
Beelzebub, ak'staianistsinnikottaiau
itsipstaupixk oko'ai? 26 Pin stin'nokau; mat-
sekipats akstaisaiipasokinnis; matsitsiksis'pats
ak'staisaiisksinis. 27 Kitse'itsinikopuai
ski'natsii ~~ matai'itsinikok = ksistsiku'inatsii:
ki  kitai'okhtsipuai  kotokhis'suai, sem'ik

spots' im nap'ioyists. 28 Ki pinstin'nokau
anniks'isk akenitomixk mostum', ki sta'aw
matokotsenitsiau'ats: stin'nok anndk' 1

kots'enits iudkax mostum' ki staaw stakhts'im.
29 Natokumix sistsix kuttomutaiponitau'atsax

nitsipun'asaini? Ki tuks’kim matakit-
totstsiu'ats ksok'kum sauus'ksinoussi
Kin'oau. 30 Kitoku'yikinsists ikonuks'topiau.
31 Piniko'puk; kitots'itskukaiixkimimipuau
akaiém'ix sistsix'. 32 Anndk'aie'ntpanistsiudk
matap'ii nésto'i, osto'i nitaks'entipanistau nin'a
spots'im. 33 Annok' nit'saietokdk matap'piudk,
osto'l nitak'saietoau nin'a spots' im. 34 Pinstak
nimut'oto Innust'sinni nokitsit'apixisi
ksok'kum: nimat'otopa  nokitsit'apixisi

Innust'sinni, innu'stoan nimut'oto
(nokitsit'apiksistos ksOk'kum). 35 Nimut'oto
nin'‘au ki un'ni mok'itsipotsistsimmotseisau,
ki otun'ni ki oksis'tsi, ki adum'si ki
maawks'i mokitsipotsistsimmotseisau. 36 Ki
nin‘au  aks'ikatumimmiuax otopokau'pimix
anniks'isk matap'pixk oko'ai itsipsts'
taupixk. 37 AnnoOk' ails'tupukomimmiudk
un'ni  nésto'i  nimatokotsinanuk'ats: ki
annok' austupukomlmmluok oku'yi ki

otin'ni nésto'i nimatokotsinantk'ats. 38 Ki
annok' sauots'issi otauilnan'i sauopokiuo'osi

nésto'd, nimatokotsinanuk'ats. 39 Annok'
ikon'imok opai'tappiisinni, ak'atstomaie;
annok' at'stomOk opai'tappiisinni, nésto'i
itat'stomaie, ai'akokonimaie. 40 Annok'

kito'tokok nito'tok; ki anndk' nito'tokok
ito'toyeuaie annok' nitse'tokukok. 41 Annok'

ito'toyeudk prophet otsiprophetisaie
otak'okuyissi prophet osa'kinosinniaie;
ki annok' ito'toyeudk mokOm'otsitappiud
oto'’kOmotsitappiisaie, otak'okuyissi
mokom'otsitappiud osa'kinosinniaie. 42 Ki

annok' ai'akutukkuyiuOk sto'kimi tuks'kimi
anniks'isk inuks'tsimixk otus'ksinimatsodssaie,

kitau'munistopuau matakatstom'ats
osa'kinosinniaie.
11
1 KI un'niniitsiu otai'ksistanistdssax
na'tsikoputsix otliisksinimats'ax
itsistipa‘'atomaie = mokusksinimatstoksi ki
mokatsim'semoksi ot'akapioyimoauésts.

2 Annok' John itsipsts'taupissi itai'okiakiopi

otokh'tsisésts Christ olapistutsipists'aie,
itokot'tsiuax na'tokumix otusksinimats'ax, 3 Ki
an'istsivaie, kikiutami'pa annok' aiakoto'ok,
ki nok'apsimmosinan noke'tsimi? 4 Jesus
an'istsiuax, mis'tapuk, matan'istsinnomok
John annists'isk kitokh'tsipuauéstsk
ki  kitus'satsipuauéstsk: 5 Naps' tsix
us'supiau, us'tsekailx ikOm'otauauokaiau,
leperix Issin'aiau, kuttaiai'okhtsimix
ai'okhtsimiau, enix' aipuau'iau ki kim'atapsix
atsimsem'aiau  o0khs'itsiniksinni. 6 Ki
atsim'siu annok’ kuttai'itstskimskukiudk
nésto'i. 7 Ki otsis'tapusax, Jesus
otaumutupaiitsinniko0sauaie akai'tappix
John, Tsanistappiua kumutsitappop-
uai ksis'tapsksOkkum kok'satsipuai?
Kuttaitstsip'a apai' sopu'yi itau'litopapokaiiu?
8 Ki tsan'istappiua kumut'sitappopuai
kok'satsipuai? Kuttaitstsip'a  nin'naii
ikikin'istotosiu?  Anniks'isk 1kikin'istotosixk
itot'okoyiau Omux'Inax oko'auésts.
S Ki tsan'istappiua kumut'sitappopuai
kok'satsipuai? Kuttaitstsip'a prophet?
A, kitan'Istopuau skitsim'iuaie
prophet. 10 Annok sinau', sat'sit,
nitse'tomotokuttau nito'tokatatsisau
kostoksis', ki  ake'tomsokapapistutsimaie
koksoku'i. 11 Kitau'munistopuau anniks'isk

itsipokai'immokixk akex, mats'itstsipa
Ok'skitsimiaie John Baptist: ki annok'
inuks'tsimok  spots’ im  Istsin'naiisinni
ai'skitsimiuaie. 12 John Baptist

Istsiksis'tsikuists, puk'supiksistsikuists

spots'im  istsin'naiisinni itask'o tuitsipiop,
ki uskotui'tsipimix itusk'otuitsipimiau.
13 Konai'prophetix ki okok'itsimani
aiemupanistomiauésts otsauomo'tosi  John.
14 Ki mak'otsimenoainiki, am'auk Elias annok'

ai'akotook. 15> Annok itokh'iudk mok'okhtsimsi
unaniststokh'tsis. 16 Tsa nitai'akanipa

annok' o'tappiisindfk manistsin'naiipuaiau?
Netoinitsi'au pokax annim' itawk'pumauawpim
itau'pix ki ai'sitsipsattsiau otuk'auauax,

17 Ki an'istsiauax, kitsik'tittomopinan
ki  kimat'spiipuau; kitau'yimopinan ki
kimau'kaiisuauésts kimatakipuauéstsau.

18 John oto'tosi matauyiu'ats ki mataisimiu'ats,
ki an'iop pakh'tokinatsiu sauum'itsistaaw.
19 Nin'au okku'i oto'tosi, au'yiu ki ai'simiu,
ki an'iop, sum'mis, aistoks'oyiu ki aistok'simiu,
publicanix ki sauum'itsitappix ottuk'auauax.
Ki mokok'sinni o'kosix oto'komotsistutokaie.
20 Ttau'mutupsitsipsattomésts  akap'ioyists
annim' otsit'apistutsipists ot'apistutiiksists ot-
sauomai'sauaitsitisax. 21 Kitak'oksinip maka'pi,
Chorazin! Kitak'oksinip maka'pi Bethsaida!
Nitsit' tsipstsapistutsipists kitakap'ioyimoauésts
nitsittsipstsapistutukkitopiau Tyre ki Sidon
Istak'apioyists is'taisimmisauaitsitauopiau
Isksim'matukkiaipistsists ki makh'skitsists,
22 Ki kitan'istopuau Okok'itsimani
Istsiksis'tsikui manistaksiksists'papsipi
ksésto'a, aks'isiksistspapiau Tyre ki Sidon.
23 Ki ksésto'a Capernaum, kitspin'noko spots'im,
hades kitaks'innissimoko; omuk'apotuksists
kitakap'ioyim  itap'istutsipiau  ittsipstsapis-



ST. MATTHEW 11:24 Xxxil ST. MATTHEW 12:4

tutikkiopiau  Sodom, Is'taisakiaitaitsiopi.
24 Ki kitan'istopuau, Okok'itsimani
Istsiksis'tsikui manistaksiksists'papspi
ksésto'au, aks'lsiksistspapiu Sodom.
25 Annik’ Jesus an'iu, nitokh'situkki
nin'a, spotsim ki ksok'kum Iistsin'aimi,
kitai'ksisattokiauests annists'isk mokok'ietappix
ki kitaipaso'’kinomoaiau inuk'sipokax.
26 Unnianists'it  Nin'a; manistokh'sipi
kitsitsi'tan. 27 Nin'a otokOnai'nanists nitokok:
ki matsitstsipa isksinnu'yiuaie okku'iaie Nin'a
nits'’ksinnuyiuaie; matsitstsipa isksinnu'yiuaie
Un'ni, okku'i nits'’ksinnuyiuaie, ki annodk
isksinimats'stokottseudk Un'ni. 28 Puksipa'akik
konai'ikapotukkix ki ikOonus'soksistsix,
ki kitak'okotopuau Issik'sistsikosinni.
29 Nokhkin'ni Kkin'attok, ki isksino'kik;
nitsik'kinapsi nimat'omukimuspa; ki
kitak'okonipuau ku'skéttsipOppuauésts
istsik'sistsikosinni. 30 Nokhkin'ni ksists'papiu,
ki nitopa'tuksin sok'otsiu.

12
1 AN NIK' Jesus Issik'opiiksistsikui itsisup-
poka'atomeésts  napaiéninsimmanists; ki

otusksinimats'ax au'notsiax, ki aiin'asists
aumutip'otsimiax ki itaumutup'ioattomiax.
2 Ki Pharisees otsinno'dssauax,
anistsiauaie, sum'misau  kitusksinimatsax
mat'okhsiu otap'istutsipuauésts an-

nok' Issik'opiiksistsikuik. 3 Ki
anis'tsiuvax kikuttanistopuau'ats David
otap'istutsipi otaunotssi ki otopokom'ix;
4 Manist'sipipi Ap'istotokiua oko'ai,

manistau'attopiau  otsitau'pipi  istske'tani
annik’ kut'tadkhsiik ~ moks'auattosi ki
otopokom'ix moks'auattosaxaie, ki
kak'0khsiu natoi'apiekuax moksauattosauaie?
5 Ki  kikutanistopuau'ats okok'itsimani

natoi'apiekuax manistap'otukkipiau
Issik'opiiksistsikui otsitsips'taupisau
omuk'atoiapioyis kimatsikiu'ats. 6 Ki
kitanistopuau annom' itstsiu' tuks'kim
ki skit'stom omiuk'atoiapioyis. 7 Ki
kitsksini'topi manistap'ipi  nitak'0kh-sitsip
kim'apiisinni, ki nimatakokhsitsipats

ikit'stiksinni, Kkis'taisauotui'mauopiau kut-
tautuitiiaixk. 8 Nin'a okku'i itsin'auattominaai
Issik'opiiksIstsikiii. 9 oOta' at31stapu31
otatoi'apioyimoai itsipim; 10 Ki sat'sit, nin'au
itsips'taupiinai, ki otsis'i ipo'kottsiuaie.
Ki aisuppo'Otsesattsiuaie, Kutai'Okhsiuats
Issk'opiiksistsikuilsts O0k'okuttotodsi?
Moks'entpanistissauaie. 11 Ki an'istsiuax,
Un'nats nin'au kitopokittappi'immoau maksi-
nan'si tuks'’kimi emuk'ikina, istsup'popiissaie
atliin'iaksin Issik'opiiksistsikui,
Kuttomai'akstaisautuyiuatsaie? 12 Nin'au
kuttomai'skitsimiuats emuk'ikina?
Un'nikaie itokh'siu mok'0khsapistutiksi
Issik'opiiksistsikuists. 13 Ituman'istsiuaie
nin'au, Sauksikins'tsiakit. Ki it-
sauksikins'tsiakiu; ki ikut'tutsipaie
netoi'nitsiuaie otat'otsisi. 14 I tumit'suksiau
Pharisees, ki  ikOonau'kok-itsimattsiauaie
manistaks' enitawpiauaie. 15 Ki Jesus
otsksinissaie, itsistapu': ki akai'tappix
ipokiuo'iauaie, ki ikonau'kuttutuyiuax; 16 Ki

sokap'anistsiuax mokstaiitsinnikodsax'aie:
17 Moks'enlupanistosi  Esias otan'ipi, ki
an'iu, 18 Sum'mok, nitap'otomok, anndk'
nitse'niniwattaudk; nituk'omimmau,
nu skett31popp1 nimut'ékhsimmau: n1tak1t31po-
toai'lnai nitsista'awi ki akanis'tsinmomoyiuax
Gentiles okok'itsimani. 19 Mataketskau'ats
mataksoksipuppisum'ats; mat'akitstsipa
matap'pi mok'okhtsisaie otse'poawsists mok-
soku'lsts. 20 Apai' otuk'itsissi mataksinukiu'ats:
flax ~ setsis'si = matakutsim'atsaie @ otsauo-
mai'tupskisaie okok'itsimani mok'itsskitsstani.
21 Ki otsin'ik6sim Gentiles ak'aumaitsimiau.
22 Tuks'kim ito'tsipotoau pakhts'istimattseu
Sauum'itsiStaaw, naps'tsiu, ki mataipuyiu'ats:
ki ikut'tutuyivaie, ki naps'tsiud it'suppiu

ki  kuttai'puyiua itse'puyiu. 23 Ki
konai'tappix it'skaietikkiau ki aniau
kutamiu'ats David okkiu? 24 Pharisees
otokh'tsimsau, an'iau, Am'o nin'au,

matomaisaipiksistsiu'atsax Sauum'itsiStaawx,
Beelzebub  Sauum'itsistaawx  otsin'aimoai,
umutai'saipiksistopiax 25 Ki Jesus isksinnu'yiuax
otus'tapiax ki  an'istsiuax, Nin'naiisinni
ai'aketotoki ak'eitsinikau; ki akap'ioyis ki
nap'ioyis  alaketotokiau  mataksipuitsiuats:

26 Sauum'itsitappiua satlp'iksistussi
Sauum'itsitappiua, aiaketsistotosiu; ki
otsin'naiisinni kuttomaksipuitsiu'atsaie?
27 Satup'iksistainikiau Sauum'itsiStaawx,
Beelzebub nimut'satupiksistaiau,
Tukka'ko'kosix itsatupiksistsiu'atsax?

Un'nikaie osto'auai  kitak'okdkitsimukoau.
28 Ki Satup'iksistainikiau Sauum'itsistaawx

Ap'istotokiua otsista'awmi nimut'satipiksistaiau
Apistotokiud  otsin'aiisinni  Kkito'taakoai'ini.
29 Miskopin'ai oko'ai Tsa'akanistokotsitsipim'atsaie,
mok'itauksistutsisaie ope'kanistsaie,
sauotum'isksipistisaie miskopin'‘ai? Ki
ak'otimoksistutsimaie oko'ai. 30 Annok'
nikut'taispiimmokok, nikottum'a:
annok' nikuttaupokomoawk'iakimauok
auanit'apiksisttkkiu. 31 Un'nikaie
kitan'istopuau, amian'istsauumitsitappiisinni
ki amian'istitipsauokOmotse'poawsists
Apistotokiua akitsksinoaiau matap'pi;
ki annok' akitupsauo'komotsepuyiudk
Atsim'istaaw matakitsksinoau'ats.
3 Annok' itip'sauokdmotsepuyiudk
Nin'au OKkku'i ak'itsksinoau, ki annok’
itipsauokdmotsepuyiudk Atsim'iStaaw
mat'akitsksinoau'ats annom’ ksok'kum
ki aie'nissi otsis'tupipuitappiisinni,
mat'akitsksinoauats. 33 Okhs'apistutos
mistsis’, mok'Okhsinasiii: ki makap'istutos
mistsis mok'okapinasi:  mistsis' Isksino'au
otsin'assinni. 34 Pitse'ksinaipokax!
Sauum'itsitappiinoainiki Tsa'a ki-
takokotunistse'poattopuau'astsaii  Okh'sists?
Manista'kauoopi u'skéttsipoppi, maoi'
itai'puyiu. 35 Okhsin'aud manista'kauoopi
Okh'si u'skéttsipoppi sau'otsimeésts
Okh'siists: Sauumitsin'naua manista'kauoopi
maka'pi u'skéttsipoppi sau'otsimeésts
makap'ists. 36 Ki  Kitan'istopuau
Konai'kslIstapitse'poawsists otakse'puyisau
matap'pix aksenup'anistomiauésts

Okok'itsimani istsiksis'tsikui: 37 Kitse'poawsists
kitakokOmotsitappiets'okoaiau ki
kitse'poawsists  Kkitak'saietokoaiau. 38 Stsik

ix Sinak'ix ki Pharisees nokut'anistsiauaie
ki an'iau, Nin'a nok'okapipinan itots'tsipi

ksésto'a. 39 Ki nokut'anistsiuax os-
auum'itsitappiisinna ki otau'ckotaitappiisinna
itok'apsatsimiau; ki mat'akitstsipa

ak'okotawpiau.  Tuks'kai ak'okotapiau Jonas
prophet. 40 Manists'itaupisaie Jonas mammi'
o'koanniaie nioks'kai ksistsikuists ki nioks'kai
koko'Ists; Uinniak'anistsitaupiuaie Ninau Okku'i
ksok'kum u'skéttsipOppi nioks'kai ksistsikuists
ki nioks'kai koko'ists. 41 Nineveh istsin'ax,
akopoksipapomiauax o'tappiisinna istots'tsissi
Okok'itsimani ki akitsaututsepuyiopiau;
aisauai'tsitaiau otatsim'semdssax Jonas; ki
sat'sit, annok' skitsim'iudk Jonas annom'
itau'piu. 42 Amskap'iksokkui Istsin'nauake
akopoksipapomiuaie o'tappiisinna Istots'tsissi
okok'itsimani, ki akitsauotltsepoyiopiau:
umuk'itsipi  ksOk'kui ito'to mokitokhtsissi
Solomon otokok'siniaie; ki anndk' skitsim'iudk
Solomon annom' itau'piu. 43 Sauum'itsistaaw
otsai'piksistussi nin'au, ikitksok'kuyim
itap'auaudokau issik'opissinni itap’satsim ki
matokonim'atsaie. 44 Itimau'aniu nitak'dtsko
noko'ai numut'stx; ki oto'si ikon'im nam'itaitsiiu,
namokh'ipaie, ki a'natsistutsipaie. 45 Ki
itim'itappo ki mat'tuyiuax ikit'sikuimiax
sta'awx, itsis'tUpokapsiax, ki itsipim'inx
ki itoko'attomiax: ki  otsako'itappiisinni
eikis'tupokapiuaie ototom'itappiisinni.
Neto'i ak'anistsiuaie ot'okapitappiisinna.

46 Otsa'kiaisitsipsattosax matap'pix,
Sat'sit, Oksis'tsi, ki omu'pappiipix
sduauts'im itai'puyiax, ai'puinumiau

mok'sitsipsattosauaie. 47 Tuks'’kim an'istsiuaie,
Sat'sit, Kiksis'ta ki kumu'pappiipix sauauts'im
itai'puyiau, ki ai'puinumiau koksiisipsaiisau.
48 Ki anni'isk otan'ikisk, an'istsiuaie, Tukka'
niksis'ta?  Tukka' numu'pappiipix? 49 Ki
itas'kotuyiuax otsis' otus'ksinimatsax ki an'iu
Sim'mokau niksis'tsi ki numu 'pappiipix!
50 Annok' ai'aksistutsimoknini Spots' im
otsitsi'tani aie, osto'l numu'pappiipa, néskun',
nit'akem, ki niksis'ta.

13
1 ETO'IK ksistsiku'ik Jesus it suks' ki
tsim nap'ioyls, ki omiuk'sikimi Issoots'i
itakau' piu. 2 Isto'tuitappiix oto'taakax, ki
akh'iosasis itsitsuppo'piu, ki itakau'piu; ki
Isto'tuitap-piix ikon'itussuipuyiau Issoots'i.
3 Ki an'istsiuax akauo'iau parables ki an'iu,
Sat'sit, aisUppipum'aua itui'suppipummau:
4 Ki otai'suppipummadssi, moksoku'yi stsik'ists
itsin'nissiésts, ki paiu'tax itotoiax'ésts ki

itau'attomiaxeésts. > Stsik'Ists okotoksskui
itsin'nissiésts otsits'intixksokkuaspi; ki
otsai'spixksokkuaspi itsik'kimsuskiiau:

6 Oto'tumiskOpsi natos'i, itse'tsinitsiau; ki
otsau'okétseksau itopo'kGttsiau. 7 Stsik'ists

itsin'nissiiau ksissi'ix: ki ksissi'ix itsuskiiau
ki ito'satsiiauax: =~ & Stsik'ists Okhs'ksokkui
itsin'nissiau, Kkiitsin'asiau, stsik'ists kepip'pui,

stsik'ists nai'lppui stsik'ists nilp'pui.

9  Annok' ito'kiuok, unanistokh'tsims.
10 Ki; usksinimats'ax ito'toyiauaie, ki
an'istsiauaie, Kumauk'sitsipsattailsksixau

parables? 11 Nokiut'anistsiuax, kitokokoau
kok'itsksiniisuai spots'im istsin'naiisinni
itse'kipi, ki osto'auai matokotau'axau.
12 Anndk' nan'naniudk, ak'okotauaie, ki
akakai'naniu: annok kuttainan'iiudk,
otsinanattopi  ak'otsipaie. 13 Un'nikaie
numut'inistsitsipsattaiau parables,
Issuppis'‘au  moksta'apsau; okh'tsimsau
mokstau'okhtsimsau, mokstai'isksinnisau.
14 Aien'Upanistom'ésts Esaias, otan'ipi,
okh'tsimeniki kitak'okhtsim, ki ki-
mat'akoksinipa; ki suppi'niki Kkitakuts'api,
ki kimat'aksinipa: 15 Am'o o'tappiisinna
u'skéttsipoppists mi'ésts, ki okhtok'oauésts
matomaipumokhtsimiu'axau, ki o00ps'puauax
naps'tsiiax; moksta'apsax moops'pix,
moksta'okhtsimsésts mokhtok'ists,
mokstau'okhtsimsésts mu' skéttsipOppists,
mokstaisauai'tsitasau, nok'staukuttutuawsau.

16 Atsim'siau koOps'puauax, aiapiau;
ki kokhtok'ists, ai'okhtsimiau. 17 Kit
au'munistopuau, akaiém'ix prophetix
ki mokom'otsitappix ai'puinumiau

mok'satsisauésts annists'isk Kkitai'nipuauistsk

ki matsiinim'axauésts; ki mok'okhtsisauésts
annists'isk  kitai'okhtsipuauistsk, @ ki ma-

tokhtsim'axauésts. 18 Okhtok ai'sipipummaua
parable. 19 Ma tap' pi okhtsis'si nin'naiisinni
istse'poawsin, ki sauo'komotokhtsissi,
itum'ipuksipu Sauum'itsitappiua ki
ito'’kasattomaie annik' itsup'ipumattopik

u'skéttsipoppi. Anndk'auk mat'simaie
Istsupipum'ani moksoku'i. 20 Annok'
mat'simok Iststipipum'ani ok'otokskui,

ai'okhtsimiu epo'awsinu, ki otse'tametuksinni
mat'simaie; 21 Mat'aultsitstsipa kok'seksi,
ki matakisumsu'ats; ikikin'etuksinni ki
ukksistutuk'sinni otos'au, atsim'epoawsinni
un'nikaie ito'toiau, ists'kimskukiu. 22 Annok'
mat'simok Istsupipum'ani ksissi'ix, ai'okhtsimiu
atsim'epoawsin; ki annok' pai'tappiisinni
Istap'aitsitani, ki spukis'sists ito'satstomiauaie
atsim'epoawsinni, ki matsinasiu'ats.
23 Annok' mat'simok Istsipipum'ani
Okhs'ksokkui, ai'okhtsimiu Atsim'epoawsinni,
ki mokom'otokhtsimaie; ki itsin'asiu, stsikix,
kepip'puyi, stsik'ix nai'ippuyi, stsik'ix niip'puyi.
24 Stsik'i parable an'istsiuax, ki an'iu,
Spots'im'istsinnaiisinni netum'anistsiu Nin'au,
annok' ai'supipumaudk Okh'sistuppipum'ani
otsin'simman; 25 otai'okasax otap'automokix,
okatum'i ito'toyiuaie, ki Okh'sisipipumani
ipa'sokstip'pipumau makap'sipipumani, ki
itsis'tapu. 26 Ki otsus'kissi mattuyis, ki
otsin'assi, itumin'akuo makap'sipipumani.
27 Ki Nin'au otapautomokix otsito'taakax ki
an'istsiauaie, Nin'a, Kikut'tailnsimattop'a
Okhsisupipumani kitsinsimman?
Tsema ito'to makap'sipipumani?
28 An'istsiuax, Katum'a otap'istntiksinaie.
Ap'automokix otan'ikax kikut'okhsitukkipa
nok'ittotosinan nok'sauotsisinaniau?

Ki an'iu, Sa; sauau'tsiminoainikiau,
makap'supipnmani, kokskaktum'sanotsipnaii

O0kh'sistipipumani. 30 Unnianist'stskisan
mok'itotosi pokiak'sinni: Ki pokiak'sinni
oto'si, nitak'otimanistaiau ai'pokiakix,
matom'omoipotokan makap'sipipumani,
ki is'ksipikan kok'ksietsinsissuaiau; ki
Istup'omoipotokan napaién'insimman
nitapaién'iokoai. 31  Stsik'i  parable
an'istsiuax, ki an'iu, Spots' im istsin'naiisinni
netum'anistsiu mustard Istsin'simman,
annik' mat'sim0k ninau, ki ai'siUpipumau
otsin'simman; 32 Itsis'tupskaiintkotsiuaie
konai'insimmanists; ki sus'kiissi,
itsis'tipomukkuiau insim'mansts, ki
itsis'tsisasiu, ki paiu'tax itotoiau ki
itoko'attomiax isto'kuniksists. 33 Stsik'i
parable an'istsiuax; Spots' im Istsin'naiisinni
nitum'anistsin itai'’koputstaupi, annik’
mat'simok ake'u, ki kaias'attom niuks'
kumi omuk'okosix, napaién itui'tsiau, ki
ikdnai'koputstopiau. 34 Am'ostsk Jesus
ikOnai'sitsipsattsiuasts matap'pix parables
itai'sitsipsattsiu; ki sauomai'sitsipsissi
parable matomaisitsipsatsiuatsax:
35  Moksenlp'anistossi ~ Prophet  otanipi,
ki an'iu, nimutaksipa'kuiaki parables;
nitakse'poattopiau annists'isk kai'sattop'istsk
ksok'kuma sauomap'astotoawsi. 36 Ki
Jesus aiis'tupskuyiuax matap'pix, ki
itsit'sipim nap'ioyis: ki otusksinimats ax
otsitota'akax, ki an'iau noksksinim'atsokinan
parable makap'itaisippipumaupi Insim'man.
37 Nokut'anistsiuax, Annok' itai'sipipumaudk
Okh'si Insimmani Nin'au okku'yli am'ni;

38 Insim'man konai'tappiua; okh'si
Insimmani, nin'naiisinni  Isto'kos'ix; ki
makap'iinsimmani, Sauum'itsitappiud o'kosix;
39 Katum'a anndk' ai'sippipumattomeésts,
Sauum'itsitappiud itamiu; pokiak'sinni ksokkum
aiksiuo'si; ki aipo'kiakix, atsim'otokatatsisau,
40 Manists'aumoipitikkipiau
makap'insimmanists ki manistse'tsinitspiau;
ak'niststsiu  aiksiuo'si annom' _ksok'kum.
41 Nin'au okku'i aks'istupskuyiuax
otatsim'otokatatsix, ki ak'omoipotsimiauésts
ikonau'kapiists ki anniks'isk matap'pixk,
sauum'itsitappiiau  ak'omoipotoyiuax; 42 Ki
akitsipst'apiksistsiauax omux'tsi; annim'
ak'itstsiau a sain'sinni, ki satse'kinani.
43 Mokom'otsitappix akotimik'kunasuyeiau,
manistsik'kinasuyipi  nato'  si, un'oauai
otsin'naiisinni, akotsik' kiunasuyiauaie.
Annok' itokh'iu6k unanistokh'tsims. 44 Stsiki,
Spots'im istsin'naiisinni nitim'anistsiu treasure

kaias'attomaie insim'man; Kkon'issi nin'au,
mat'aiksasattomaie, ki  otsetam'etuksinni
itsis'tapu ki ipum'attopiésts otokOnai'nanists,
ki ipum'attomaie annik' Insim'manik. 45 Stsik'i,
Spotsim Istsin'naiisinni nitim'anistsiu
awkh'pumapiekuiin  otap'suimmossi Okh'six
pearls: 46 Kon'issi  tuks'’kimi pearl
akai'lxkimasiu, itsis'tapu, ki ipum'attopiésts
otokOnai'nanists ki ipum'attau. 47 Stsik'i,
spots' 1m Iistsin'naiisinni nitum'aniststsiu
itau'mikaupi, annok itsuia'piximokaie
omuk'sikimi, ki itomian'istomoipitukkiu:
48 Ttui'tsissaie, itopits'isskdpattomiauaie
Issoots'i, ki ito'piiau, ki 0kh'six itaisuppitsi'iau

Iskix; ki makaps'ix istsis'tapiksistsiiau.
49 Ak'otumanistsiu _ aiksiuos'i = ksok'kum:
atsim'otokatatsix ak'sipuksupsuxiau, ki
akai'aketaipiksistsilau  Sauum'itsitappix ki
mokom'otsitappix; 50 Ki akitsipst'apiksistsiiau
(sauum'itsitappix) omux'tsii; annim' ak'itstsiau

a sain'sinni ki satse'kinani. 51 Jesus
an'istsiuax kikai'okhtsimipuauastsau
annists'isk? An'Istsiauaie, A, nin'an.

52 Ttum' anistsiuax Annok' ai'sinakiudk
usksinimats'au spots'im istsin'naiisinni,
nitim'aniststsiu nin'au, iko'yiudk,
sauauts'imeésts treasure manists' ki uk'aisists.
53 Ki itunists'tsiu, Jesus otaiksiu'attosésts
annists'isk parables, itsistipa‘'atomaie.
54 Ki otsito'tosi otau'itauodsini
otat'oiapioyimoai itsipst'usksinimatsiuax,
ki ek'skaietukkiau, ki, an'iau, Tse'ma
itotsim'atsésts am'ok mokok'sinik,
ki am'ostsk ot'omukapistutiksists?

>> Kuttomai'sauamiu'ats ai'satsakiud okku'i?
Kuttomaisauainikottsiu'ats Oksistsi, Mary? Ki

omu'pappiipix  kuttomaisauainikottsiu'atsax
James, ki Joses, ki Simon, ki Judas? 56 Ki
ot'akemix okuttomaisaiiokdnopokomok'atsax?

Am'o Nin'au, Tse'ma itotsim'atsésts
annistsisk? 57 Ki _ it§'tsskimskukiax
0sto'l. Ki Jesus an'istsiuax, prophet

itus'tsakottau, sauomai'tapposiésts otau'0sini

ki otauut'okoai, 58 Otsauomai'tuksuai Un'nikaie
itsauomapistutukkiu  annim'  akatio'yiésts

ukkuk'umapotuksists.

1 ANNIK' Herod tetrarch okhtsim'attomésts
Jesus otap'istutsipists, 2 Ki an'istsiuax

otap'otomokix am'omauk John Baptist; enio'sinni
mat'sipuau; un'nikaie ukkuk'umapotuksists
itap'itutsimésts. 3 Herod ukai'eéniuaie John,
ki aiis'ksipistsiuaie, ki itsok'iuaie osto'iaie
Herodias, us Philip otokeman'inaai. 4 Tuk'ka
John an'istsivaie matokhsiu'ats kok'otodssi.
5> Ki otai'aksenitossaie, stun'nuyiuax matap'
pix, tik'ka isksinnu'yiuaxauaie prophet. 6 Ki
otai'totstsissi Herod otsit'sipokaiipi, Herodias
otun'ni itut'sikipiu, ki itsup' istutuyiuaie
Herod. 7 Ttsiksis'toatsiuaie atoun'issinni
mok'ittokotossaie otanlstoplale 8 Ki
oksis'tsi otsis'tok, ki an'iu, John Baptist
otokon' Istsup'potoat omuk'okos ki annom'
istoko'kit. 9 Ki omux'ina itsik'oketukkiu:
ki otutoanis'si ki otopokau'yemix, un'nikaie
itani'u mok'okotdsaie. 10 Ki itip'skokiu, Kki
itsi'’kawkokitsiauaie John itsipsts'okiawpiaie.
11 Ki otokon'itsipuk'sipippotopaie, omiik'okos
itsup'potopaie, ki  ikotauai'e  ake'kuun:
ki ito'tsippotuyiuaie oksis'tsi. 12 Ki
otis'ksinimatsax itoto'iau ki mat'simiau
mostum' 1, ki ai'akotomiau, ki i'tappoiau
ki itinis'tsiiau Jesus. 13 Jesus otokh'tsimsi,
itsis'tipaatomaie akli'iosatsis itsui'akhiosiu,

ki ksis'tapsksOkkum itipanistappo'aie:
ki  matap'pix  otokh'tsisau  itsiksiuopok-
iuo'iauaie, otakap'ioyimoauésts sux'iau.
14 Ki Jesus itopitsissa'atomaie, ki

nan'nuyiuax  akai'tappix, ki kailm'iuax,

ki ikut'tutuyiuax otai'oktokosimoauax.
15 Ki  otai'istukkopsi, otus'ksinimatsax
otsitota'akax, ki an'istsiauaie, annom'

ksis'tapsksOkkumasiu, ki au'mutiputikku;
o'tappiisinna unnistups'skos, mok'ittapposi
akap'ioyists, mok'opumattosi aau'dosin. 16 Ki
Jesus an'istsiuax, matokuilstapu'iauats; kotok'
moks'auattopiau. 17 Ki an'istsiauaie, annom'
nitsinan'anists nisittu'yi ke'tanists ki na'tokumi
mammix'. 18 An'iu, puk'sipippotokikau.
19 Ki an'istsiuax Kkonai'tappix mok'opasax
mattu'yikui; ki mat'simésts nisittu'yists
ke'tanists ki na'tokiimi mam mix’, ki, otspisup'si
itatsim'etsimésts, ki itau'minotsimésts; ki
ikotsiu'ax otus'ksinimatsax Kke'tanists, ki
otus'ksinimatsax ikotsiu'dsts o'tappiisinna.
20 Ki ikonau'yiau, ki itoku'yiau: ki mat'simésts
ilau  pi'nikésts  itstsiIsts  na'tsikoputtuyi
isksimmatuk'iissokaiists. 21 Ki aiiniks'isk
au'yixk nisitsi' omuk'sikepippix nin'ax, ki
akex, ki pokax'. 22 Ki Jesus eikak'imatsiuax
otus'ksininatsax mokit'stippopisax akh'iosatsis,
mokotom'apummosax, otsakiaiis'tipskoosaie
tappiisin'na. 23 Ki otsis'tupskodsax otappi-
isin'na, itsitamisso' nitum'mo mokatsimoiikasi;
ki otau'tiikkussi itsittau'piu. 24 Ki akli'iosatsis
ai'itutsikioo, ki ipawkh'paikimskawp: tuk'ka,
umut'totsippopi. 25 Ki nissoo'yi iskska'tiksinni
koku'yi Jesus itsitappo'ax, omuk'sikimi

itokh'itauaudkau. 26 Ki otus'ksInimatsax
otsinno'ossauaie _ . umuttokhitauau'okani
omuk'sikimi, ap'aitsitaiau, ki an'iau,
Sta'awina; ki oko'pusuai itokum'iau.

27 Ki Jesus kaiip'sitsipsatsiuax, ki an'iu,

Okh'sitiikkik; nitam'i; Piniko'puk. 28 Ki Peter
nokut'anistsiuaie, Nin'a kum'amieniki ani'kit
ksésto'a  nok'itotosi  nok'itsitipauauodkasi
omuk'sikimi. 29 Ki an'iu, Puk'siput. Ki Peter
otinnisa'atossi akh'iosatsis, itokh'itauaudkau
omuk'sikimi mok'ittapposi Jesus. 30 Ki otsinis'si
eik'sopuyi, itsiko'pum: ki otaumutup'stippopiisi
omuk'sikimi  ita'sainiepuyiu, ki au'aniu
Nin'a, Komotse'piokit. 31 Ki Jesus
itup'sauksikins'tsakiuaie ki itsén'iuaie, ki
an'istsiuaie, ksésto'a enukaumai'tikkiua,
kumauk'saietikkiks? 32 Otsito'tosau akh'iosatsis,
itsiksist'sopu. 33 Anniks'isk itstp'popixk
akh'iosatsis itoto'iauaie ki atsimmim'miauaie
ki an'iaiuy, E'mumi kitam'i Ap'istotok'iua

okku'i. 34 Ki otau'pimmossau, itoto'iau
Gennesaret Istau'0ssini. 35 Ki annim'
Istsin'ax, ots'ksinuodssau, itup'skukiau

konus'ksokkum sa'akapotsi, ki itotsip'iauaie
ikOnai'oktokosix: 36 Ki au'komonistsiauaie

(Jesus) mokskaks'ixenisax 0s0'k0sim
itssaiin'ikaists: ki manists'eipi kaien'Imix
un'nineetsimi sokap'okuttotoax.

1 AI'SINAKIX ki Pharisees, Jerusalem
istsitappimix otsit'totaakax Jesus, ki an'iau,
2 Tsanistapiuats umut'unistupaipixipiau
ukaitappix otun'issuaiauésts? Oyis'sax
ke'tan, matustsimiu'ax. 3 Nokt'anistsiuax
ku'maukanistupaipixipuailsks
Ap'istotokiud otse'poawsinni  kok'satsisaai
kiksis'tapunissuai? 4 Ap'istotokiua
an'iu, atsimmim'misau kin'a ki kiksis'ta;

ki, annok' ai'pakosinikuyiudk un'ni
ki  oksis'tsi, unnianistse'lnsa. 5 Ki
kitan'ipuau anndk' an'istsiuok unni ki
oksis'tsi, Kkotuk'sinaie, Kkitak'ototokuinanipi
nésto'a, ¢ Ki kut'atsimmimmiuax un'ni Kki
oksis'tsi, paio'toau. Kitse'poawsuauésts
kumut'saiepumapistutsipaie Ap'istotokiua
otse'poawsan. 7 Kitsiksis'tapokOmmotsitappiansuai!
Esaias prophet Kkit'sokapenupanikoau, ki an'iu,
8 Am' oX matap'pix nimut'astokokiau maau'ésts,
ki nimut'atsimmimmokiau oto'lUniuauésts:
ki u'skéttsipOppuanésts nitsip'piokokiésts.
9 Nitsiksis'tapatsimmimmokiau,
O0k'aumaitsipists at'suaiisksinimats'iauax
nin'ax otan'ipuauésts. 10 Ki nan'nikottsiuax
o'tappiisinna ki an'istsiuax, Okh'tok, ki
sokap'okhtok; 11 Annik' itsup'popiik maoi'i
matokapistotok'atsaie nin'aii; annik' suk'siik
maoi'i itokapistutuyiu'iu'aie ninaii. 12 Ki
otusksinimats'ax otsitota'akax ki otan'ikax
kikut'usksinipa Pharisees otsis'kiksau
otokh'tsisau annik' epo'awsinik? 3 Ki
nokut'iniu, kdnai'stipipumanists Nin'a spots'im
okut'taisupipumattopistsi ak'suskdopattopiésts.
14 Amau'patokau; naps'tsiotuppinnukiau
naps'tsix. Ki naps'tsiud atuppin'nussi napstsi'i,
atun'iaksinni akai'akitstippopiiau. 15 Peter
itiman'istsiuaie, noksksinim'atsokinan
am'om parable. 16 Ki Jesus an'iu,
kikuttaisakiaisauaiokhtsimipiuaua?

17 Kikuttaisauaioklitsimipuaua, annik'’
itsip'opiik maoi'i, itup'stippopiu mo'koanni
ki ipsai'piosop? 18 Ki annists'isk itsiks'isk maoi'i

u'skéttsipoppi itsuks'iax; ki itokap'istutuyiauaie
nin'aii. 19 U'skéttsipoppi  itsuks'ésts
sauum'itsitsitanists, inik'sists, auoOk'otanists
komos'ists, Istup'saiepitsinni, atauln'issists;
20 Am'ostsk itokap'istutuyiauaie nin'ai'i; ki
maks'oyissi otsauomus'tsimissi matokapistu-
tuyiuats nin'aii. 21 Jesus itimistlipa'atomaie, ki
Tyre ki Sidon istssoots'ists itsitap'po. 22 Ki
sat' sit, Canaan ista'’ke itsux'iu annists'isk
issoots'istsk, ki itasaine'poattsiuaie, ki an'iu,
Kim'okit Nin'a, David okku'i! Nitin'na
eiko'ksistutoau  maka'pistaaw. 23 Ki
matsitsitsipsattsiuatsaie.  Ki otusksinimatsax
otsitota’akax ki otau'’komonikax ki an'iax

Unnistup'skos; nitusksauasaine'poukinan.
24 Ki  nokit'anistsiuax, nikak'itipskoko
Israeli Istat'stanix emuk'ikinailx.

25 Otsitimitota'akaie ki otatsim'mimmokaie, ki
an'iu, Nin'a Spum'mokit! 26 Ki nokut'anistsiuaie,
matokhsiu'ats mok'otsissi pokax otsau'dsinoaii
mokitlip'apixisésts imitax'. 27 Ki (ake'ud) an'iu,
E'muniu, Nin'a; ki imitax' au'attomiau pinikésts
Innissi'ists otsin'aimoauai otsitau'yipiaie.
28 Jesus itumok'anistsiuaie, Ake', omiuk'o

kitaumai'tuksinni: _ Unnianistsits'tsis
kitsitsi'tatopi. Ki otun'ni ikuttotoai'nai
annik' itai'ksistsikumiopik. 29 Ki Jesus

itsis'tipaatomaie annim’, ki itast'toto Galilee
istomuk'sikimi; ki ita'misso nitum'mo ki
itau'piu annim'. 30 Ki akai'tappix otsito'taakax,
ki  ipokom'iauax  us'tsekaiix, naps'tsix,
kuttaiai'puyix, iko'muksix, ki akaiém'ix
stsik'ix ki Jesus okt'sists itsin'apiksistsiauax;

ki  ikut'tutuyiuax: 31 Ki koOnai'tappix
ek'skaietikkiau, otsinno'0ssauax kuttaiai'puyix
otse'puyissax, ki iko'muksix otokut'totodsax, ki
us'tsekaiix otauau'okadsax, ki naps'tsix otsaps'ax:
ki us'tsakottsiau Israel istap'istotokii. 32 Jesus

itimin'nikottsiuvax  otusksinimats'ax, ki
an'iu, nitai'kimaiau o'tappiisinna nioks'kai
ksistsiku'Ists nitopokau'pimokiau, ki

matokoyiu'axau: ki nimat'aksistupskoauaxau
otaunotssau _oOkskakumitseni'au moksoku'i.
33 Ki otusksinimatsax an'istsiauaie Tse'ma
nokitotsipinan'a Kke'tani manisto'mukopiau

mok'otkuisésts  o'tappiisinna? 34 Ki
Jesus  anistsiuax, Tsanetso'a  ke'tanists
kitsinan'oauésts? Ki an'iau, Ikit'sikaiau,

ki unna'tosimi intk'umix. 35 Ki an'istsiuax
o'tappiisinna, ksok'kum mdkittopasax'ax. 36 Ki
mat'simésts ikit'sikaiésts ke'tanists ki mammix’,
ki a'tsimoiikau, ki a'minotsimeésts, ki 1kot31uax
otusksinimats'ax, ki usksinimats'ax ikotsiu'ax
o'tappiisinna. 37 Ki ikonau'yiau, ki ikuyi'au; ki
mat'simiau pinikésts Itskim'iauésts ikit'sikaii
Isksimmatuk'isokaiists itui' tsists. 38 Anniks'isk
au'yixk nissoyim'i omuk'sikepippix nin'ax,
ki akex, ki pokai. 39 Ki itsis'tupskuyiu
o'tappiisin'na, ki itsit'suppopiu akh'iosatsis,
ki ito'to Magdala istssootsists'i.

16
1 PHARISEES ki Saducees ipok'itotoiau
ki as'saksksinnuyiauaie, ai'puinumiau

mokanis'tsinnomodsax spots'im istap'stosinni.
2 Nokut'anistsiuax, autukkus' si, Kkitan'ipuan
ak'etameksistsi ku; amawk'issoksistsikuists.

3 Ki ksisklinna'tinnissi, ak'akapiksistsiku
annok' ksistsikui, amawkissoksistsikuists ki
Ikikin'inatsiu. Kitsiksis'tapokamotsitappiansuai!
Kitokot'ainipuau assoksis'tsikuists 0s-
tokso'auésts; ki kimatokot'ainipuau
annists'isk  ksistsiku'lstsk  Istsap'stosists.
4 Otsauum'itsitappiisin'na ki
otau'Okotaitappiisin'na ap'satsimiau
apsto'sinni; ki matakokotau'axau apsto'sinni;
prophet Jonas otap'stosinni akokotauaie'. Ki
skitsiu'ax ki itsis'tapu. > Ki otls'ksinimatsax
otau'pimmosau pakhts'esailsksinimiau
mok'atiksau ke'tani. ¢ Jesus itum'anistsiuax

Mokok'ik ki iskskats'lk Pharisees ki Saducees
Istsi' koputsketat51sau 7 Ki ai'sitsipsattseiau,

ki an'iau, nimatotsipinan'a ke'tani, 8 Jesus
otsinno'dsax, an'istsiuax, Inuk'aumaitukkix,
kumauk'sitsipsattseipuauaisks, kitsauo'tuksuai
ke'tani? 9 Kikut'taisakiaisauokhtsimipuaua,
kikuttaisauusksinipuaua nisito'muksikepippix
matap'pix Istsisittu'lsts ke'tanists, ki tsanetso'a
kitots'ipuauésts Isksimmatuk'isokaiists?
10 Nistoyim'i omuk'sikepippix matap'pix
Istokitsikaists ke'tanists ki tsanetso'a
kitots'ipuauésts Isksimmatuk'isokaiists?
11 Kumauk'staiokhtsimipuauaisks
kimat'sitsipsattopuau'ats ke'tani,
kokiskskatsissuai Pharisees ki
Saducees Istsi'koputsketatsisau?
12 [tim'isksinimiau matsemiu'atsax
moksiskatsisaie ke'tani istsi'koputsketatsis,
ki ai'semiuaxmoks'iskatsisaie Pharisees
ki Saducees ots'’ksinimats'tuksuaiax.
13 Jesus otsito'tosi Cesarea Philippi,

ai'sippootsesattsiuax otusksinimats'ax, Tsa
aniu'axau matap'’pi nesto'a nin'au okku'l
nok'imsi? 14 Ki an'iau, stsik'ix John Baptist:
stsik'ix, Elias: ki stsik'ix, Jeremias, ki stsik'a
prophet 15 An'istsivax Tsa kitak'anipuau

nok'im-si? 16 Ki Simon Peter nokut'anistsiuaie
ksésto'dkauk Christ, Ap'istotokiua ipai'tappiiutk

okku'i. 17 Jesus nokut'anistsiuaie kitatsim'si,

Simon Bar Jonas. Ik'sisakuyi ki aa'puni
kimat'usksinimatsok'astsau:  nin'a spots'im
kitusksinimats'ok. 18 Ki kita'atanisto,

ksésto'akauk Peter, ki am'om ok'otokim
nitak'ittokhitokoiska church; ki  Hades
istokh'sepistanists matakatsiu'atsaie. 19 Ki
kitai'akokoto spots’ im istsin'naiisinni
itotai'kauaipixixtukiopi; ksok'kum ki-
tai'akomianistomopipi, spots'im ak'itomopipo;
ksok' kum kitai'akomianistapotsippi
spots'im  ak'itapotsip. 20 Ttum'anistsiuax
otusksinimats'ax mokstaitsinniko0sax'aie
osto'i otim'si Jesus Christ. 21 Annik'
Jesus itaumutup'anistsinomoyiuax
otusksinimats'ax manistakittappopi
]erusalem manistaks'ipuinaistoto'awpianaie
omux'imix ki omuk'atoiapiekuax ki
ai'sinakix, ki manistaks'enitawpiauaie,
manistaks'ipuauistotoawpiuaie nioks'kai
ksistsikui. 22 Peter itimo'toyiuaie, ki
aumutup'sitsipsattsivaie, ki an'iu, Nin'a
kokunistsip'piokosi; matakittotstsiu'ats
ksésto'a. 23 Ki itapotikau'aie, ki
an'istsiuaie = Peter  aput'tokokit, Satan;
kok'kitstsskimskuki; kimatsskimau'ats

Ap'istotokiua kitsksska'tuksists annom'
ksOkkum. 24 [timanistsiuax otusksinimats'ax
Iststsi'ki matap'pi makopokiuo'dssi
neésto'a, Junnianist'auttsikimatsistotos,
ki unnianistto'tsis otauai'staksinni,
ki unnianistopokiuos nésto'a.

25 Anndk'aiakitsikOmotsepiosiuok
opai'tappiisinni, akatstomaie": ki annok'
itai'akatstomdk opai'tappiisinni, néstoi
umutak'atstomaie, ai'akokonimaie. 26 Tsanetso'a
matap'pi ak' okuustupasokuum ats mi-
nan'attussi ~ konus'ksokkum, ki  atsto'si
otsipai'tappiisinni? Awx'a otai'akokotawpiaie
opai'tappiisinni? 27 Nin'au okku'i akototo'yinaie
Un'ni  ots'tsapinasinni ki  oto'tokatatsix
akopokiuo'iax, ki kOnai'tappix manistsi'piésts
otap'otiksuauésts ak'Unistokotsiuax. 28 Kit
au'munistopuau stsik'ix annom' itai'puyiau,
mataksattotsim'axau elno'sinni otsauo-
mai'nodsau nin‘au okku'li otsin'aipuksipusi
moks'Inaiisi.

17

1 OTAIKSIUO'ESTS nauyi ksistsikuists
Jesus mat'toyiuax. Peter, James, ki John
osklin', ki itUnistupip'iuax spi'tummo. 2 Ki
otsakiainoO0sauaie it'oketsistumiinai; ki
ostoksis'i ikkun'natsiuaie manist'ikkiinnasuyipi
nato'si, ki  otsistotos'ists  ksix'Inatsiésts
manisti'ksixinatspi  ksistsikui. 3 Ki
sat'sit, itsina'’kuaiémiau Moses ki Elias, ki
ai'sitsipsattsiauaie. 4 Peter itUm'anistsiuaie
Jesus, Nin'a, 0kh'siu annom' nok'ittaupisinan:
Okh'situkkieniki, ndkapistutsisinan annom'

nioks'kai api' manists; tuks'kaii koksinan'attosi,
ki tuks'kaii Moses moksinan'attosi, ki tuks'kaii
Elias moOk sinanattosi. > Otsakiai'puylssi, sat'sit
ikkun'aisoksistsikuyi ituyi'kunakoaiau: ki
sat'sit, epo'awsinni itots'tsiu assoksis' tsikui, ki
an'iu, Am'o nitik'omimokos nitsekokh'simmau;

okh'tok. 6 Ki usksinimats'ax otokh'tsisauaie
itopi'iau ostokso'auésts, ki eks'kalkopumlau 7Ki

Jesus ito'to, ki i tsixen'iuax, ki an'iu, Nipuauk/,
ki piniko'puk. 8 Ki ot'sipsau matsinnuyiau'axau
matappix, kaks'innuyiau Jesus. 9 Ki nituin'moyi
otsinissat'tosau, Jesus itsem'iuax, ki an'iu,
Pinanis'tok matap'pi kitsinip'uauésts,
Nin'au okku'li otsauomat'sipuausi einsin'ni.
10 Ki  otus'ksinimatsax  aisuppoOttsesat
tsiauaie, ki an'iau, mauk'auaniisksixau
ai'sinakix ak'otomoto Elias? 1 Ki Jesus
nokut'anistsiuax, E'muniu, Elias ak'otomoto,
ki akokonau'kémototom. 12 Ki kitan'istopuau,
Elias uk'auto, ki matsksinnuyiu'axauaie
ki nitsis'tutuyiauaie manistup'stapiau.
Neto'yi akunistai'puinattsiauaie Nin'au
okku'i. 13 Ttim'isksinimiau usksinimats'ax
umutai'sitsipsi John Baptist. 14 Otsito'tosau
o'tappiisin'na, nin'aii otsito'taakaie
itsito'topistuksisano'piinaie, ki an'iu, 15 Nin'a
kim'ls noko'a; au'atusinau ki eks'ipuinum:
ai'kapitsuiopiu istsii ki ai'kapitsuiopiu okke'.
16 Ki nitsitotsip'iaiauaie kituisksinimats'ax ki
matokotokuttotu yiuaxauaie. 17 Jesus itim'aniu,
o'sauomaitukkesinna ki otapok'apitappisinna!
Tsanetso'a kitakopokau'pimopa? Tsanetso'a
kitak'itsitattopu aua? Puksipip'potokik. 18 Ki

Jesus seitsip'sattsivaie sauum'itsistaaw; ki
itsuksiinai; ki annik' pokau' ikut'totoau.
19 Usksininats'ax itim'itotoiauaie Jesus ki
an'iau, numauk'sauokotsatippiksistinan?
20 Ki Jesus an'istsiuax, Kitsauomai'tiksinni:
kitau'munistopuau, kemuk'entkotsissi
kitaumai'tuksinni, manist'omukopi mustard
itotai'supipumauopi kitakokot'anistop
am'om netum'moyi Ok'imistupotosi
omim', ki ak'itipitsiu; ki matakitstsipa
kikut'taakokotsistutsipuaii. 21 Am'oi
Unanistap'pi matomai'sixiuats saiits'tsisiau
a'tsimoiikani ki sauau'yisinni. 22 Ki
otsa'kiitaupissau Galilee, Jesus an'istsiuax,
Nin'au okku'i ak'okotau matap'piix: 23 Ki
aks'inittsiauaie, ki nioks'kasi ksistsiku'ists,
akutsitsipua'atsau. Ki eks'kaikikinetukkiau.
24 Ki otsitto'tosau Capernaum, anniks'isk
au'tujixk mix'kim, itoto'iau Peter, ki an'iau,
kuttomisauaiponitau'atskitsin'aim? 25 An'iu, A,
ki otsipis'si nap'ioyis Jesus i'tomsitsipsattsiuaie,

ki an'iu Tsa Kkitsta'pa, Simon? Tukka'
au'tuyiua mix'kim  ksokkum  Istsin'ax?
Otauult'okosix, ki pie'tappix? 26 Peter

an'istsiuaie. Pie'tappix. Jesus an'istsiuaie,
o'kosoauax matakotimaiponitau'atsax. 27 Ki,
nokstaisau'kosatsosau Is'tUpuk omuk'sikimi,
ki suia'piksistsis amik'atsis, ki mammi
kitotom'omikani mattos’; ki pakuiin'ainiki
kitak'okonoau mix'’kim: annok' mattos’, ki
ko'tsisau, kitak'siponitanuni.

18

1 AN NIK' otusksinimats'ax itoto'iau Jesus
ki an'iau, Tukka' mistipomuksim'a spots' im
istsin'naiisinni? 2 Ki Jesus itsin'ikOttsiuaie
intk'sipoka ki itut'sikipotoyiuax. 3 Ki
an'iu, Kkitau'munistopuau saiisau'aitsinoeniki,
ki saie'tumanistsinoeniki inuk'sipokax,
kimataksipi'puaua spots'im Istsin'naiisinni.
4 Annok' aks'inuksipokaistutosiuok
manist'inukstsimipi am'o pokai'i,
itsis'tipomuksim  spots'im  Istsinnaiisinni.
5 Ki annok' ak'autuyiudk tuks'kai
inuk'sipokaiistotosiisk, nésto'i  nitau'tok.
6 Ki annok'istsskim'skukiats'iudk tuks'kimi
anniks'isk inuk'sipokaxk nitau'maitokixk,
Okh'siu  pikiak'iokotoki  Kkin'attossaie, ki
inets'issi omuk'sikimi. 7 Istsskim'skuksinni

it'okapiu ksokkum, Istsskim'skuksists
ak'itotoiau; ki annok' nin'audk
paiuk'sipippotomdk Istsskim'skuksinni,
aks'’ksinimaie maka'pi! 8 Un'nikaie Kkotsis'

ki kokot'si,  Istsskimskukiats'otsenikiau,
koksinit'au, ki mis'tupapiksistaiau: itokh'siu
kok'kitsipissi opai' tappiisinni koks'istsekaiisi

ki kok'opokoksi, kokstaitup'apixikosi
kuttaiaiapunstsiuasi ki kitai'akokotsists
ki  Kkitai'akotsists. 9 Ki koops'pi
Istsskim'skukiatsotseniki, sauau'tos, ki
mis'tupapiksistsis: itOkh'siu  kok'kitsipissi
opai'tappiisinni tuks'kim moops'pa;
kokstaitup'apixikosi kut'taiaiapunstsiuasii,
ki kitaiakoOpspix. 10 Mokok'ik

kok'stauksistotoawsi = tuks'’kumd  am'oksk
inuks'tsimix: kitan'istopuau spots'im

oto'tokatatsuauax _ usks'skatsimiau Nin'a
ostoksis'aie spotsim otsitau'’pipi 1! Nin'au

okkui ito'to mokitsikdmotse'pidsaie annok'

at'staudk. 12 Tsa kitus'tapuau? Nin'an
minan'attussi kepip'pi emuk'ikinax ki tuks'kimi
itunis'tapu, kuttomisautsskitsimiu'axau

piksip'pi piksi'’koputsi, ki kuttomisauaitappo'ats
netum'moists, ki Kkuttomisauapsimmiuats
annok' nittippu'dk? 13 Ki ikiim'okonodssaie,
kitau'munistopuau manistse'tametukkipiax
piksip'pi piksi'’koputsi otsaiis'tapusax
itsis'tupskaietametikkiu anndk' ikon'imauok.
14 Neto'i omat'sitsitanats Kin'a spots'im

tuks'kumi anniks'isk inux'tsimixk
mok'saiinakuailssau. 15 Stsik'i, kumu'pappiipi
sauo'komotsistototseniki, matan'istsis

otsauo'kdmotsitappiisinni, ksésto'a ki osto'i
namis tsitappiik; okh'totseniki Kkitse'motsau
kumu'pappiipi. 16 Ki saiiokh'totseniki,
tuks'’kiim tsoktau na'tokumix pokitappomisau,
konai'poawsists moks'eikosau, otokh'tsisau
natsitappix, tsoktau nioks'kaitappix. 17 Ki

sauokli'totusax, anistsis'church: ki sauokh'tsissi
church, tnnianists'is sai'etiikkiua ki publican.

18 Kitau'munistopuau, Kkitsit'aiipipi ksok'kum,
akitaiipip spots'im: ki kitsitapotsippi ksokkum,
akutsitapotsip spots'im. 19 Kimat'anistopuau,
netum'anistsitsitainoainiki kitak'aukomonisuai,
Nin'a spots'im aks'Istutomoyiuaxaie.
20 Natoktimi tsoktau nioks'kimi nitsin'ikésim
itsitomo'oaupi nit'sitaitutsikiaupi. 21 Peter
itumitotoaie, ki an'istsiuaie, Tsanetso'awtau
numu'pappiipa noksauumitsistu-tuyissi, ki
noks'ksinnodssi?  Akokitsikaiasts? 22 Jesus

an'istsiuaie, Kimatanistopa  ikit'sikaiésts,

ikitsikippuiésts ikit'sikaiésts. 23 Spots'im
Istsin'naiisinni __ nitum'anistsiu ~ omux'ina
annok' ak'okokitsimaiauok otsitappim'ix.

24 Ki otau'mutupukstikkisi tuks'kiim
ot'sittotsippotokaie, Kke'pi omiuk'sikepippoyi
mix'kimix otai'akokotopixaie. 25 Otsai'itstsissi
mokokotdsai'e, Otsin'aim an'iinaie
mok'apikosaie, ki otokem'an ki o'kosix ki
otokOnai'nanists, ki mokotoku'ylsax mix'kimix.
26 Otsitappimi itopistuksisano'piinaie
ki atsimmimmi'inaie ki an'ilnaie Nin'a,
pinane'tukkit ki kitaksupanis'tsokoto. 27 Ki
annok' matap'piudk otsin'aim kaiim'iuaie
ki paio'toyiuaie ki unnim iks'ksinnuyiuaie.
28 Ki neto'0k matap'piudk sux'iu, ki tukskum'i
otopok'apotiukkimix ikon'oyiuaie otai'akokok'isk
kepip'pii a'punasainix; ki een'iuaie, ki
paiu'tsiniuaie ki an'iu, Ponitat' kitai'akokokipix.
29 Ki otopokapotukkim'i itoipistuksisanopiinaie,
ki aukOm'Onistsiuaie, ki an'iu, pinane'tukkit ki
kitakstipanistsokoto. 30 Ki matokhsitikkiu'ats;
ki itappo’ ki itsipsts'tapiksistsiuaie
itai'okiakiopi, otsauomaisupanistsiponitasaie
mokstaisuksaie. 31 Otopok'apotukkimix
otsinis'sax eks'kaikikinétukkiau, ki ito'toiau,
ki otsin'aimoauai aiitsinikuyiauésts.
32 Ki otsin'aim otsin'nikottossaie,
an'istsiuaie, Sauum'itapotukkiud, ki-
tai'akokokipix kitsin'omokitan'ikipi:
33 Kanis'tsikimopi kumauk'sauanistsikimaisks
kitopokap'otukkimoka? 34 Ki otsin'aim
Istse'tukki'inai, ki itsitipumuts'kaiuaie

pu'inaitappix otsauomai'suppiponitassaie.
35 Neto'li Nin'a spots'im kitak'anistotokoau
saiisin'iminoainiki ku'sskétsipOpuauésts
kumut'aukimaupuai kumu'pappiipix.

19

1 KI Jesus annists'isk epo'awsists
otaiksiu'attosésts Galilee itsistupa'atomaie.
Ki Judeea istssoots'ists, Jordan mis'taputsim,
itoto: 2 Ki akai'tappix ipokiuo'iauaie; ki
annim' ikut'totoyiuax. 3 Pharisees itoto'iauaie,
ki as'saksksinnuyiauaie ki an'Istsiauaie,
Okhsiu'ats nin‘au konai' nukunistapists
mok'anistupskodsaie otokem'an? 4 Ki
nokut'anistsiuax kikutanistop'ats sinak'sin,
annok istsitsap'istutuyiu0kax ap'istutuyiuax
nin‘au ki ake'u. 5 Un'nikaie nin'au
itai'akskitsiu ax wun'ni ki oksis'tsi, ki
ai'akikomimmiu  otokem'an: ki  aki-
tum'anistoksisakumiau. 6 Un'nikaie
matsistokum'axau, itse'tumanistoksisakumiau.
Ap'istotokiua otsipo'totopists, pinits'tsis
matap'pi mokai'aketotosésts. 7 An'Istsiauaie,
niauk'anii Moses 0Ok'okotosi sinak'sin, ki
Ook'iinistupskoawsi? 8 An'istsiuax Moses,
kumut'sipotomokoau kitse'usskéttsipoppisuai,
kokotunistup'skodssuai kotokem'anoauax; ki
istsitsi'i matutunistsiu'ats. 9 Ki kitanistopuau

annok' akunistiup'skuyiuok otokem'an,
sauau'Okotasaie, ki otai'kaokemaitaii stsik'i
itau'okotau: ki annok' ikem'attaudk

itup'skoaudk, itau'dkotau. 10 Otlis ksinimatsax

anistsiauaie  Unnianists'issau = nin‘au ki
otokem'an, matdokhsiu'ats mok'okemsi. 11 Ki



ST. MATTHEW 19:12 lviii ST. MATTHEW 19:22

an'istsiuax KkoOnai'tappix matokot'otsimaxaie
annik'  epo'awsinik, anniks'isk  iko'taxk
nittsimiauaie. 12 Itstsi'i iuai'itax itsipo'kaiiau;
ki stsik'ix matappix iuai'itsiauax, ki stsik'ix
luai'itastotosiau, Spots' im  istsinnaisinni
umut'uaiitastotospiau.  Annok' ikot'totsimdk

Unnianistots'isaie. 13 Inuk'sipokax
itotsipotoaii mokittokhitsikins'tsaksax,
ki mokitatsimoiikasi: ki usksinimats'ax
an'istsiauax unnai'e. 14 Ki Jesus an'iu,

Pokitsim'mokau intk'sipokax ki pinanis‘tokau
nokstai'puksipaaiisau. Un'nianistaps'iau spots'
im istsin'naiisinni. 15 Ki itokhitsikins'tsakiuax,
ki itsis'tipaatomaie. 16 Ki, suppit,
tuks'’kimi itsitotoiinaie ki an'iu, Okhsin'ai,
tsanistap'iua nok'Okhsistutsipi, nokkuinan'si
usk'sipaitappiisinni? 17 Ki an'istsiuaie,
Kumauk'ainikuk'iks 0kh'si? Matutsitstsipa
Okhsi, nituks'kim, Ap'istotokiua,
itokh'siu: ~ makitsipim'eniki opai'tappiisinni,
sat'sitésts okok'itsimanists. 18 An'istsiuaie
Tsistsima? Jesus an'iu, kimataksenik'ipa,
kimatakau'Okotapa, kimataksikOmos'pa,
kimatakitliip'saiepitspa. 19 Ukomim'misau
kin'a ki kiksis'ta; ki, kitak'anistikomimmau
kitopokau'pimau kanistuk'omimmospi.
20 Man'ikoppi an'istsiuaie. Nitokonus' satsipiau
am'ostsk  nitsOk'umapiisi. Tsanistap'iua
nikut'tomussatsipi? 21 Jesus an'istsiuaie
maksupanis'tsiminiki matap'ikottoat
kitsinan'ipi ki ko'tsisau kim'atapsix, ki
kitak'okuinani treasure spots'im: ki puk'siput,
pokiuot' nésto'a. 22 Ki man'ikdppi otokh'tsim'si

annik' epo'awsinik, itsikikin'iistapu: tuk'ka
ek'akauoi otsinan'ists. 23 Jesus itim'anistsiuax
otusksinimats'ax, kitau'munistopuau,
ako'tsapsiua ak'skotoitsipim spots'im
Istsin'naiisinni. 24 Ki kimat'anistopuau
aks'Istupiksistspapiu'camel mokotsisuppoksux
atunau'ksis Istakln'ikai, ki matak-
siksistspapiu'ats ako'tsapsiud mok'itsipissi
spots'im istsin'naiisinni. 25 Otusksinimatsax
otokh'tsimsax ek'skaietukkiau, ki an'iau,
Tukka' akokotsikomotse'piau? 26 Ki Jesus
us'summmiuax, ki an'Istsiuax matap'pix

matokotsistutsim'axau; Ap'istotokiua
ikotokon'apistutsimeésts. 27 Peter
itim'anistsiuaie, sat' sit, nitokonusskipinan
ki nitopokiuo'pinan kséstu'a. Tsa ni-

takanistokuinan'ipinan? 28 Ki Jesus an'istsiuax,
kitau'munistopuau, ksésto'au kitopokiuo'puau
nesto'a, Nin'au okkui otak'ittokhittaupissi
ots'tsapinaiso'poOtsis, ksésto'au kitak'ittokh
ittau pipuau na'tsikoputtuyists asso'potsists
kokitokok'itsimattosau Israel istsistsikoputsix
matap'pix. 29 Ki anniks'isk skim'ixk
oko'auésts, ki anniks'isk skits' ixk
umu'pappiipuauax ki ot'akemoauax ki un'oauax,
ki oksist'oauax ki otkem'anoauax ki o'kosoauax,

kiotsin'simmanoauax, nésto'i itskim' iauésts,
kepip'pi ak'okuyiau, ki akokuinan' attomiau

usk'sipaitappiisinni. 30 Ki akai'tappix matom'six
ak'sakoissiau, ki sako'issix ak'otomsiau.

20

1 SPOTS IM istsin'naiisinni netoinitsiu nin'au,
nap'ioyls Istsin'aim, anndok kok' konisuxiudk

mok'anistosi ap'autiukkix, mdkapotomoyisax
otsin'simman. 2 Ki 0kh'situkkisax mokokuyisax
tuks'kai  ksistsikui tuks'kumi apuln'asaini
itip'skuyuiax otsin'simmani. 3 Ki nioks'kaii
itai'ksistsikumiopi = mat'suxiu, ki stsik'ix
nan'nuyiuax nam'itaipuyiax itau'pumopi,
4 Ki an'istsiuax nokot'sitappoak insim'man,
ki mokom'otsissi kitak'okotopuau, ki
itappo'iau, 5 Nau'yi itai'ksistsikumiopi, ki
piksu'yi itai'ksistukumiopi, mat'suxiu, ki
netoi’ mat'anistsiu. 6 Ki nitsiko'puttuyi
itai'ksistsikumiopi, itsux'iu ki ikon'oyiuax
stsik'ix nam'itaipuyix, ki an'istsiuax
konai'ksistsikuyi kumaukai'amitaipuisks
annom'? 7 An'istsiauaie = mats'itstsipa
matap'’pi nok' anikinan. An'istsiuax,
Nokot'sitappoak Insim'man; ki mokdm'otsissi
kitak'okuinanipuau. 8 Ki autukkus'si,
insim'man Istsin'aim an'istsiuaie otap'otomoki,
ninikot'sisau  ap'autukkix, ki  ko'tsisau
saiak'inosattaupiau, matom'okotsisau
sako'Issix, ki tim'okotsisau matom'six. 9 Ki
Istoto'sau nitsiko'puttuyi itai'ksistsikumiopi
itaumutup'apotiukkix, konai'inax ikdono'kuyiau
apuin'asaini. 10 Ki matom'six Isto'sau,
us'taiau mokoku'yisauaie stsik'i; ki
ikdno'kuyiau aplin'asaini. 11 Ki otoku'yisauaie,
itipaukape'poawtsiauaie nap'ioyis
Istokhsin'ai, 12 Ki an' iau, anniks'isk sako'isixk
nituk'skau itai'ksistsikumiopi itapotukkiau,
ki kanistokotaiau kanist'okokipinan
ki ksistsiku'i Istsiksis'tutsissinni ni-
tap'auttkkipinan. 13 Ki an'istsiuaie

tuks'’kiimi, Napi'a, kimat'omaikimatsistotopa:
kikut'tomaidkhsitukkipa tuks'’kimi
apun'asaini? 14 Matsit' kitsinan' ki mis'taput; ni-
tak'anistokotau am'o sako'issiu kanist'okotopi.
15 Kuttomokhsiuats nitsinan' nanistsitsitapi
nok'anistutsissi? Kutaukapiu'ats koOps'pi,
mok'0khsissi nitsinan'? 16 Ki sako'issix
akotom'siau, ki matom'six ak'sakoissiau;
tukka akaiém'ix ni'nikottaiau, ki un'natosimix
mat'toaiau. 17 Ki Jesus otsitipamissosi
Jerusalem, na'tsikoputtsix otus'ksinimatsax
itinistupip'iikax, ki an'istsiuax, 18 Sat' sit
aitipamissau'op Jerusalem, ki nin'au okku'l
akitipomuts'kau omuk'atoiapiekuax ki
ai'sinakix, ki akunistokoOkitsimut'tsiiauaie
moks'einsaie. 19 Ki akutsitip'omutskau
Gentiles mokitapapistotodssauaie, ki
mokitstsipis'ossauaie, ki mokauai'stdsauaie;
otsoks'kaiksistsikusi ak'utsipuau. 20 Zebedee
oku'ix oksis'toauai ipok'itotomiauax oku'ix,
ki atsimmim'miauaie, ki au'kdmonistsiauaie
tuks'kaii. 21 Ki an'istsiuaie, Tsa kanistsitsitapa?
An'istsiu aie. Anit am'ox nitai'akokosix
mokittaupisau  Kitsin'naiisinni, tuks'kuma
netots'i, ki tuks'’kima e'aksisauotsi. 22 Jesus
an'iu, kimatsksinip'uaua kitau'kdmonikipuai,
Kikutaiakokotsimipuau annok' kos'dk nimu-
tai'aksimipuk? Kiklutaiakokotustapinukipuau
usta'pinuksinni nimutai'akustapinukipi?
An'istsiauaie, nitokot'Unistspinan.
23 An'istsiuax  kitak'Utsimipuau no'kosa,
ki kitak'ustapintukipuau usta'pinuksinni
nimut'akistapinukiipi; ki nimatsinanéstsau
kokokotosuai kokittaupisuai netots'i

ki e'aksIsauotsi _nesto'a, ki  anniks'isk
matap'pixk Nin'a uk'aisupputsistotomoyiuax,

otaksinan'oaiau. 24 Ke' pix otokh'tsimsau
Istsimmim'miauax na'tsitappix ipa-
pilmmotseiix. 25 Ki Jesus ninikot'siuax,
ki an'istsiuax, kits'ksinipuau Gentiles

otsin'aimoauax otain'aiiskotokoaiauax ki an-
£11ks isk omux'inaxk nokotai'naiiskotokoaiauax.

Ki mataketimanistsiu'a ksésto'au:
annok' ak'omuksimok, Unanistap'otuksi;
27 Ki annok' kitaks'ITnnauukok

Unanistap'otiksi: 28 Nin'au okku'i mattitoto'ats
mok'apotomoo0saie, mOk'apotomo0dsi umut'oto,
ki mok'itatsuaumutskotosi akaitappix
opai'tappiisinni. 29 Ki otsistupaatosau
Jericho, akai'tappix ipokiuo'iauaie. 30 Ki
satsit, natsitappix naps'tsix pitsiko'-otsim i
tau' pix otokh'tsisau Jesus umutak'itsskosaie
awk'umiau, ki an'iau, kim'okinan, Nin'a
David okku'i. 31 Ki o' tappiisin'na ai'semiauax
mokstaie'puyisax: ki matsistawk'umiau ki
an'iau kim'okinan, Nin'a, David okku'i. 32 Ki
Jesus itsipu'yiu, ki nan'nikottsiuax, ki an'iu,
Tsa kok'anistutopuau? 33 An'istsiauaie, Nin'a
moksikauopiisaii nodps'pinanix. 34 Ki Jesus
kaiim'iuax, ki itsiksen'iuax oo0ps'puauax, ki
o0ps'puauax kau'opiau, ki itopokiuo'iauaie.

1 OTSITASTOTOSAU Jerusalem otsitotosau
Bethphage, itum'uasuaie Olives an'istop Jesus
itup'skuyiuax na'tsitappix otusksinimats'ax, 2 Ki
an'istsiuax, akap'ioyls astsi'im istsipi'ik, kikitak-
stimkonau usk'omukstokiua aks'isksipistau,

ki o'kosepokai ak'opokitaipuyimiu: apo'tokau
ki puk'sipippotokikau. 3 Ki sitsipsatsenoainiki
matap'pi, kitak'anistaiau Nin'a au'anistsiuax; ki
ak'otimutsitipskuyiuvax. 4 I konan'istutsip
moks'enupanistosi otan'iipiaie prophet ki
an'iu, S5 An'istok Sion otin'ni, SUm'mis
kitsin'aimau  Kkitsipuksipa'ak, ikinis'siu, ki
uskomuk'stoki itokhitopiu, ki o'kosepokai
uskomuk'stoki o'kosaie. 6 Ki usksinimats'ax
itappo'iau, ki Jesus itun'istutsimiax
manistanistopiax. 7 Ki itsipuksipip'piauaie
uskomuk'stoki ki okose'pokai, ki itokh'itstomiau
otsistotos'oauésts ki itsittokhitstsi'iauaie
osto'i, 8 Ki ek'akaitappix saie'kuyiiauaie
otsistotos'suauésts moksokui; ki stsik'ix
kaiak'Tmiau okun'iksists ki  moksoku'i
itokh'timiauésts. 9 Ki anniks'isk matap'pixk
i'tomaumattoyixk ki itopokiuo'ixk, awk'umiau,
ki an'iau, Hosanna unnianistsitup'itsis
David okkui: Atsim'siu annok' aipuksipu'ok
nin'‘a otsin'ikdsim; Hosanna mis'tipspiu.
10 Otsitsipis'si  Jerusalem, konai'akapioyis
ap'aitsitaiau, ki an'iau, Tukka'ats? 11 Ki
akai'tappix an'iau annoOk'auk Jesus Nazareth
istsiprophet, Galilee istaudsim'im. 12 Ki
Jesus itsipim  Ap'istotokiua otatoi'apioyis
ki anniks'isk itsipst'anmutskotukixk,
ki itsipstawk'pumaxk natoi'apioyis,
itsai'tupiksistsiuax, ki au'otsuautuyixk
otsit'aisinakipuauésts ima'piximeésts, ki
au'mutskotukixk kukku'ix otsasso'pOtsuauésts
ima'piximésts. 13 Ki an'istsiuax, Sin'aip,
Noko'ai ak'anistop a'tsimoiikapioyls, ki

ksésto'au  kanis'tutsipuau  kOmos'iepitsix
oko'auai. 14 Ki naps'tsix ki us'tsekaiix
itsipstotoyiauaie Natoi'apioyis; ki ikuttotoyiuax.
15 Ki omuk'atoiapiekuax ki aisinakix, otinis'ésts
skai'pissitapists otap'Istutsipists, ki pokax
otsitsipst'awkkumsau natoi'apioyls, otan'issau
Hosanna Unnianistsitup'itsis David okku'i,
eks'kaaisauOkhsitikkiau. 16 Ki anistsiauaie,
kikuttaiaiokhtsip'd otan'iipiau am'oxi? Ki
Jesus an'istsiuax, A; kikuttomisauanistopa
sinaksin, pokax ki us'stax maau'auésts
kumut'totssiipanistsistutsip istsak'sin? 17 Ki
itskit'siuax ki akap'ioyis ittup'suxkitsimaie
Bethany; ki annim' itsok'au. 18 Ki ksisklina'tunni
mat'skitapposi akap'ioyls, itun'otsiu. Y Ki
otsitsinno'0si moksoku'i omux'iniistsisi,
itoto'aie ki matsitokonimau'atsaie,
nam'itaitsii ~ suio'pokists, ki anistsiuaie,
Unnianist'sautlisksailn _as it ksésto'a. Ki
omux'inistsis sotim'iklUnipisuiu. 20 Ki
usksinimatsax otsinis'au, skai'etikkiau,
ki an'iau, Mau'maikipiktunipisuiu!
21 Jesus an'istsiuax, kitau'munistopuau
Aumaitukkienoainiki, saietikkienoeniki
itsistuts'ipi omux'Inistsisi kimatak-
sikaksistutsipa, ki nokut'anistominoainiki
am'o nitum'moi, unistup'itsit, ki
unistup'apiksistukit omuk'sikimi;
ak'linistutsip. 22 Kitak'omianistau'komonipuai
a'tsimoiikainoeniki aumai'tukkienoeniki,
kitak'okoksuai. 23 Ki otsitsipis'si na-
toi'apioyis, omukatoiapiekuax ki matappix
ot'omuximoauax otus'ksinimatstuksi
ito'toiauaie, ki an'iau, Tsanistapotumapsin'na



ST. MATTHEW 21:24 Ixv ST. MATTHEW 21:33

kumut'anistutsipiau am'ostsk? Tukka'
kit'okokaii am'ok otiimapsinnik? 24 Ki
Jesus an'istsiuax Kkitak'okstippootsesattopuau
tuks'kaii anik'ienoainiki kitak'0tanistopuau
otUmap'sinni numut'auanistutsipi am'ostsk.
25 John otus'tapintiksinni, Tsema itotstsiu'ats?
Spots'im, ki matap'pi? Ki ai'sitsipsattseiau, ki
an'iau, mak'aninaniki spots' im; nitak'anikinan,
kumauk'stauaumaitoauaiisksix? 26 Ki
mak'aninaniki ma tap' pi, nitstinnauunaniau
matap'pix; tik'ka  ikOn'auaniau  John
mokoprophetsi. 27 Ki  anistsiauaie
Jesus, ki an'iau, Nimatokot'anipinan. Ki
an'Istsiuax, kimatokot'anistopuau otimap'sinni
nimut'auanistutsipiau am'ostsk. 28 Ki Tsa
kit'stapuau?  Tuks'’kimi matap'pi, na'tokim
o'kosix; Ki matom'sii itoto'aie, ki an'iu, noko'a,
matap'otuk kit annok' ksistsiku'i nitsin'simman.
29 An'iu Nimat'akittappopa: ki itsako'isauaitsitau
ki itsitap'po. 30 Ki matstsik'i itoto'aie ki
mat'anistsiuaie. Ki an'iu nitak'ittappo, nin'a;
ki matsitappo'atsaie. 31 Tima' amoxi Us'satsima
un'ni otsitsi'taniaie? An'istsiauaie, Matom'siua.
Jesus an'istsiuax, kitau'munistopuau
kitsauomai'pisuai Apistotokiua Istsin'naiisinni
publicanix ki mats'akex ai'aksipimiau. 32 Tuk'ka
John  kitsitota'akuau = mokom'otsitappiisinni

istokh'sokui, ki Kkimataumaitoauau'ats: ki
publicanix ki mats'akex au'maituyiauaie: Kki
ksésto'au kitsinis'uai kimatsakoisauaitsitapuaua
kokaumai'toausuai. 33 Okh'tsik  stsik'i
parable, itstsiu' tuks'kimi nin'au, nap'ioyis
Istsin'aim, itsuppipumattomaie Insim'man

min'istsix, ki itsistse'piskunattomaie, ki
itatun'iakiu itsin'iokkeimskaupi, ki spiap'ioyis
itap'istutsimaie, ki itok'kumatokuyiuax
ai'lnsimax ki itsi'pio: 34 Ki otas'tsissi min'ists
otai'akitsetspiésts itup'skuyiuax otap'otomokix
aiinsimax mok'okuyissi istsin'ists. 35 Ki
ai'lnsimax mat'tuyiuax otap'otomok-ix, ki
tuks'ktimi, itauaiak'iauaie, ki stsik'i initsi'auaie,
ki stsik'i okotokix itau'aiakiauaie. 36 Ki
mats'itipskuyiuax stsik'ix otapotomokix: ki
netoi' an'istutuyiauax. 37 Ki sako'okhtsim,
itup'skuyiu okku'i, ki aniu, ak'atsimmimmiau
noko'a, 38 Ki ai'lnsimax otsinno'Gssau
okku'i an'istseiau Am'o otak'sinan; ki,
Oks'enitai, ki noOksinan'attopinaniau otsinan.
39 Ki een'iauaie, ki itsai'tupiksistsiauaie
Insim'man, ki initsi'auaie. 40 - Oto'si
insim'man istsin'aim, Tsa' akanistutuyia'atsax

anniksisk ai'Insimaxk? 41 Anistsiauaie,
ak'sailnaknaiatsistutuyiuax anniks'isk

sauum'itsitappixk, ki ai'akokkumatuyiuax
otsin'simman stsik'ix ai'lnsimax, anniks'isk
aiakokotsiauaie istsin'ists aits'isau. 42 Jesus
an'istsiuax, kikuttomaisauanistopuaiisksix
natoi'sinaksists, OKk'otoki, annok
itsis'tupapiksistautk aiokotoksapiokoiskaiau
netoi'nitsiu koke'i istotom'okotok; am'ok Nin'a
ot'apIstutiksinni ki skaie'tsip noops'pinanists?
43 Un'nikaie = kumut'anistopuau  Spots'im
istsIin'naiisinni ak'otsip ksésto'au ki ak'okotau
noke'tappix, anniks'isk aks'inasiixk. 4“4 Ki
annok' ai'akittututsinnissiuuk annok'
ok'otoki, aksi'ksisiu, ki annok' matap'iuok
ai'akittututsinissiuik  okotoki aksipin'iau.

45 Ki  omuk'atoiapiekuax ki  Pharisees
otokh'tsimsau parables, isksinim'iau osto'auai
umutai'puyisaie. 46 Ki otap'simmosax
mok'sixen0sax, uUs'stunnuyiauax akai'tappix,
tuk'ka 10, 'taiau mok'siprophetsi.

22

1 KI Jesus mat'anistsiuax parables, ki an'iu,
2 Spots'im Istsin'naiisinni netoi'nitsiu tuks'kumi
omux'inau, okuyi otokem'si. 3 Ki itup'skuyiuax
otap'otomokix moksinikOttosaxax anniks'isk
otim'axk: ki matuskak'sipuksipuax. 4 Ki
mats'itupskuyiuax stsik'ix otap'otomokix, ki
an'istsiuax anistok'au anniks'isk Um'axk,
Sat'sik, nikaw'apastutsip nitso'ossin:
nitap'otskinamix ki nitunistakhtsimix
ukainitaiau Uk'okOnaiksistsiiau: Puksipa'atok
okem'sinni. 5 Ki ap'etsimiauaie, ki
oksoku'oauésts itappoiau, tuks'kami
otsin'simman, stsik'l otsit'aumutskotukkipi:
6 Ki stsik'ix mat'tuyiuax otap'otomokix, ki
au'ksistutuyiuax, ki initsiu'ax. 7 Ki omux'ina
otokh'tsimsi, itsis'tsetikkiu: ki itip'skuyiuax
otseén'akemix, ki itsailnakuailstutuyiuax
anniks'isk inik'ixk, ki itsin'simaie
otakap'ioyimoauaie. 8 Itim'anistsiuax
otap'otomokix, uk'aiksistsiu mak'okemsinni,
ki anniks'isk Um'axk matsipumapsiu'ax,
9 Itap'poak moksoku'ists ki kit'okdnaukonoaxk

um'mokau mak'okemsinni. 10 Ki anniks'isk
apotukkixk itsitap'poiau moksoku'ists, ki

ikdnau'moipiauax ot'okdonokonoauax makap'six
ki 6kh'six: ki itsupanis'tsimiau im'max. 11 Ki

omux'ina otsipis'si moks'innodssax ummax,
nannuyiuaie nin'aii ikem'sinni istsiso'k0simi,
mat'supskOsattomaie; 12 Ki an'istsiuaie, Napi'a,
Tsa kanis'tsipipa kitsauomai'stipskOsattosi
ikem'sinni istsiso'’kdsimi? Ki matsepuyiu'ats.
13 Omux'ina itum'anistsiuax otap'otomokix
Is'ksipistok  otsists’ ki  okot'sists, ki
Is'tuppippis, ki satup'iksistsis  ski'natsi;
ak'itstsiu  asain'sinni, ki papux'ekinikani.
14 Akai'tappix nanikottaiau: un'natosimix
mat'toaiau. 15 Itimis'tapuiau Pharisees,
ki  itaultt'unistsiiau  mokitokonimOsauaie
ote'poawsistsaie. 16 Ki ipokitup'skuyiauax
otusksinimatsauauax ki  Herodians, ki
an'istsiauaie, Nin'a, nits'ksinipinan Kkitau'muni
ki kitau'munisksinimatstikki Ap'Istotokiua
oksoku'i, ki kimatsimman'ax matap'pix:
tuk'ka, kimatsatsipats manistip'apitappiipiau.
17 Anik'inan, Tsa Kit'stapa? Okh'siuats
mok'otsiponitasi Caesar, tsOktau mat'Oksiuats?
18 Ki Jesus nan'imaie otsau'okdmotsitappiisuai,
ki an'iu kumauk'saksksinokipuauaiists
kitsiksis'tapokOmotsitappiansuai?

19 Unis'tsinimmokik mixkim, kumut'siponitapi.
Ki ito'tsipotuyiauaie nitai'punasainiini.
20 Ki an'Istsiuax, tukka' am'o ostoksis'a,
ki tikka' osinaksin'ats? 21 An'istsiauaie,

Ceesar otsinan'. Itiim'anistsiuax Kkotok'
Csesar otsinan'ists, ki Ap'istotokiud Kkotok'

otsinan'ists. 22 Otokh'tsimsau _annists'isk
epo'awsistsk itskai'etukkiau, ki itskit'siauaie,

ki oksoku'auai itappo'iau. 23 Neto'ik
ksistsiku'ik, Saducees, anniks'isk an'iisk

matsitstsipats matsipuau'osinni itoto'iauaie,
ki ai'sippootsesattsiauaie, 24 Ki an'iau,
Nin'a, Moses itini'u enis'si nin'au, ki
saiitstsissi pokax, oskun' akokem'attsi'inaii
otokem'an, ki ak'ksistaulttomuyiuaie us'i
pOkax'. 25 Annok' ikit'sikimiau umu'pappiipix;
ki matom'si otokem'attosi, its en'iu, ki
otsal'itstsissi o'kosix itskit'siuaie otokem'an
oskun' mok'okemattosaie: 26 Neto'initsiu
oskiini enis'aie, ki omat'oskuni ki ikit'sikimiau
ikonen'iau. 27 Ki itsako'ieniu ake'u.
28 Matsipuau'osinni tukka' otakokeman'atsaie,
ikit'sikimix? Tuk'ka ikOnau'tuyiauaie.
29 Jesus an'istsiuax. Kitai'patsistutsipuau
kimatsksinipuauésts natoi'sinaksists ki
ototumap'sinni Apistotokiua. 30 Matsipuau'sax
matokemiu'axau matapikau'axau. Ne-
toi'nitsiau Ap'istotokiua otatsim'otokatatsix
Spots'im. 31 Annik' matsipuau'awsinnik
kikuttomisauanistop'ats annik'  Kkitan'iipik
Ap'istotokiud. 32 Nésto'akauk Abraham otsinan
Ap'istotokiua ki Isaac otsinan' Ap'istotokiua, ki
Jacob otsinan' Ap'istotokiua Ap'istotokiuad enix'
matsinan'oauats, sa'kiaitappilx otsinan'oauax
Ap'istotokiua. 33 Ki akai'tappiix otokh'tsimsau

skai'etsimiau otusksinimats'tiksinni. 34 Ki
Pharisees otokh'tsimsau ot'omauputsossax
Saducees, itaultomoi'piotseiau. 35 Ki

tuks'’kimi, lawyer, ai'suppoottsesattsiuaie,
ki as'aksksinnuyiuaie, ki an'iu, 36 Nia'a,
tse'a omuk'o okok'itsimani Istse'poawsists?
37 Jesus an'Istsiuaie, Kitak'ukomimmau,
Nin'a Ap'istotokiua Kkitokonai'uskéttsipoppi,

kitokOonai'staaw, ki kitokOnai'tsitani. 38 Am'oi

matom'iu ki omuk'o epo'awsinni. 3% Ki
pok'iotomi netoi'nitsiu, Kitak'linistikomimmau
kitopokau'pimok kanistuk'omimmospi.

40 Annists'isk na'tokaistsk epo'awsists,
ikdnaukokitsimanists ki prophetix otan'ipists
ikon'itaitsiiésts. 41 QOtsakiaumoi'piotseisau
Pharisees, Jesus suppo'Ottsesattsiuax, 42 Ki
an'iu, Tsa kitstatau'ats Christ? Tukka' oko'atsaie?

An'istsiauaie David okoai'e. 43 An'Istsiuax,
David umut'ainistainikottaupiaie Nin'a,

otanipi, 44 Ap'istotokiua an'istsiuaie nin'a,
netots'li tipo'piit, nok'unistutodsau kikatum'ix
kitsitautiitsekau'pipi? 45 David ninikot'tussi
Nin'a, Tsa otak'anistoko'atsaie? 46 Ki matap'pi
matsitstsipa  mok'okotsitsipsattosi  tuks'kai
epo’'awsinni, ki annik' ksistsiku'ik matap'pi
matokot'sakostuppoottsesattau.

23
1 JESUS itim'sitsipsiuax akai' tapplx
ki otusksinimats'ax, 2 Ki an'iu,
Ai'sinakix ki Pharisees, Moses ot-
siso'pOtsisaie itau'piau: 3 Unnikaie

kitomian'istaniipuai sat'sik ki nistutsik'.
Ki  manistsis'tutsipiau, pinan  is'tutsik:
tuk'ka itan'iau, ki  matsistutukkiu'axau.
4 Issoksis'tsists itau'monimiauésts
soku'ésts mokopa'tosau ki matap'pix
otsistsoauésts itotom'iauésts; ki osto'auai
matakotsistipakiotsim'axauésts tuks'kumi
okit'suauax. 5 OtokoOnap'otuksuauésts
itsistuts'imiauésts moksinnu'yisau matap'pix:
itopux'istutsimiauésts phylacteries, ki

itomux'istutsimésts otsaieno'tuksuauésts,
6 Ki ukome'tsimiauésts oye'tanists
Istotom'iapioylists, ki natoi'apioyists
Istotom'isopotsists. 7 Ki otsitau'pisau
itau'pumaupi aiksemattsini'otseisinni,
ki moks'Inikottosau, Rabbi, Rabbi.
8  Pinis'tsiniktikik =~ Rabbi: tuks'kima
kitsin'aimoaua, Christ: ki  ksésto'au
kitokoOnaix'okoauax. 9 Ki Pini'nikottok
matap'pi, annom' ksok'kum, kin'a; tuks'kima
kin'oaua annok' spots'im itau'piudk.
10 Ki pinitsin'ikiikik Nin'ax: tuks'’kima
kitsin'aimoaua, Christ. 11 Anndk' omux'imok
ksésto'au, kitak'apotomokoau. 12 Annok'
ak'omuxistutosiudk,  aks'inuxistutoau; ki
annok' aksinux'istutosiudk, ak'omuxistutoau.
13 Kitaks'ksinipuau maka'pi ksésto'au ai'sinakix
ki Pharisees, Kitsiksis'tapokdmotsitappiansuai!
Kitsitaiok'iauaiau matap'pix Spots'im
Istsin'naiisinni: ksésto'au kimatsitaipipuau'ats,
ki aiaksipimix  kimats'epokkitsetomauaxau

mok'itsipisau. 14 Kitaks'ksinipuau
maka'pi  ksésto'au  ai'sinakix ki  Phar-
isees, kitsiksis'tapokdmotsitappiansuai!

Nam'akex oko'auésts kitau'attopuaiau, ki
kitaisumiksistapatsimoiikapuau: mis'tupkapii
kitakoku'yisuai. 15 Kitaks'ksinipuau
maka'pi  ksésto'au  ai'sinakix ki  Phar-
isees, kitsiksis'tapokOmotsitappiansuai
kitotka'atau ksok'kum ki omuk'sikimi
kok'itokonoosi tuks'’kuma matap'iua
mokitanis'tsitsitasi kanistsitsi'tawpi
kitaumaitu'yissi,  kanistum'ipuai ksésto'au
Hell oku'yix kitak'anistsistokiailstutoauau.

16 Kitaks'ksinipuau maka'pi ksésto'au
kitsaps'tsiotupinukipuau, kitan'ipuau annok' ak-
itup'ttautiniudok omuk'atoiapioyis matsikiu'ats,
ki annok' akitip'utautniuok omuk'atoiapioylis
Isto'tokuilxkim, aks'istutsimaie!
17 Kitut'tsapspuau, Kkitsaps'tsiipuau: Tsima'
omuk'o. Otoku'iixkim, ki omuk'atoiapioyls
annik' itatsim'mimmiik otoku'iixkim. 18 Ki
annok' akitup'itautniudk altar, matsikiu'ats;
ki annok' akitip'utaulniudk kotuk'sinni
altar itokhits'tsipi, ai'aksistutsimaie.
19 Kitut'tsapspuau, Kkitsaps'tsipuau  Tsima'
omuk'o, kotuk'sinni, ki altar annok'

itatsim'etsimdk =~ kotuk'sinni? = 20 Annok'
aiakitup'utautuniudk  altar, ituputautniu
altar ki mian'isttokhitstsii. 21 Ki anndk'
aiakitup'ttautniudk omuk'atoiapioyls,

itip'ttautiniu omuk'atoiapioyis ki anndk'
iko'attomok. 22 Ki annok' aiakitip'ttautiniuck
spots'  im, itup'ttautiniu  Ap'istotokiud
otspiso'pOtsis ki annok' itokhittaupiuok.
23 Kitaks'ksinipuau makapi ksésto'au ai'sinakix
ki Pharisees, Kkitsiksis'tapokOmotsitappiansuai!
Kitai'ponitasuai mint ki anise ki cummin,
ki Issoku'ists kimatsatsipuauéstsau,
okok'itsimanists, Kim'apiisinni ki au-
mai'tiksinni: am'osts O0kh'si kok'satsOsuaiau;

ki mat'okhsiuats kok staiistutsissuai stsik'ists.
24 Kits' apstsiotipintkipuau, Kkitai'soautsauau

inux'soisksissi, ki Kkitaits'issttimauau camel:
25 Kitaks'ksinipuau maka'pi ksésto'au ai'sinakix
ki Pharisees, Kitsiksis'tapokOmotsitappiansuai!
Kos'a ki saiétso'kosi sauauts'i Kitlis'siipuaiau,
ki  pistots'im  itui'tsiau  minik'otuksinni

ki autt'tseisinni. 26 Kitsaps'tsii  Phar-
isee, matom'siitau  pistots'im  kos'a ki
saiétso'kosa mok'utsitsiksixissi sauauts'i,
27 Kitsaks'ksinipuau maka'pi ksésto'au ai'sinakix
ki Pharisee Kitsiksis'tapokOmotsitappiansuai!
Ksikoken'imanists kine'timanistspuau
ai'0Okhsinipiau  sauauts'istsi, ki  pistots'
im itui'tsiau enix' okin'oauésts
ki makap'ists. 28 Netoi'nitsiii
ksésto'au kito'kOmotsitappilnipuau
matap'pi, ki pistots'im kitotuitskit-
sipuai ksis'tapokOmotsitappiisinni ki
sauum'itsitappiisinni. 29 Kitaks'ksinipuau
maka'pi  ksésto'au  ai'sinakix ki  Phar-
isees, kitsiksis'tapokomotsitappiansuai!
Kitap'istutsipuaiau prophetix oto-
ken'imanoauésts, ki Kkita'nutsistutsipuaiau
mokom'otsitappix otoken'imanoauésts, 30 Ki
kitanipuau nitsa'kiaitappiipinanopi nin'anix
otsa'kiaitappiisau nis'tasauopoksistokemaumunanopiau
prophetix otsa'aptinoauésts. 31 Un'nikaie
kit'auutanipuau, ksésto'autikauk anniks'isk
matap'pixk initsixk' prophetsix o'kosoauax.
32 Tu'itok kin'oauax otsauum'itsitappiisuauésts.

33 Pitseksinax, opix'exinasinna, Tsa'a
kitakanistupis'tapixsattopats Hell
istokok'itsimani? 34 Un'nikaie, sat'sik
kitakittip'skoaiau ksésto'au prophetix, ki
mokok'ietappix ki ai'sinakix: ki stsik'ix
kitax'enitauaiau ki kitiikau'aistauaiau; ki
stsik'ix kitakitsipstustsipis'auaiau kita-

toi'apioyimoauests, ki kitak'auksistutuauaiau
amian'istakap'ioyists otai'akitsipisau:

35 Mokittokh'ittaitsIssi ksésto'au
konau'kOmotsitappiaapuni ksOok'kum
itsai'kimskaii. Abel mokOom'otsitappiua

otsa'apun itupots'tsivaie Zacharias, Barachias
okku'i otsa'apuniaie annok’, Kkitsitsenitauauok
itut'sikatsi omuk'atoiapioyis ki altar.
36 Kitau'munistopuau konai'sistska aunok'

o'tappiisinna akitotu'iésts. 37 Jerusalem,
Jerusalem ksésto'aua kitai'nitauaie
prophetix, ki anniks'isk itup'skuaxk
ksésto'aua ok'otokix kumutauauaiak'iauaiau,
nokstanistsikapumoi'piauopi ko'kosoauax

nipuau'a manistau'moipiopi = o'kosix ki
kimat'0khsitsipuau'ats! 38 Sat'sik, Koko'auai
nam'itaitsiu Kkit'skitomoko. 39 Kitan'istopuau,
Issoots'i kimatakainokipuaua sauanenoainiki
Atsim'siu annok' paiuksipu'dk Ap'istotokiua
otsin'ikGsim.

24
1 KI Jesus itsux'iu ki itsis'tupaatomaie
omuk'atoiapioyls ki otliisksinimatsax
itoto'iauaie mokanis'tsinnomodsauaie
omuk'atoiapioyls Istap'istutiksinni. 2 Ki
Jesus an'istsiuax kikuttaisauainipuauastsau
konai'istsk? Kitau'munistopuau, matak-
skit'aupa okotoki mokstaiina'piksistosi.
3 Otsit'tokhitaupissi nitum'moyi Olives,
usksinimats'ax isimitoto'iauaie, ki an'iau,
Anik'Inan Tsanistsis' akanistsiu'astsau? Ki
tsa akanistsiu'a Kkitsipuksipusinni, ki pun-
sksok'kuasisi? 4 Ki Jesus an'Istsiuax Iskskats'tk
kokstaipistsiksistutu'yisuai. > Akai'tappix
ak'utsitotoiau nitsin'ikdsim ki ak'aniau Christ

nésto'akauk; ki  ak'sipistsiksistutuyiauax
akai'tappix. 6 Ki Kkitakokhtsimattopuaii
auakaw'tseisists ki mak'auakawtseisists:
Sats'sik  koOkstai'apaitsitasuai; konai'istsk
ak'itstsiau; ki umut'aketsinikawpi mato-
moto'ats. 7 Aiok'auaua aksipua'tseiau

aiokauai'i ki nin'naiisinni aksipua'atomiau
nin'naiisinni; ki ak'unnatosiu aau'0ssinni,
ki ak'itstsiu okh'tokosists, ki ksok'kuma
otaks'ikauopiisists, ki akokoOnau'toitstsiiau.
8 Am'osts Istokonau'mutipipuinawkuyii' sists.
9 Kitakaumiuts'kakipuau kokitapauksistutoksi,

ki kitaks'enikoaiau: ki konai'okauaua
kumutaks'tsimmimmokoau nitsin'ikosim.
10 Ki  akai'tappix  akistskimskukiau ki
akaumuts'katseiau, ki akau'kimotseiau.

1 Ki akaiém'ix  ksis'tapsix  prophetix
aksipuauiau ki aksipisksis'tutuyiuax. 12 Ki
sauo'’kOmotsitappiisinni otakau'osi, akai'tappix
otikome'tliiksuaii akstuyiuaie. 13 Ki annok'
eikak'Tmaudk umuk'itsipi aksikOmotse'piau.
14 Ki am'ok nin'naiisinni istokh'sitsiniksinni
ak'anistop  konus'ksokkum, konai'okoaua
moks'ksiniisauaie; ki umuk'itsipi ak'otimitoto.
15 Ninim'Innoainiki  us'tsimetsipi  Daniel
otan'istopi atsim'apii Istai'puyissi (annok'
an'istomok unnists'ksinissi:) 16 Anniks'isk
Judeea itau'pixk unnianistitupoks'kasau
nitum'moists: 17 Annok' itokh'itaupiudk oko'ai
pinunists'inissaatos mok'sauautsissi  itsip-
sts'tsii oko'ai: 18 Anndk' Insimman itau'piudk
pinut'inistsskos mok'otsissi otsistotos'ists.
19 Anniks'isk ipitap'piixk ki us'takataxk
aksksinimiau makapi annists'ists ksistsiku'ists!

20 Atsimoiikak kok'stautsimutasuai
stuyissi, ki Issik'opiiksistsikui. 21 Annik'
omux'ipulnasinni ak'itstsiu, istsitsis'si
ksok'kuim, ki annok' manists'ipuinapspi,
aksis'tupunistsipuinapsiu, ki Is'sotsk
matakotﬂmanistsipuinapsiu'ats 22 Ki

annists'ists_ksistsiku'ists sauun'natsistutsisésts
mat'akitstsipa matap'pi  itsikomotse'piaiau;

aumai'tukkixk, osto'auai itunnats'istutsimeésts

annists'Ists ksistsikqists. _ 23 Kumlts'tsiki
matap'pi  kitai'akaniki = Sum'mis, am'auk
Christ, ki om'auk; pinau'maitos.

24 Ksis'tapsix Christix akitsipuau'iau ki
ksis'tapsix prophetix, ki akanis'tsinnukiau
omuk'apstosists ki  pisats'kasists; ki
iklim'itstsiki aks'ipistsiksistutuyiauax
aumai'tikkixk. 25 Sat'sik, kikau'anistopuau.
26 Kim'anistsenikiau sat'sit ksis'tapsksokkuyi
un'amauk; pini'tappoat; Sa'sit, simiap'ioyists
un'amauk; pinaumai'tikkik. 27 Ksistsikum'
manisttotsipuksipupi umut'autstsipi
apindk'kuyi, ki manistsitipiktiinatspi ame'totsi;
netoi' ak'liniststsiu nin'au okku'i otos'aie.
28 Miksinii otsits'tsipi, in'nim pi'tax akomooi'iau.
29 Annists'ists ksistsiku'Istsk Istsipu'Inasists
otaiksiuos'au, nato'si akski'lnum, ki
kokum'ikestim matakanakimauats, ki
kok'atosix  akotots'Inissiau, ki  spotsim
otsis'kOpsinni akautt'apixip: 30 Ki Nin'aua
okku'i otap'stosinni akitsinakoaie spots'im: ki
ksok'kum IstokOnai'tappix ak'otimauyesiau,
ki aks'innoyeiau Nin'au okku'i spotsim
istsIssoksis'tsikulsts itsipsts'otosi, otimap'sinni
ki omuxik'kinnasinni akopoto. 31 Ki

ak'itupskuyiuax otatsim'otokatatsix

ak‘sok31kk1ax ki aumai'tukkixk akitoto-
moi'pilauax, nissoo'Ists sopu'ists ki spots'im

umuk'itsipi: 32 Annok', isksinik parable
omux'inistsis; okun'iksi otsa'’kiukkinisissi,
ki  otsuio'pokassi, kitsksinipuau nepu'yl
itasts'tsiu; 33 Neto'i maks'inimenoainiki
annists'isk, Isksinik, mokaststsissi, ito'to
okh'sepistanists. 34 Kitau'munistopuau
am'oi o'tappiisinaii mataksistapu'ats otsauo-
maisupanis'tsiosau annists'isk. 35 Spots'im
ki ksOk'kum ak'eitsinikau, ki nitse'poawsists
matakeitsinikau'éstsau. 36 Annik' ksistsiku'ik
ki annik' itai'ksistsikumiopik matsksinim'ats
matap'pi, Spots'im Istso'tokatatsix
matsksinim'axauaie, Nin'a nits'ksinimaie.
37 Noe otsiksis'tsikumists manistsi'piésts,

netoi' ak'anisttsiiésts Nin'au okku'i oto'saie
38 Otsauomo'konaiokkeuasi ksOkkum
manistau'yipiau ki manistai'simipiau,

manistok'kemipiau  manista'pikottukkipiau,
itip'itsiu annik' ksistsikuik, Noe
otsit'suppopissi  akh'iosatsis. 39 Ki
matsksinim'axau otsauomo'kOnaiokkeuasi
ki itsau'inakuaiistutuaiau; netoi' ak'anistsiu
Nin'au okku'i oto'saie. 40 Natsitappiix
akotlimitau'piiau insim'man: nituks'kumi
ak'otoau, ki stsik'i ak'skitau. 4! Natsitappiix
akex' akitaipik'iakiau; nituks'’kumi ak'otoau,
ki stsik'i ak'skitau. 42 Un'nikaie mokokik:
kimats'ksinipuau annik' itai'ksistsikumiopik
kitsin'aimoau otai'akitotopik. 43 Am'oka
Isksinik', Napioyis istokhsin'aud otsksinim'opi
annik'’ itai'ksistsikumiopik otai'akitotosi

komos'iepitsiua Is'taituskskumiuopi,
Istai'saiepukitsetsimopi oko'ai Istokitsim'i
mokopokse'isaie. 4 Un'nikaie

uk'aistippuiapistotosik; Kitsit'sisauaitsitatopuai,
Nin'au okku'i ak'itoto. 45 Tlukka' aumai'tiukki
ap'otukkiua, ki mokok'i apotukkiua annok'
otsin'aim otinaiats'okOk oko'ai istsitappim'ix,

mok'okOomotokotdosax = otso'0sinoauésts?
46 Atsim'siu annok ap'otukkiuok,
otsin‘aim  oto'saie  otak'okonokaie = netol'
it'Unistsistutsimaie. 47 Kitau'munistopuau,

akokonitainaidts'iuaie otokOnai'manists. 48 Ki
ann0k sauum'itapotikkiudk, makotots'anissi

u'skéttsipoppi ai'simsiu nitsin'aim; 49 Ki
makaumutiupauaiak'itissi ot'opokapotikkimax,
ki makopoks'oyimussi ki mak'opoksimimiissi
ai'simix; 50 Anndk' ap'otukkiudk otsin'aim ak'oto
annik' kustsiku'ik otsauomusks'ktiimosaie, ki an-
nik' itai'ksistsikumiopik otsauomus'ksinniissi,
51 Ki  akaiaketsin'iuaie, ki  aiakokot-
siuaie mok'itaupissaie otsitau'pipiax
ksistapokOmotsitappiansix: annim' ak'itstsiu
asain'sinni ki satse'kinani.

25

1 SPOTS' IM Istsin'naiisinni ake-
tum'anistsiau ke'pix ake'kuax, anniks'isk
mat'tuyixk ot'anakimatsuauésts, ki itsux'iau
mokota'tsemoOsau annok' ai'akokemiudk. 2 Ki
nis'itsix mokodk'iau, ki nis'itsix mat'tsapsiau.
3 Anniks'isk mat'tsapsixk nito'tsimiau
ot'anakimatsuauésts, ki, mattotikkiu'axau
okke'anakimatsis: 4 Ki mokok'ixk ipok'iotscmiau
otanakimatsuauésts okke'anakimatsis,

kos'ix itsup'pitukkiau. 5  Annok'
ai'akokkemiudk otai'simsi, ikOnai'okano'piiau
ki  ikoOnai'okax. 6 Ki itut'sikiikokoi
ikum'itistutsip, sat'sik, ak'okemiua
ai'puksipu; Suksik' kokotatsemossuai.
7 ItimokoOnaipuau'iau am'ox ake'kuax, ki
ikOn'itaisippasuyinikiau otanakimatsuauésts.
8 Ki mat'tsapsix an'istsiauax mokok'ix,
kok'inan  kitok'keanakimatsuai; tuk'ka,
nitan'akimatsinanésts Uk'aiitsinikaiau. 9 Ki
mokok'ix an'istsiauax, Sa; matakakauo'ats
kséstin'un: Is'tapuk  aumuts'kotukkix
kok'opumattosuai. 10 Ki otsakiaitapposau
mok'opumattosau, aiakokemi ito'to; ki
anniks'isk sopuiap'istotosixk ipok'sipimiauaie
okkem'sinni: ki ai'okip. 11 Sako'okhtsi
mat'tsapsix nokut'otoiau ki an'iau, Nin'a,
nin'a, Kkauai'pixikinan. 12 Ki an'istsiuvax,
kitau'munistopuau kimats'ksinopuauats.
13 Un'nikaie mokokik', tiuk'ka, kimats'
ksinipuauats annik'’ ksistsiku'ik ki
annik' itai'ksistsikumiopik Nin'au okku'i
otai'akitotopik. 14 Spots'im istsin'naiisinni
netum'anistsiu nin'au annok' piuo'ok, ki
ninikot'tsiuax otap'otomokix, ki ikotsiu'ax
otsinan'ists. 15 Ki tuks'kai ikotsiu'aie nisitsi'i
itawk'pumaupix ki stsik'i na'tokai, ki stsik'i
nituks'kai; ki LkoOnai'tappix itanistokotsiu'ax
manist'okotsistutsipiau; ki itau'matto.
16 Annok' ikuyiu'ok nisitsi'i itawk'pumaupix
itsis'tapu, ki itau'mutskotukkiu, ki ikuyiu'
stsik'ix nisitsix itawk'pumaupix. 17 Ki
netoi annok' ikuyiu'dk na'tokumi, ikuyiu'

stsik'ix na'tokiimix. 18 Ki anndk' ikuyiu'ok
nituks'’kimi itsis'tapu, ki itatun'akiu
ksOk'kum, ki  ai'ksasattomaie  otsin'aim
otsixkimim'iaie. 19 Otai'simmosi, am'ox
ap'otukkix otsin'aimoauai itoto'yiinai, ki
ipokoks'tukimiuax. 20 Ki annok ikuyiu'ck
nisitsi'i itawk'pumaupix ito'to ki ito'tsipatopiau
stsik'ix nisitsix itawk'pumaupix, ki an'iu, Nin'a,
kit'okok nisitsi'i itawk'pumaupix: Sat'sit ni-
tokuinan' matsis'itsix. 21 Otsin'aim an'istsiuaie,
kitokhs'istututukki, Okhs'apotukkiua ki

emun'apotukkiua: kitse'muntussatsipiau
un'natosésts, kitakinaj'atso =~ akauo'iésts:
Kitsin'aim otse'tametuksinni Istsipi'it.

22 Annok' iku'yiu6k natokim itawk'pumaupix
ito'to ki an'iu, Nin'a, Kkit'okok natokumi
itawk'pumaupix: Sat'sit, nimat'okuinani
mats'istokai itawk'pumaupix. 23 OtsIin'aim
an'istsiuaie, kitokhs'istutukki, okhs'apotikkiua
ki emin'apotikkiua; Kkitse'muntssatsipiau
un'natosésts, kitakinai'atso akauo'iésts:
Kitsin'aim otse'tametuksinni Istsipi'it.
24 Annok' ikuyiu'ck tuks'kimi itawk'pumaupi
ito'to ki an'iu, Nin'a Kkits'ksino ksésto'a
kitse'lnai, kikut'tomaisuppipumattopi
kitai'pokiaki, ki kikuttomauanit'apixipi
kitomoi'pitukki; 25 Ki nitsiko'pum, ki
nitsit'tappo ki  nitai'ksasattop  ksok'kum
kitsinana itawk'pumaupi:  Sat'sit, Kkitsinan.
26 Otsin'aim an'Istsiuaie, kitsauum'apotikkiua
ki kitsistap'apotukkiua, kitsksinoki
nitai'pokiaki nikuttomai'suppipumattopi, ki
nitomoi'pitukki, ni  kuttomauanit'apixipi:
27 Kumaukstauokotaiisksixau

au'awtsoomutskotukkix nitsix'kimimix, ki
nitsitotopi nok'staitokuyitopi nitsinan'ix ki

umut'okuyesix. 28 Mattomok'aie itawk'pumaupi,
ki kotok' annok iku'yiuok ke'pix itawk' pumaupix.
29 Anniks'isk iku'yixk ak'okotaiau, ki otaksi-
nanoaiau akauo'i: ki anndk' itsau'okuyiudk
ak'otomoau  annik' ooko'dsinik. 30 Ki
Istup'satupiksistsis ap'otukkiud itsau'okuyiua
ski'natsii: ak'itstsiu asain'sinni ki satse'kinani.
31 Otak'itotosi Nin'au okku'i otstsa'pinasinni
ipokom'dssau otokonatsim'otokatatsix,
ak'otimotokhitaupiu otsistsapisso'p0tsis: 32 Ki
akokodnipotamoi'piaiau ikonai'okauaua: ki
aiakanistaiaketaipiksistaiau emuk'ikinaikutn
manistai'aketaipiksistopiax = emuk'ikinax ki
apomuk'ikinax: 33 Ki akotliplIpiuax emuk'ikinax
onet'otsis ki ap'omukikinax otse'aksissauotsis.

34 Omux'ina akotim'anistsiuax anniks'isk one-
totsis itau'pixk, Puk'sipuk, Nin'a otatsims'imix, ki

nin'naiisinni matsik' annik' kitapistutomokiiik,
otsauomap'astutoossi ksok'kum. 35 Nitse'nots,
ki kit'okokipuau aau'osin; nitse'naki,
ki  Kkitsit'tutokokipuau: nitsi'piitappi, ki
kito'tokipuau: 36 Nimatsistotospa, ki
kitsis'totosatskokipuau; nitokh'tokos, ki
kitsipis'kotokipuau; itai'okiakiopi nitsitau'pi,
ki Kkitsittotaakipuau. 37 Mokom'otsitappix
akotum'anistsiauaie, Nin'a, tsanistsi'i kit sits'
In o pin an kitau'nots, ki Kkits is' so pi Q an?
Ki kitse'naki, ki Kkitiitakopinan. 38 Tsanistsi'i
kitsits'inopinan, Kitsi'piitappiisi ki kito'tosinin?
Ki kimatsistotospa, ki Kitsistotos'atskopinan?
39 Tsanistsi'i kitsits'Inopinan kitai'okhtokos, ki



ST. MATTHEW 25:40 Ixxxii ST. MATTHEW 26:3

kitsitau'pissi itai'okiakiopi ki kitsito'taatosinan?
40 Ki omux'ina ak'anistsiuax, ki-
tau'munistopuau kanistitupistutsipuai
tuks'’kima inux'tsima am'ox nix'okoax, Ki-
tanists'istutomokipuau. 4! Akotim'anistsiuax
anniks'isk ote'aksisautsis itau'pixk, Iis'tapuk
emutskax mokseinsau, Uusksustsinasii is'tapuk,

ek'aiseputsistotomoiiauax au'tutsokiua
ki oto'tokatatsix: 42 Tuk'ka, nitau'nots,
ki  kimatsissok'ipuaua: nitse'naki, ki
kimat'tutukkokipuaua: 43 Nitsi'pitappi,
ki kimat'otokipuau: nimats'istotospa,
ki kimatsistotosats'kokipuaua: ni-
tokh'tokos, ki  nitsitau'pi  itai'okiakiopi,
ki kimat'sipiskotokipuaua. 44 QOsto'auai
ak'otumanistsiiauaie, Nin'a Tsanistsi'i

kitsits'inopinan kitau'nots, ki Kkitse'naksi, ki
kit'sipitappisi, ki kitokh'tokosi, ki Kkitsitaupissi
itai'okiakiopi kokstaikawk'anistotdsinan?
45 Ai'akotimanistsiuax, kitau'munistopu
au kanist'saiitupistutsipuai tuks'’kima
inuxtsima amox, kimat'anistsistutomokipuaua.
46 Ki am'oxi aksistupitappo'iau
usk'sitauksistototspi: ki mokom'otsitappix
akittappoiau usk'sipaitappiisinni.

26

1 KI itunistsiu, Jesus otaiksiste'poattosésts
am'osts epo'awsists, itun'istsiuax
otiisksinimatsax, 2 Kitsksinipuau
aisto'kussi ksistsiku'ists ak'itstsiu
passover, ki Nin'au okka'i itaumuts'kau
mok'itsiksistox0si. 3 Omuk'atoiapiekuax,
ki aisinakix, ki matap'pix otsin'aimoauax

itimitipaumooiau sp'a‘toiapiekutn
Caiaphas oko'aii. 4 Ki ai'sitsipsattseiau
mok'anistokotsisimmiotodsauaie Jesus, ki
mok'itsenitosauaie. 5 Ki an'iau, pinits'tsis
oye'tani Istsiksis'tsikui 0Okskaklmistsikiniau
matap'pix. 6 Jesus otsitau'pissi Bethany, Simon
leper oko'ai otsitsipsts'taupissi, 7 Ake'ua
itoto'aie, ipa'tukkiu alabaster atuxak'sin
puye' itsup'patomaie, akai'inxkimasiuaie, Kki
otau'yisaie itsita'suyininmaie otokon'iaie. 8 Ki
otuksinimats'ax otsinis'saxaie, istse'tukkiax,

ki an'iau mauk'etsinikatopi? 9 Am'ok
ipum'atotopi Is'taiekekailxkimasiuopi,
ki kim'atapsix Is'tauokotauopiauaie.

10 Jesus otokh'tsimsi, an'istsivax,  ku-
mauk'sauaiksixinoauaiisksix ake'ua 0okh'siu
nitapistutu'yipi. 11 Kseésto'au, kimatapsix
kitusk'sauopoksemokoaiau; ki nésto'a
kimat'isksauopoksemokipuaua. 12 Am'ok
puye' nostum'i otsita'suyinissi itsistuts'imaie
mokitsopuiapistutuyissi nokitak'itsasi.
13 Kitau'munistopuau am'oi Okhs'itsiniksinni
amianistan'istopi konus'ksokkuma, am'ok,
am'o ake'ud otap'istutsipi ak'litanistomaie,
mok'itusksinoosi. 14 Na'tsikoputsix,
tuks'’kima, anistau Judas Iscariot, itappo
omuk'atoiapiekuax, 15 Ki an'iu, tsanistap'pi

kitak'okokipuaii, ki nitakitip'omutskau
ksésto'au? Ki nitsi'tuyiauaie niip'pii
ksixix'kimix. 16 Ki annik' itot'apsatsim

mok'itamutskosaie. 17 Ke'tani kut'taikoputstsii,
istotom'iksis'tsikui, ~usksinimats'ax itoto'iau
Jesus, ki an'istsiauaie, Tse'a Kkit'stapa

kok'sopuiapistutosinan kok'kitsoyisi
passover? 18 Ki an'iu is'tapuk akap'ioyis,
ki omuma nin‘auuma anistok', Nin'a,
an'iu, nitsiksistsikum'i  aststsi'u: koko'ai
nitus'ksinimatsax nitak'opoksoyimaiau
passover. % Ki usksinimats'ax
manistan'istopiax itan'isttutsimiax; ki
itso'poutsistutsimiau  passover. 20 Ki
otau'tukkusi, ipokitau'pimiuax na'tsikoputsix.
21 Ki otau'yisau, an'iu, kitau'munistopuau
Etzlks'kﬁmé ksésto'au _ kitakaumuts'kauki,

Ki eks'kaiikikin'etukkiau, ki
ikdnau'mutupanistsiauaie, Nin'a
nésto'akats? 23 Ki an'iu, annok okit'sis
nitopoksistapimakemauok kos'i ni-

takaumuts'kauk. 24 Nin'au okku'i itanists'itappo
nitsin‘awpi: ak'itipokapiu annok' nin‘'audk
imuts'kaiudk Nin'au okku'i! Kut'taipokaiiuopi
annok' nin'audk, is'tadkhsiuopi. 25 Judas
anni'isk itse'mutskaukisk, itim'anistsiuaie,
Nin'a nésto'akats? An'istsiuaie, kitan'i.
26 Ki otau'yisau Jesus ito'tsimaie Kke'tani
ki itatsim'Istutsimaie, ki itaumin'imaie, Kki
ikotsiu'ax usksinimats'ax, ki an'iu, Matsik',
oyik'; am'oiauk nostim'i. 27 Ki mat'tuyiuaie
kos'i ki thanks ikotuk'kiu, ki ikotsiu'ax, ki
an'iu konai'simattok; 28 Am'okauk nitsa'apun,
mananists'etoksinni itup'itsiu itsai'kimskau
akai'tappix otsauum'itsitappiisuauésts
mok'sinisésts. 29 Ki kitan'istopuau
nimatakutsimattopa am'ok miniokke
sauomo'pokitsipstsimattominaniki manis'si
nin'‘a ots'Innalisinni. 30 Ki otinik'sau
natoi'iniksinni itip'suxiau nitum'moyi

Olives. 31 Jesus itum'anistsiuax, nésto'a
kitak'okonusskimskukipuau annok'a
koko'ika: tuk'ka, sin'aip, nitak'auaiakiau
annok'  usks'kumiudk  emuk'ikinax, ki
ot'omukikinauasinna Isto'mukikinax
akuneto'iau. 32 Aiksistatsipuau'eniki
kitakitipotoma'topuau Galilee. 33 Peter
an'istsiuaie, ikum'okonustsskimskukissau
ksésto'a, nimat'akistsskimskukipa. 3% Jesus
an'istsiuaie, kitau'munisto, Annok'’
koko'ik otsauomit'awkkumsi nipuau'a
nioks' kai kitakani kimatsksinok'ipa.
35 Peter an'Istsiuaie oOkskakiimopoks'eniop,
nimat'akanipa kimatsksinopa; neto'i
ikdnau'aniiax Usksinimats'ax. 36 Jesus
itimitipopokomiuax Gethsemane an'istop,
ki an'istsiuax otusksinimatsax, annom’
stau'pik, nitakittappo omim' nokitut'tsimoiikasi.
37 Ki mat'tuyiuax  Peter, ki Zebedee
otsistok'iokuyix, ki itaumutupikikin'etukki
ki itau'mutipeikapitsitau. 38 Itim'anistsiuax
nitsitupikikinetukki e'Insinni: annom' stau'pik,
ki ok'ittiskskatukkiop. 39 Ki pa'tsiistiipaatsiuax,
ki isstokopi'u ostoksis', ki itut'tsimoiikau

ki  an'y, Nin'a, = ikim'okotsitstsissi
am'oi kos'a unnianistis'tupipoto0ssi;
nimatakitsitan'ats, ksésto'a kitak'itsitan.

40 Ki matskitoto'ax otusksinimats'ax, ki
ikon'oyiuax oto'kaniax, ki an'istsiuaie Peter,

Awx'ats? Kikuttaukotuskskimmokipa
tuks'kai itai'ksistsikumiopi? 4! Mokok'etsik
ki a'tsimoiikak, kokstaitsipissuai
Issaks'ksinuksinni; sta'aw itsitsi'tatomaie ki
ix'isakuyi matsi'uats. 42 Ki mats'istapu ki

itut'tsimoiikau, ki an'iu, Nin'a, am'oi kos'a sauo-
mot'aisimmieniki sauomis'tupipotomokoeniki,
kitak'itsitan. 43 Ki mat'oto ki mat'okonoyiuax
otsok'asax: tuk'ka Issoksim'au o0ps'puauax.
44 Ki itskitsiuax, ki mats'istapu, ki
nioks'kai itut'tsimoiikau, ki netoi' au'aniu.
45 Ttim'itotoiax otlisksinimats'ax ki an'istsiuax
okak' annok, ki issik'sistsikok: sat'sik
aststsiu'  itai'ksistsikumiopix, ki Nin'au
okku'i itup'aumutskau sauum'itsitappix
otsu'auésts. 46 Nipuak', okittappau'op:
annok’ nitakaumuts'kaukdok aststsiu'.
47 Ki otsa'’kiai epuyissi, Sat'sik, Judas,
na'tsikoputsix tuks'’kuma ito'to ki akai'tappix
ipokom'iauaie inus'stoanix ki soOksls'tsists

ipa'tukkix, itototoiau  omuk'atoiapiekuax
ki matap'pix otsin'aimoauax. 4% Ki annok'
imuts'kaludkaie ikotsiu'ax apsto'sinni,

ki an'iu, annok' nitak'sinnauskippaudk,
an'ndékauk: mi'eenok. 49 Ki ikom'itoto Jesus,
ki aniu, Hail, Nin'a; ki itsin'nauskippiuaie.
50 Ki Jesus an'istsiuaie, Napi'd, ku-
mauk'sipuksipuksiks? Itumitoto'iauaie
ki een'iauaie Jesus, ki  mat'tuyiauaie.
51 Ki sat' sit, anniks'isk ipokom'iskaie
Jesus, tuks'kiima itsittpikins'tsakiuaie
otsin'usstoan itsau'tuyiuaie, ki sp'a‘toiapiekutn
tuks'kiimi otap'automok ot'auaiakiokaie,
ki kok'sinimaie okhtok'isaie. 52 Jesus
itum'anistsiuaie, Kkitsin'usstoana otsits'tsipi
Iststsi'ls; anniks'isk matap'pixk mat'tuyixk
inus'stoan, inus'stoan itax'enittaiau. 53 Kit'stapa
nokuttokotsitip'atsimoiikani nin'a, ki

annok'  nok'okuyissi  otsitsksistsikoputsix
legionix  otatsim'otokatatsix? >4 Tsa
akokototumunistsistutsipa natoi'sinaksists,
mok'itinistsissi? 55 Neto'ik
itai'ksistsikumiopik Jesus an'istsiuax
akai'tappix, kikut'anistsipuksipa'akipuaua
kanist'sitappopuau komos'iepitsi annok'
pa'tuikkiudk  inus'stoax ki = sOksis'tsists,

kok'otoksuai? Anis'tsiksistsikuists
kitopokau'pimopuau omuk'atoiapioyls
kokusksinimats'opuau ki kimat-
seen'okipuaua. 56 Ki am'ostsk
ikOnailstutsipi moks'entupanistosau prophetix
osInak'suauésts. Ikdonusksinimatsax
itum'skittsiiau ki ai'tsimmutaiau. 57 Ki

anniks'isk  een'ixkaie Jesus itupipiauaie
Caiaphas, sp'atoiapiekutin, itomoi'piawpiau
ai'sinakix ki omuks'Imix nin'ax.
58 Ki Peter piaaputsitipa'tseuaie
sp'atoiapiekutun oko'ai, kiitsipim' ki
ipokau'pimiuax ap'otukkix mokitokOonai'nisi.
59 Annok’, omuk'atoiapiekuax ki
omuks'imix nin'ax ki ikonau'kokitsimax,
Istup'iksistapenupanissinni ap'satsimiau
moks'enitdsauaie Jesus; 60 Ki matokonim'axau;
otsito'tosax  akai'tappix aiksistapenupanix,
matokonim'axau. Sako'okhtsim ito'tolau
na'tsitappiix ai'tapksisenupanix, 61  Ki
an'iau, am'o nin'au an'iu nitokot'optiksinip
Ap'istotok'iua otatoi'apioyis ki ni-
tokot'sokapistutsip nioks'kai ksistsiku'i. 62 Ki
Sp'atoi'apiekutin itsipuau’, ki an'istsiuaie,
kitakstaie'puyipa? Tsanistapiu'a am'ox
kitse'ntipanipiau? 63 Ki Jesus matsepuyiu'ats. Ki

Sp'atoi'apiekutin mat'anistsiuaie, kita'tautunisto
Ap'istotokiua  ipai'tappiiud,  kok'aniksinan
ikim'imeniki Christ, Ap'istotokiua okku'i
64 Jesus an'istsiuaie, kitsemuniani; ki
kitan'isto sako'okhtsim kitaks'Inoauai'ini
Nin'au okku'i, otsitau'pissi  otumap'sinni
Istset'otsisi ki umutsipuk'sipusi  Spots'im

Istsisoksis'tsikuists. 65 Sp'atoi'apiekutin
itimai'pinotsimésts otsistotos'Ists ki
an'iu, itipepo'atomaie Ap'istotokiug;
nitak'otsikipinana stsik'ix e'énupanix? Sat'sik,
kikai'okhtoauau oksis'tapinikottsimani.
66 Tsa kit'stapuaua? An'iau, moks'einsi.
67 Itum'itaisokuttuttsiauaie ostoksis'aie,

ki oto'auésts itsitauaiak'iauaie: ki stsik'ix
omi'tsixikinstspuauésts itsitauaiak'iauaie. 68 Ki
an'iau, ksésto'a Christ e'éntupanikinan, Tukka'
kitauaiak'ioka? 69 Annok' Peter sauauts'im
itau'piu, istokitsim'i pistots'im: ki ake'kuun
itoto'aie, ki an'iu, ksésto'a kitopokom'au Jesus
Galilee istsitappim'i. 70 Ki paiot'anistsiuax
matap'pix nimatsksinoau'ats nimatsksinipa
kitan'ipi 71 Ki otsitup'suxsi Kkitsim'iapioyis,
stsik'i ake'kuun nan'nuyenaie ki an'istsiuax
anniks'isk matap'pixk itau'pixk, ani'o nin'au
nokut'opoksimiuaie Jesus, Nazareth istsitap-
pim'i. 72 Ki mata'toliniu, ki an'iu, nimatsksin
oau'ats nin'au. 73 Ki otai'pistsiksisimmosi
anniks'isk itai'puyixk itoto'iauaie, ki
an'istsiauaie Peter, E'muniu, ksésto'akauk
tuks'’kima:  kitse'poawsists Kkitse'€énupaniki.
74 [timaumutupipako'sinepuyiu, ki
itaumutiputau'lniu, nimats'ksinoau'ats

nin'au. Ki nipuau'a sokit'okumiu. 75 Ki Peter
Isksinim'aie Jesus ote'poawsinniaie, annik’
itanis'tsivaie, = otsauomokh'’kumsi nipuau'a

nioks'kai kitak'ani kimatsksinokipats. Ki
itsux'iu, ki itsok'auasainiu.
27

1 OTAP'INOKKUSI, koénau'mikatoiapiekuax
ki matap'pix otsin'aimoauax itup'okokitsimaiau
Jesus moks'enitdsauaie; 2 Ki
otai'isksipistOssauaie, itunistuppip'iauaie, ki
itip'aumutskaiauaie Pontius Pilate, anni'isk
ninai'isk. 3 Judas, anni'isk otse'mutskaukisk,
otsinno'Osaie, otanis'sax moks'einsi,
itsisauai'tsitau, ki mat'skittotsipotuyiuax
omuk'atoiapiekuax ki omuks'imix
nin'ax nilp'pix ksixix'kimix, 4 Ki an'iu,
nikai'sauumitsitappi nitse'mutskatop
mokom'otsaaplinni.  Ki an'iau, Tsanistappi
nitokanistappikipinan'a? Ksésto'a
kitak'satsip. 5 Ki itsipsts'Istupapiksistsiuax
ksixix'kimix omuk'atoiapioyis, ki itsis'tapu,
ki itsiko'kopsiu. 6 Ki omiuk'atoiapiekuax
mat'tuyiauax ksixix'kimix, ki an'iau,
matokhsiu'ats oOk'itsuppitsdsau atsim'isokaiis,
tuk'ka aa'punni ipum’attomiau. 7 Ki
itau'’kokotomotseiau ki itopum'attomiau
potter otsin'simman, pie'tappix mok'itstsosau.
8 Un'nikaie itisks'unnistainikottop a'aplnni
Istsin'simman. 9 Itimeénupanistomaie
annik' otan'ipikaie Jeremy prophet, ki
an'iu, Ki mat'tuyiauax nilp'pix Kksixix'kimix,
umutopum'attopiaie anndk' Israel itiniau Unni

mokanistsixkimasi; 10 Ki itopum'attomiauaie
potter otsin'simman, nanistun'ik Ap'istotokiua.
11 Ki Jesus paio'tsipuyimiuaie, nin'aii; ki nin'aua
ai'suppoottsesattsiuaie, ki an'iu kikutam'ipa
Jews otsin'aimoauai? Ki Jesus an'istsiuaie,
kitan'i. 12 Ki Omuk'atoiapiekuax ki omux'inax
ote'énipanistdsauaie, matsepuyiu'ats. 13 Pilate
itim'anistsiuaie, kikuttaisauokhtoau'axau
akauo'yi  kitse'nupanikoists? 4 Ki
tuks'kai epo'awsin matanistsiu'atsaie;
ki Nin'auda eik'skaiettikkiu. 15 Annok’
oye'tani nin‘aua itusksaipotoyiuaie
tukskim'i eén'naii ot'statauaie matap'pix.
16 Annik/, nannan'attsiau tuks'’kumi
eén'naii, Barabbas an'istau. 17 Un'nikaie
otokOnau'moosax, Pilate itunis'tsiuax,
Tukka' kit'stataua koks'ipotomosuai?
Tsoktau Barabbas, tsOktau Jesus, annok'
anistau6k Christ? 18 Tuk'ka isksinim'aie
umutsiksissat'siu0sau, itaumuts'kau.
19 Otsitau'pissi okok'itsimani Istsiso'potsis,
otokem'an ituput'okottsiuaie ki an'Istsiuaie,
pinotokan'istappikit om'a mokom'otsitappiua:
tuk'ka akauo'iésts nit'okuyipists pu'inasists
ni'papaukanists annok' ksistsiku'ik, osto'l
itots'tsiésts. 20 Ki omuk'atoiapiekuax ki
omux'inax eikakimattsiauax matap'pix
mok'aukOmonistosauaie Barabbas, ki Jesus
moks'einsaie. 2! Nin'aud an'istsiuax, Tukka'
na'tokimix Kkitstatauau'a koks'ipotomodssuai?
An'iau Barabbas. 22 Pilate an'istsiuax Tsa
nitakliinnistutoau'ats Jesus, anistaud0k Christ.
Ikon'auanistsiauaie, Unnianistauai'istais.
23 Ki nin'aud an'iu, kumauk'anistauaisksiks?

Tsanistapiu'dats otsauum'itsistutiksinni? Ki
akauo'yi itsokse'puyiau Unnianistauai'istais.
24 QOtsinis'si, otsau'otokanistappikissaie,
ki  otai'akitstsissi asinata'pii  ito'tukkiu
okke', ki itus'tsimmiu otsipot'aipuyimodsax
matap'pix, ki itlniu', nimat'ototoimoko'a am'o
mokom'otsitappiad otsa'aplnni: ksésto'aua
sat'sik. 25 Ttumokonai'puyiau matap'pix,
otsa'apunni Uunnianisttots'tsisaie néstun'an
ki no'kosinanix. 26 Jtimipo'tomoyiuax
Barabbas: ki otai'ksististsipisOsaie
Jesus, emuts'kaiuaie Oksiksis'tox0saie.
27 Ninaua  otseénnakem'ix itlpip'iauaie
Jesus itokono'paupi, ki itokOnaumoi'piiau

eén'nakex. 28 Ki itsau'tomoyiauaie
otsistotos'Istsaie, ki mawks'isokosimi
itsips'kaiauaie. 29 Otai'amitsinissau
ksissiistsimmokoni, itsis'tsummokiauaie
ki apai'l itstom'iauaie onet'otsisaie:
ki auanaukopistuksis'akottsiauaie,
ki ai'ksistapanistsiauaie, ki an'iau,
Hail, Jews  otsin'aimoauai! 30 Ki
ai'sokotuttsiauaie, ki matsimiau apai'i
ki otokon'iaie itsitau'aiak lauaie.
31 Otai'ksistsiksistapanistisauaie, asso'’kosimi
itsauts'imiauaie, ki otau'ltsisokOsimaie
itsups'kaiauaie, ki itsistapip'iauaie
mok'auaiistasauaie. 32 Ki otstuks'au,
ikonoyiauaie nin'aii Cyrene istsitappim',
otsinikdsim  Simon: Isskuopa'atsiauaie

otauai'staksin, 33 Ki otsito'tosau Golgotha
an'istop, itokisasilk, muksikintukotokonik,
34 Tkotsi'auaie moksimatossaiaii' Istsipoku'yi

ki gall ipa'sokasuyinimiauaie: ki
otut'totsisaie, mat'skaksimattom'atsaie. 35 Ki
itau'aiistaiiauaie, ki otsistotos'ists, ki aiaketot-
sipiests, itsi'kotsotsiésts: moks'eénlupanistosi
annik' otan'ipik prophet, itai'aketotsipiésts

nitsistotos'ists ki itsi'kdtsopnaaiua. 36 Ki
ito'piiau ki us'summiiauaie annim’;
37 Ki itstom'iauaie otokon'i spots'i

ksis'tapanissinni sinaip’, Am'ok Jesus, Jews
otsin'aimoauai. 38 Na'tsitappix komos'iepitsix
ipauai'istauax tukskim'i onet'otsisi ki stsik'i
otse'aksissautsls. 39 Ki anniks'isk itsits'skuixk
au'kapsitsipsattsiauaie, ki auautikia'pixiau,
40 Ki an'iau ksésto'a anndk' ipuxin'imok
omukatoi'apioyls, ki nioks'kai ksistsikuists

itsiksist'apistutsimok, komotse'piosit.
Ikim'tumeniki Ap'istotokiud okku'i inisa'atoat
auai'staksin. 41 Neto'i omiuk'atoiapiekuax

netoi'nitaiksistapanistsiauaie, kiai'sinakix ki
omux'imix ipokaniau, 42 Kdmotse'piuax stsik'ix
ki matokotsikomotsepiosiu'ats.  Ikimum'issi

Israel otsin'aim, Unanistsinnisa'atos
auai'staksin, Ki nitakaumai'tautinan.

3 Au' maltuyiuaie Apistotoki'i: an-
nok' unnianistsikOmotse'piosaie,
maksinan'attiisaie: tuk'ka iUniu’,
nésto'akauk Ap'istotokiua okku'i.
44 Komos'iepitsix ipok'auaistapixk neto'yistsk
nokutsitup'apiximiauésts okhpe'kists.
45 Nau'yi itai'ksistsikimiopi konus'ksokkuma
itup'skinatsiu  piksu'yi  itaiksistsikumiopi.
46 Ki otsipik'susi itai'ksistsikumiopi, Jesus
aisoksepuyiu. Ki itini'u, Eli, Eli, lama

sabachthani? Annik' ito'kisasiik,  Ni-
tap'istotokim, Nitap'istotokim, kumauk'skikiks?
47 Stsik'ix itai'puyixk, otokh'tsimsau', an'iau,
Am'o ninau nan'nikottsiuaie Elias. 48 Ki
tuks'kuma itauks'kasiu ito'tukkiu ai'ksippuyinip,
ki ito'’kimiuaie Istsipoku'yi, ki itstom'aie
apai'i, ki ikotsiu'aie = moksimattosaiai'i.
49 Stsik'ix an'iau, ki'ka, ok'satsip
maks'ikimipuksipusi  moksikdmotse'pilsaie.
50 Jesus ota'atsoksepuyissi, itaumitts'kaiuaie
Sta'aw. 51 Ki Sat'sit, omiuk'atoiapioyis
itsi'’koksok'iakiopi  ai'aketsinikau, spots'im
itots'ipinikau; ki ksok'kuma itsi'‘papuyiu,
ki ok'otokskuists ai'aketopiiau; 52 Ki a
ken ' man ists kau'opiiau; ki atsim'six
anniks'isk ai'okaxk akaiém ostum'oauésts
itsipuau'ax, 33 Ki ota'atsipuawsi Jesus,
itsux'iau  aken'imanists, ki itup'ipimiau
atsimakap'ioyisi, ki otsinok'oaiau akai'tappiix.
54 Annok' eénakin'au'da, ki otopokom'ixk,
otopokus'satukkimaxk Jesus, otsinno'Osau
ksok'kumi  otsi'papuyiisi, ki  otsinis'sau
annists'isk  istutsip'istsk, eks'kaikopumiau,
ki an'iau am'o emun'iumiu Ap'istotokiua

okku'i. 55 Ki akai'tappix akex' pie'tsi
itus'summiauaie, anniks'isk itotopokiuo'iixk
Jesus Galilee, ki apotomoyiixkaie: 56 Ki

ipokom'iauax Mary Magdalene, ki Mary, James
ki Joses oksis'toauaii, ki Zebedee okku'ix
oksis'toauai. 57 Otau'tukkussi, akotsin'aua
Arimathgea istsitappim'i anistau Joseph, ito'to,
tuks'’kima Jesus otusksinimats'aie: 58 Itappo'
Pilate, ki ikOm'Onistomaie Jesus stum' i

aie. _ Pilate itimun'iu mokaumutskatosaie
mostim'i. 59 Ki Joseph otots'issi mostum'i,

itsisso'monimaie  ksixistokh'aipistsi, ©0 Ki
itsipststotomaie otauut'sinani aken'iman,
maniu'aie, annik' itatun'ipik ok'otokskui: ki
omuk'okotoki itup'auapimiuaie aken'imani
istokitsim'i, ki itsistapu. 61 Ki Mary Magdalene,
ki stsik'i Mary, itotau'piauaie aken'imani.
62 Ki annik' ksistsiku'ik otokhs'apistutosau,
mat'apinokkusi, omuk'atoiapiekuax ki Phar-
isees ikonitoto'iauaie Pilate, 63 Ki an'iau, Nin'a,
nitasksksinipinan om'd ai'pistsiksistutukkiua
otan'ipi, otsakiaitap'piisi, nioks'kai ksistsiku'i ni-
tak'aatsipuau. 64 Anit' 6khs'istutsissi aken'imani
nioks'kai  ksistsiku'lsts, otlis'ksinimatsax
mokstai'sepiotosax, mokstai'kOmosal'isax,
mokstai'anistosauax matap'pix, UuUk'aipuau:
ki sako'ipatsistutuksinni aks'istlupskits top
matom'ipatsistutiiksinni. 65 Pilate an'istsiuax
mattok'au eén'akex; Is'tapuk, mi'istutsik.
66 Ki itappo' iau, ki mi'istutsimiau ake'niman,
Iskskim'iauaie ok'otoksOkh'sepistan, ki
Istsi'iauaie eén'akex.

28

11SSIK'SISTSIKUYII ksistsiku'i otai'ksiuosaie,
otaumutupapinOk'kusaie Issik'atoiksistsikui,
Mary Magdalene ki stsik'i Mary itoto'iau
moks'Iniisau ake'nimani. 2 Ki, sat'sit,
ksok'kuma ai'papuyiu: tuk'ka Ap'istotokiua
oto'tokatatsis spots' im itsinnisso'ilnai, ki ito'to
ki matskoap'imiuaie ok'otoksokh'sepistan ki
itop'aivaie. 3 OstokslIs'si netoinitai'natsiuaie
popos'ists, ki kaii'ksistotosiu neto'i kon'skui:

4 Ki usks'katukkix  stun'noyiauaie, ki
ai'papuyeian netoi'nitsiiau enix'. > Ki
oto'tokatatsis an'Istsiuax a kex', piniko'puk;
nits'’ksinip kitapissimmauau Jesus annok'
kaiis'toksauok. 6 Matsinakuaiém'ats:
tuk'ka, uk'aipuau otan'ipi. Puk'sipuk,
sat'sik otsit'sipi Nin'a. 7 Ki kipi'tappoak,
ki anistok'ax otus'ksinimatsax otse'Insinni
ukaipua'atomaie; ki, sat'sit, kitse'tomomattaak
Galilee; omim' kitak'itsinnoauau: sat'sik,
kikau'anistopuau. & Ki itsikip'istupaatomiauaie
akeniman ai'kopumau, ki eks'kaetametikkiau;
ki auks'kasiau moKkitots'ipotosauaie
otls'ksinimatsaxaie otse'poawsiniaie.
9 Ki otsitappo'sauax mokitsinnikodsauax
otus'ksinimatsaxaie, sum'mis, Jesus
ito'tatsemiuax ki anistsiuax All haill Ki
ito'toiauaie ki ein'Imiauaie okot'sistsaie,
ki  ita'tsimmimmiauaie. 10 Jesus
itim'itinistsiuax, Pinikopuk; mis'tapuk,
anistok'au nix'okoax mok'ittapposau
Galilee, ki omim' nitak'itsinokiau.
11 Annok' otsa'kiaitapposau, sim'mis,
stsik'ix ~ usks'katukii itoto'iau  akap'ioyis,
ki aitsin'nikoyiauax omuk'atoiapiekuax
nitap'ii. 12 Kiotokdnau'modsau ki omux'Inax
otokodnai'puylsau, ikotsi'auax eén'akex
akaiém'i itawk'pumaupix, 13 Ki an'istsiauax,
unnik' otus'ksimimatsax nitsa'kiaiokasinan,
sepioto'iax ki itsikdmos'attsiauaie. 14 Ki
nin'a okhtsis'saie, nitaksemunan ki
kitakitsikdmotse'piopinan. 15 Mat'toyiauax
itawk'pumaupix, ki otsksinimatseipuauaiax

iia'tutsimiau ki annik' anissin'nik Jews

sa'kiauanistomiax. 16 Nitsi'koputsiax
otliis'ksinimatsax itappo'iax Galilee nitum'mo,
Jesus otanistopi. 17 Ki otsinno'6sauaie

itatsim'mimmiauaie: ki stsik'ix sai'etukkiax.
18 Ki Jesus ito'toax ki ai'sitsipsattsiuax,

ki an'istsiuax, konau'tumapsinni
spots'im ki ksok'kum nit'okoko.
19 Un'nikaie, Is'tapuk, Isksinimats'okau
konau'mianistsitappii, us'tapinokau

ninikot'tokésts otsin'ikdsimésts kin'un, ki
okku'i, ki atsim'istaaw: 20 Isksinimats'okau
mok'satsisauésts kitan'istopuauésts; ki sat'sit,
kitusks'opoksemopuau anistsiksis'tsikuists
aiksiuo'si ksok'kum.

